JESUS CRISTO YEKARE
MATEUS NIMENUKA'PI

Sirirl kaareta ese' wani Mateus pe maasa pra
miikiri Mateusya imenuka'pi. Miikiri Mateus
wani'pi Jesus nenupa'pl pe. Miikirl asari'pi Je-
sus yarakkirl moropai imaimu eta'pliya. Moropai
miikiriya Jesus Yekare menuka'pi.

Sirirl kaareta wani e'mainon pia'’pi, manni'
amenan Paapa kaaretari pi', maasa pra moro
awani, asaki'ne Paapa kaaretari, penaro’' moropai
amenan. Moropai siriri kaareta wani, e'mai'non
pia'pi amenan Paapa kaaretari po. Miikiri Mateus
pi' teeseurimasen tiaron kaaretari ya', itese' wani
Levi pe, maasa pra asaki'ne itese' wani.

Sirirl kaareta menuka'piiya 75 kono' Jesus Cristo
esenpo'pi tipo. Erenka ya, epu'ti Judeuyami' ton
pe imenuka'piiya. ]esus Cristo wani Judeuyami'
esa’ pe, rei pe manni' yarima tiuya Paapaya
taasa' epu'to'pe to'ya imenuka'piiya. Tu'ke ite'ka
siriri kaareta ya' penaronkon Paapa maimu
ekareme'nenan nuri'san nimenuka'pl pi' eeseurima
era'maya'nikon. Moropai 1' kai'ma Jesus Cristo
iipi'pl rei pe, inkamoroya ekareme'sa’ yawiri.

Moropai Judeuyami' pi' Mateus eseurima'pi Je-
sus Cristo iipl'pl inkamoro piika'tinen pe neken
pra tilse tami'nawironkon pemonkonyami' ton pe
aaipi'pi. Moropai amenan pe tipemonkonoyami',
Judeuyami', Judeuyami' pepin ko'manni'nen pe
aaipi'pi. I' kai'ma inkamoro ko'mannipiiya ekare-
mekiiya. Moropai i' kai'ma tinenupa'san yarima'pi

Jesusya tami'nawiri pata pona tekare ekareme'se
ekaremekiiya. Tami'nawiri mirirl pi' teeseurimasen
miriri, Mateus kaaretari.

Jesus Cristo Tamori'san
(Lc 3.23-38)
1Sirirl wanipenaronkon Jesus Cristo rawironkon
pi' teeseurimasen pe. Jesus Cristo wani Abrado
nuri'tl pari pe moropai Davi nuri'tl pari pe
ekareme'nen pe awani.
2Pena Abrado wani'pl.
Miikiri wani'pi Isaque yun pe.
Moropai Isaque wani'pi Jaco yun pe.
MoropaiJaco wani'piJudda yun pe moropaiiton-
payami' yun pe.
3 Moropai Judd wani'pi monoi' pe esenpo'san
yun pe, to' ese' wani'pi Perez moropai
Zera. Inkamoro yankon wani'pi itese'

Tamar. o
Moropai Perez wani'pi Esrom yun pe.

Moropai Esrom wani'pi Ardo yun pe.

4Moropai Ardo wani'pi Aminadabe yun pe.

Moropai Aminadabe wani'pi Naassom yun pe.

Moropai Naassom wani'pi Salmom yun pe.

> Moropai Salmom wani'pi Boaz yun pe. Miikiri
yan wani'pi Raabe.

MoropaiBoaz wani'pi Obede yun pe. Miikiri yan
wani'pi itese' Rute.

Moropai Obede wani'pi Jessé yun pe.

6 Moropai Jessé wani'pi Davi yun pe, pata esa' pe
tiwe'sen.

Moropai Davi wani'pi Saloméo yun pe. Miikirl
yan wani'pi Urias no'pi ri'pi pe.

7Moropai Salomdo wani'pi Robodo yun pe.

Moropai Robodo wani'pil Abias yun pe.

Moropai Abias wani'pi Asa yun pe.

8 Moropai Asa wani'pi Josafa yun pe.

Moropai Josafd wani'pi Jordo yun pe.

Moropai Jordo wani'pi Uzias yun pe.

9 Moropai Uzia wani'pi Jotdo yun pe.

Moropai Jotdo wani'pi Acaz yun pe.

Moropai Acaz wani'pi Ezequias yun pe.

10 Moropai Ezequias wani'pi Manassés yun pe.

Moropai Manassés wani'pi Amom yun pe.

Moropai Amom wani'pi Josias yun pe.

11 Moropai Josias wani'pi Jeconias yun pe
moropai itonpayami' yun pe. Mirirl
yai Babildnia pata pona Israelponkon
yaapiti'pi Babilonia ponkonya tipoitirikon
pe to' e'to'pe itarumai'pi pe.

12 Babilonia pona to' yari'pl to'ya tanne Jeconias
wani'pi. Miikirl Jeconias wani'pi Salatiel
yun pe.

Moropai Salatiel wani'pi Zorobabel yun pe.

13 Moropai Zorobabel wani'pi Abitude yun pe.

Moropai Abiude wani'pi Eliaquim yun pe.

Moropai Eliaquim wani'pi Azor yun pe.

14 Moropai Azor wani'pi Sadoque yun pe.

Moropai Sadoque wani'pi Aquim yun pe.

Moropai Aquim wani'pi Eliide yun pe.

15 Moropai Eliude wani'pi Eleazar yun pe.

Moropai Eleazar wani'pl Mata yun pe.

Moropai Matd wani'pi Jaco yun pe.

16 Moropai Jacé wani'pi José yun pe. Miikiri José
wani'pl Jesus Cristo yan Maria niyo pe.

Miikirl Jesus wani Paapa nimenka'pl pe,
Cristo pe tesa'sen pe.

17 Siriri waranti Abrado nuri'ti payani'san
wani'pi. Inkamoro wani'pi asakirirl pu'
pona tiimo'tai (14) kaisari. Moropai Davi
nuri'ti payani'san wani'pi Babilénia pata pona
Israelyami' yari to'ya pikiri to' wani'pi asakiriri
pu' pona tiimo'tai (14) kaisari nirl. Moropai miriri
tipo Cristo esenpoto’ weiyu pikiri asakiriri pu'
pona tiimo'tai (14) kaisari niri to' wani'pl.

Jesus Cristo Esenpo’pt
(Lc2.1-7)

18 Jesus Cristo esenpoto’ wani'pi sirirl waranti.
Maria tilse maasa tiniyotapa tinyo ton José
yarakkirl. Tiise irawirl more yan pe eenasa'
wani'pl Mori Yekaton Wanni winipai. 19 Miikiri
José yarakkiri Maria e'to' warayo' wani'pl Paapa
maimu yawiri tilko'mansen pe. Mirirl ye'nen
yarakkirli tiwanl namai José esenumenka'pi
teesepanto'’kon yareti'ka pi', tiise ani'ya epu'ti
pra yu'se awani'pi. Maasa pra tewasiri Maria
winikii imakui'pl pe ani' eseurima namai.
20 Miriri pi' José esenumenka ko'mannipi tanne
Uyepotorikon narima'pi inseri esenpo'pl Joseé
pia iwene'. Moropai ta'pliya ipl: —José, Davi
nuri'ti paari'pl, eranne' pe pra e'kl. Ano'pi pe
Maria yapi'’ki. Maasa pra miikirli more yan pe
Maria wanl manni', miikiri man Mori Yekaton
Wanni winipainon pe. 21 Moropai miikirlya
more warayo' yenpo pe man. Moropai miikiri
ese'tlya pe nai Jesus pe itese'. Maasa pra miikiriya

tipemonkonoyami' piika'tl pe man, to' nikupi'pi
imakui'pi winipai —ta'piiya ipi'".

22 Tami'nawirl miriri e'kupi'pl maasa pra
awe'kupi kupi sirirl ta'pl Uyepotorikonya timaimu
ekaremenen profeta nuri'ti pi'. 23 Ta'pliya see
waranti:

Aurino'pl, warayo' yarakkiri si'pl pepin ena pe
man more yan pe.

Moropai tinre ton yenpoiya warayo' pe.

Miikiri ese'tl to'ya pe man Emanuel kai'ma Is 7.14

ta'pliya. Uuri'nikon yarakkiri Paapa wani taato'

miriri Emanuel.

24 Moropai José paka'pi tiwetun ye'ka pe. Mo-
ropai 1' kai'ma ta'pi Uyepotorikon narima'pi in-
seriya yawiri ikupi'pliya. Moropai Maria yari'pliya
tewl' ta tino'pl pe. 25 Tilse yarakkiri awani pra
José wani'pi. Tinre yenpoiya tipose aako'mami'pi
yarakKiri tiwe'se pra. Moropai Joséya miikiri inre
ese'tl'pl Jesus kai'ma.

2

Jesus Esenposa’ Era'mapti'se Iti'san Ipikkukon

1 Jesus esenpo'pi Judéia pata po tiwe'sen
cidade itese' Belém po. Mirirl yai Judéia pata
ponkon ko'manni'nen pe Herodes wani'pl
Miari ya warayo'’kon epu'nenan pe tiwe'sanon
witl'pl kaiwano' era'ma tluya'nikon wenairi wei
epa'’kapi'to' winipai Jerusalém pona. 2 Moropai
miari teerepansa’kon pe ekaranmapo'pi to'ya:
—O'non pata Judeuyami' yepotori pe esenpo'pi
more nai? —ta'pi to'yva. —Anna yi'ni pi' man
yapurli maasa pra kaiwano', manni' Uyepotorikon

esenpo ekaremenen erama pi' anna man wei
epa'kapi'to' winikii —ta'pi to'ya.

3 Mirirl taa to'ya eta tiluya ye'nen, pata
esa’ Herodes atasi'sirunpa'pi. Moropai
tami'nawironkon = pemonkonyami' Jerusalém
ponkon esi'nipi'pi miriri pi'. 4 Taatasi'sirunpai
tiwanl ye'nen, miikiriya teepiremasanon esanon
muurukunti'pl. Moropai Moisés nuri'tlya
yenupanto' pi' yenupatonkon eperepi'pi. Moropai
inkamoro ekaranmapo'pliya o'non pata miikiri
Cristo, Paapa nimenka'pl esenpo e'painon kai'ma.
5 Miikirl maimu yuuku'pi to'ya: —Judéia pata po
tiwe'sen Belém po. Maasa pra mirirl waranti Paapa
maimu ekareme'nen profeta nuri'tlya imenukasa'
man —ta'pi to'ya.

6 —See waranti awe'menukasa’ man:

“‘Judéia pata po tiwe'sen, Belém wani si'mirikki pe.

Miiwini tilse ipikku pe pu'kuru awani tiaronkon
cidade yentai.

Maasa pra miriri Belém cidade winipai ipikku pe
tiwe'sen esenpo pe man pemonkonyami'

___ esa'ton, .
Miikiri wani pe man upemonkonoyami'

Judeuyami' ye'mainori pe’ ta'pl Paapaya”
Mq5.2;285m5.2
ta'pl profeta nuri'tiya.

7 Mirirl eta tiuya tipo, pata esa' Herodesya
aminke pai iipl'san yanno'pi tiipia,
tami'nawironkonya epu'tl pra tiise. Moropai to'
ekaranmapo'pliya: —I' pensa pu'kuru see mirirl
kaiwano' esenposa’ era'ma'piya'nikon? —ta'pliya.
8 Moropai to' yaiponti'piiya to' witito'pe Belém
pona. Ta'pliya to' pi': —Atiti moropai miikirl more

miwatli mori pe epu'tikonpa. Moropai miikiri more
esenposa’ eposa'yanikon ya, upi' ekareme'se
maai'tii, uuri nirl uttito'pe yapurii —ta'pliya to' pi'".

9 Miriri taasa' pata esa'ya tipo inkamoro
epu'nenan witi'pl. E'ma taawiri tuutikon ye'ka
pe, inkamoroya wei epa'ka wini tinera'ma'pikon
kaiwano' erama'pi. Miriri kaiwano' witi'pi to'
rawirl, moropail eemi'pami'pi witti, ita miikiri
more e'to' yepoi. 10 Inkamoro wani'pl marari pra
taatausinpai miriri kure'nan kaiwano' era'masa’
tluya'nikon ye'nen. 11 Teerepansa'kon pe to'
ewomi'pi wittl ta moropai miikiri more epori'pl
to'ya. Isan Maria pia awani'pl. To' e'sekunka'pi
irawirl moropai miikiri yapuri'pi to'ya. Miriri tipo
iipia tintirikon pe tinari'pikon yettapurika'pi to'ya.
Miririkon wani'pi ouro pe moropai a'pusin pe
moropai kara' pe. Miririkon tiri'pi to'ya iipia.

12 Moropai Paapaya ta'pi inkamoro epu'nenan
pi' to' wemne'pi'to' ya, to' wetun tanne.
Tiwenna'pokon pe pata esa’ Herodes poro
to' enna'po namai. Miriri ye'nen inkamoro
enna'po'pi tipatakon ya' tiaron e'ma taawiri.

Jesus Yen Pe Iyunmanenya Egito Pata Pona.

13 Inkamoro epunenan, aminke pai iipi'san
enna'po'pi tanne Uyepotorikon narima'pi inseri
esenpo'pl José pia, iwetun tanne iwe'ne'. Moropai
ta'pliya ipi' —Epeki more isan yarakkirl epeki
Egito pata pona. Miari mako'mamii, api' i' tauya
pikiri. Maasa pra Herodesya miikirl more yuwa pe
man iwipa kai'ma —ta'pi inseriya ipi'.

14 Miriri ye'nen José paka'pi moropai more isan
yarakkirl eepe'pi ewaron ya' Egito pata pona.

15 Moropai to' ko'mami'pi miari Herodes sa'manta

tipose. Miriri e'’kupi'pl pena awe'kupi kupi siriri

ta'pl Uyepotorikonya yawiri, timaimu ekareme'nen

profeta nuri'tl pi".

Uuriya unmu yanno'pi Egito pata poi eepa'’kato'pe
Os11.1

ta'pi profeta nuri'tiya.

16 Inkamoro epu'nenan aminke pai iipi'san
warayo'konya tenku'tisa' epu'ti tiuya ye'nen pata
esa’ Herodes ekore'ma'pi marari pra. Mirirl
ye'nen tami'nawironkon moreyami' warayo'kon
tl'ka me'po'piiya asaki'ne kono' ma'rankon Belém
po. Moropai iwoi tiiko'mansenon. Inkamoro
moreyami' asaki'ne kono' ma'rankon ti'ka
me'po'pliya maasa pra inkamoro warayo'kon
aminke pai iipi'sanya, I' pensa kaiwano' erama'pi
tiuya'nikon ekareme'sa’ ye'nen. 17 Miriri waranti
awe'kupi'pi pena Paapa maimu ekareme'nen
profeta Jeremias nuri'tiya ta'pl yawiri.

18 Entaimepi'nito' eseta pe man Ramd pata po.

Miriri wani karawannito'.

Miriri wani Raquel nuri'tl payani'san karau
tinmukuyami' sa'manta pi'.

Marari pra to' karau pe man ani'ya to' ti'napannipi

eserike pra.
Maasa pra tami'nawironkon to' munkiyami' e'ti'ka'pi
ye'nen Jr31.15
ta'pl Jeremiasya.

Egito Pata Yapai To' Enna'’po

19 Pata esa' Herodes sa'mantasa' tipo Uyepo-
torikon narima'piinseri esenpo'pi José pia iwe'ne'
Egito pata po. 20 Moropai ta'pliya: —Apakaki,

enna'poki. More isan yarakKiri taripai enna'poki
Israel pata pona. Maasa pra manni'kan more wii
yu'se si'san sa'manta‘pi man.

21 Miriri ye'nen José paka'pl. More moropai isan
yarakkiri to' enna'po'pi Israel pata pona. 22 Tiise
itekare eta'pliya Herodes munmuri'pi Arquelau
wani Judéia pata ko'manni'nen pe tiyun pata'pi
ya'. Mirirl ye'nen eranne' pe awani'pi, miari ya
iko'manse itiipai pra. Moropai tiwe'ne' ini'ri Paapa
eseurima eta'piiya attl namai Judéia pata pona.
Mirirl ye'nen José witi'pi Galiléia pata pona Judéia
pata pona pra. 23 Moropai miikiri ko'mami'pi
Galiléia pata pon cidade itese' Nazaré po. Mirirl
warantl awe'kupl'pi maasa pra pena awe'kupi
kupi siriri ta'pi Paapa maimu ekareme'nenya.
Miikiri profeta nuri'tlya ta'pl yawiri awe'kupi'pi.
See waranti ta'piiya:

Miikiri esatl to'ya pe man Nazaré pon kaima Is

111
ta'pliya.

3

Jodo Batistaya Paapa Maimu Ekaremeki
(Mc1.1-8; L¢ 3.1-18; J0 1.19-28)

1 Miriri yai Jesus arentasa' tanne, Jodo Batista
nuri'ti erepami'pi keren pona Judéia pata po.
Miari Paapa maimu ekareme'piti'pi Jodo Batis-
taya. 2 Ta'pliya: —Paapa yeseru yapisi pi' esenu-
menkati imakui'pi ayeserukon tirumakai. Maasa
pra aminke pra tami'nawironkon esa' pe Paapa
ii'to’ weiyu eseponi pi' man! Tipemonkonoyami'
plika'tliya kupi sirirl —ta'pliya.

3 Miikirli Jodo pi' pena Paapa maimu
ekareme'nen Isaias nuri'ti eseurima'pl. Moropai
miikiriya imenuka'pi see waranti:

Pemonkon entaimepi'ni pi' man keren po.

Taiya:  “Uyepotorikon erepami ye'mari ton
konekati.

E'ma yarakkanmokati to'sari eerepanto'pe”, taiya
1s40.3

ta'pi Isaiasya. Miriri waranti Jodoya ta'pi pe-

monkonyami' ekonekato'pe Jesus Cristo erepami

rawiri.

4 Miikiri Jodo pon wani'pl camelo si'poti'pi
pe. Moropai iworomi wani'pl paaka pi'pl pe.
Miikiri Jodo ya're' wani'pl. Moropai ito' wani'pi
kaira pe. Moropai wan wani'pi iwuku pe.
> Miriri yai Jerusalém po tiiko'mansenon moropai
tami'nawironkon Judéia pata po tiiko'mansenon,
moropai iren Jorddo ri'pikiri titko'mansenon
witipiti'pl Jodo pia imaimu etai. 6 Inkamoroya
imakui'pi pe tiwe'to'kon ekaremeki'pl miari.
Moropai inkamoro yenpatakona'pl Jodoya iren
Jordéo ka.

7 Mirirl yai Jodoya marari pra fariseuyami'
moropai saduceuyami' 1iipi era'ma'pi (tlipia
esenpatakonai. Inkamoro pi' ta'pi Jodoya: —
Amiri'ntkon wani nari' ikliyami' ye'katonkon
warantl, Maasa pra imakui'pi pe awe'to'’kon
ayeserukon tirumakai pra Paapa ekore'mato’
yapai e'piika'tipai awanikon. Tiise mirirl waranti
awe'piika'tikon eserike pra naatii. 8 Miriri ye'nen
ayeserukon imakui'pl pe awe'to'’kon rumakati.
Mori ayeserukon ton yapi'ti tami'nawironkonya
ayeseru ri'pikon rumakasa'ya'nikon epu'to'pe.

9 Moropai kikati Paapaya utaruma'tikon pepin
ipemonkono pe anna wani ye'nen, maasa pra
Abrado payanyami' pe anna wani kikatl. I' pe
pra ri miriri taaya'nikon manni' wani. Maasa
pra Abrado payani'san pe Paapaya seeni' ti,
miakanma e'painon ayentakon. 10 A'’ki, wa'ka
moro man, yei ya'tito' ton ikara Kki'pl yapi'.
Manni' yei morl pe teperu tilnen pepin ya'tito'
ton tami'nawirl. Moropai mirirl yenumi to'ya apo'
ya' aaranto'pe.

11 Tiise wuuriya amiri'nikon yenpatakona
sirir] tuna ke neken, ayeserukon imakui'pl
ku'to'yanikon rumakasa'ya'nikon ekareme'nen
pe. Tiise uye'ma'pi pi' tiaron iipi. Miikiri waniuuri
yentai merunti ke. Ipikku pe awani ye'nen miikiri
pisa'sa’ yewa yeukauya eserike pra awani, uyentai
awani ye'nen. Miikirlya amiri'nikon yenpatakona
pe man ayesa'kon pe Mori Yekaton Wanni e'to'pe
moropai apo' ke amiri'nikon yenpatakona pe man.
Mirlri waranti ikupliya tami'nawiri imakui'pi
mo'kapa kai'ma., 12 Maasa pra miikiri yenya' trigo
sururukato' wani. Mirirl ke isururukaiya. Ipi'pl
kore'tapai imenkaiya. Miriri sururukasa' tiuya
yara'tiiya itense' ya'. Mirirl pi'pirl'pl yannukuiya
moropaiipo'tiiya apo' ya' eesi'nipi neporiton pepin
ya' —ta'piJodoyato' pi'.

Jesus Yenpatakona Jodoya

(Mc1.9-11; Lc 3.21-22)

13 Miriri yai Jesus witi'pi Galiléia poi iren Jord&o
ka, Jodo Batistaya tenpatakonato'pe kai'ma.
14 Tilse Jodoya teseru miakanma'pi ka'ne' pe.

Ta'pliya: —Uurl neken yenpatakonaya e'pai tiise
uyenpatakonaki taaya miriri upl' —ta'pi Jodoya.

15 Tiise Jesusya imaimu yuuku'pi: —Tiwirl miriri
warantl ikupi e'pai awani. Maasa pra miriri
waranti ikupiya yairi itu'se Paapa e'to’ yawirl
awani. Moropai —I' wani' pra man —ta'pi Jodo
Batistaya.

16 Miriri pe ri tenpatakonasai'ya tipo, tuna kapai
Jesus eseu'ka pe, ka' esettapuruka'pi. Moropai
Jesusya Paapa winipainon Mori Yekaton Wanni
autl era'ma'pi tipona waku'ka waranti. Moropai
tipona eereuta erama'pliya. 17 Moropai ka' poi
Paapa eseurimato' eta'pliya. Ta'pi Paapaya: —
Miseri unmu, uwakiri pu'’kuru. Kure'ne ipi' uuri
atausinpa —ta'pi Paapaya.

4

Imakui'pi Kupi Jesusya Yu'se Makui Wani
(Mc1.12-13; Lc4.1-13)

1 Miriri tipo Jesus yari'pi Mori Yekaton Wanniya
keren pona Makuiya yonpato'pe kai'ma. 2 Miikiri
ko'mami'pl miari keren po. Asaki'ne pemonkon
wei (40) moropai asaki'ne pemonkon ewaron
kaisari Jesus epiremapitl'pl Paapa pi' tekkari ton-
pai pra. Miriri tipo Jesus wani'pi emi'ne. 3 Mirirl
tanne Makui, pemonkonyami' yeka'nunkanen,
iipl'pl iipia. Moropai ta'piiya ipi': —Innape see
Paapa Munmu pe awani. Miriri ye'nen seeni' ti'
miakanmaki ayu pe —ta'pliya Jesus pi'.

4 Jesusya miikirl maimu yuuku'pi: —Paapa
maimu e'menukasa’ man see waranti:

“Tiyu pi' neken pemonkon ko'mami pepin.



Mateus 4:5 xiii Mateus 4:10

Tilse tami'nawirl I' taasa' Paapaya manni' yawiri
aako'mami”, Dt8.3
taasai'ya man —ta'pi Jesusya.

5 Mirirl tipo Makuiya Jesus yari'pi Jerusalém
cidaderi pona. Moropai yanu'nipi'piiya kawinan
panpi' epiremanto' yewi' neka'ta pona. 6 Moropai
ta'piiya Jesus pi: —Innape Paapa munmu pe
awani ye'nen, arapunki taripai. Maasa pra Paapa
maimuya taasa' man:

“Paapaya inserlyami' yarima
amiri plika'tii to' ii'to'pe.
Inkamoroya ayapisi tenyakon ke

tl' pona a'pu pa'tiya namai”, S191.11,12
taasai'ya man —ta'pl Makuiya.

7 Jesusya imaimu yuuku'pi: —Aki, Paapa
maimu e'menukasa’ man see waranti:
“Ayepotori Paapa tonpai pra e'ki”, Dt6.16

taasa' Paapa maimuya man —ta'pi Jesusya.

8 Moropai ini'ri Makuiya Jesus yari'pi kawinan
wi' pona. Miari si'ma tami'nawiron patakon
yenpo'pliya, mori pe pata wani moropai ipikku pe
awani yenpo'piiya Jesus pia. 9 Moropai ta'pliya
Jesus pi: —Tami'nawiri sirirl tirfuya e'painon
aapia amiri pe ipikku pe awanipa, sirirl uyapurii
awe'sekunka ya —ta'pi Makuiya.

10 Jesusya milkirl maimu yuuku'pi. Ta'pliya
Makui pi: —Uyeyaton, atarimaki uupiapai.
Maasa pra Paapa maimu e'menukasa’ man see
waranti:

“Ayepotori neken Paapa yapuriki.
Miikirl maimu yawiri neken ako'manki”, Dt6.13
taasai'ya man —ta'pi Jesusya Makui pi'.



Mateus 4:11 Xiv Mateus 4:17

11 Mirirl tipo Makuiya Jesus rumaka'pi. Mo-
ropai inseriyami' iipi'pi Jesus pia. Inkamoroya
iplika'tl'pl.

Jesus Esenyaka'ma Pia'ti Galiléia Po

(Mc1.14-15; Lc4.14-15)

12 Jodo Batista yarakkansa' to'ya yekare etasa'
tluya pe, Jesus witl'pi Galiléia pata pona. 13 Nazaré
po aako'mami pra awani'pl. Tiise Cafarnaum
cidaderi pona iko'manse atti'pi. Mirirl wani'pl
Galiléia ku'pl ena po tiwe'sen pe. Zebulom pata
po tiwe'sen pe, moropai Naftali pata pon pe niri
awani'pi. 14 Miriri poro atti'pi maasa pra pena atti
pe man ta'pi Paapa maimu ekareme'nen profeta
Isaias nuri'tlya yawiri.

15 Miari Zebulom pata pona

moropai Naftali pata pona

moropai iku'pi ri'pikiri pata pona

moropai iren Jorddo ratai pata,

manni' pata Judeuyami' pepin pata'se' pona a'ka
erepami kupi siriri.

Mirirl patakon wani Galiléia pe itese'.

16 Miari pemonkonyami' ko'mami ewaron ta.

Tiise inkamoroya kure'nan a'ka era'ma kupi sirirl.

Eranne' pe inkamoro ko'mami tiisa'mantato'kon pi',

tilse kure'nan a'’ka erepami kupi siririto' pia  Is
9.1,2

ta'pl Paapa maimu ekareme'nen Isaias nuri'tiya.

17 Miriri pata pai Jesusya Paapa maimu ekare-
meki pia'tl'pl. Taapiti'pliya see waranti to' pi": —
Paapa yeseru yapisi pi' esenumenkati, imakui'pi
ankupi'pikon tirumakai sirirl pata pai. Maasa pra
aminke pra tami'nawironkon esa' pe Paapa ii'to’'

eseponi pi' man. Tipemonkonoyami' piika'tiiya kupi
sirirl —ta'pi Jesusya pemonkonyami' pi'.

Moro'yami'  Yapi'nenan Yanno  Jesusya

Asakirironkon
(Mc1.16-20; Lc 5.1-11)

18 Miriri yai Galiléia ku'pi ri'pikiri tuuti ye'ka pe,
asaki'nankon takon yarakkironkon moro'yami'
yapimenan erama'pi Jesusya. Tarrafa ke
inkamoro wani'pi Simdo, tiaron itese' Pedro.
Moropai itakon André wani'pl. Moro'yami' yapisi
pi' to' wani'pi miriri iku'pi ka. 19 Jesusya ta'pi to'
pi: —Aase'nikon upikiri ayenupato'peuya'nikon.
I' kai'ma upemonkono pe pemonkonyami'
kupikonpa. n Moro'yami' yapisiya'nikon manni'
waranti to' maakonpa —ta'piiya.

20 Inkamoroya ka'ne' pe teesemi'tapai
moro'yami' yapi'to' tiuya'nikon rumaka'pimoropai
to' witi'pi Jesus pikiri.

21In1'ri miari ya panpi' tuutli, tiaronkon takon
yarakkironkon niri era'ma'pi Jesusya. Inkamoro
wani'pi Zebedeu munkiyami' pe. Tiago moropai
itakon Jodo, inkamoro wani'pi tiyunkon pokonpe
kanau ya'. Titarrafarikon rumentanni'piti pi' to'
tilse Jesusya to' yanno'pi. 22 Moropai inkamoroya
tlyunkon nimi'pi moropai tikanaukon nimi'pi to'ya.
Moropai to' witl'pi Jesus pikiri.

Itekare Ekaremeki Pinunpa Jesusya
(Lc6.17-19)

23 Miriri yai Jesus asari'pl tami'nawirl Galiléia
pata poro to’ epere'to’kon yew1 tapi'. To' yenupa
pmunpa piiya mori itekare pi'. Tami'nawironkon
esa’ pe Paapa iipl kupl ekareme'pitl'pliya.

Moropai pri'yawonkon pepin yepi'ti pinunpa'pliya
tami'nawiron to' yeparankon yapai. 24 Miriri
waranti ikupi Jesusya yekare eseta'pi tami'nawiri
Siria pata poro. Mirirl ye'nen pemonkonyami'ya
tonpakon pri'ya pra tiwe'sanon enepi'pi to'ya.
Timoronkon epu'nenan tami'nawiron pi' o'ma'’kon
yarakKkiri tiwe'sanon moropai asakoi'’kon pepin
ekenepami'san enepi'pl to'ya to' yepi'tito'pe
Jesusya kai'ma. Moropai inkamoro yepi'ti'piiya
tami'nawiri. 25 Arinikon pemonkonyami' witipiti'pi
Jesus pikiri Galiléia pata ponkon Decapolis pata
ponkon Jerusalém pata ponkon Judéia pata
ponkon moropai iren Jorddo ratai ponkon
witipitl'pi Jesus pia.

S

Wi' Po Si'ma Jesusya Itekare Ekaremeki
1 Arinikon pemonkonyami' era'ma tiuya pe Je-
sus enuku'pi wi' pona. Moropai eereuta'pi.
Eereutasa' tanne inenupa'san ipemonkonoyami'
iipi'pi iipia aminke pra. 2 Moropai inkamoro
yenupa pia'ti'pliya. Ta'pliya to' pi":

Mori Pe E'nito’' PU' Jesus Eseurima
(Lc 6.20-23)

3 —Mori pe pu'kuru mannankan i' ton pra
tiwe'sanon wani. Mannankan Paapa pia
tintirikon ton pra awani epu'nenan.

Mori pe to' wani maasa pra inkamoro esa' pe
Paapa wani moropai ipemonkono pe to'
ko'mami.

4Mori pe pu'kuru mannankan tikaruwasenon wani.

Imakui'pi pi' to' karau tanne, Paapaya to' piika'ti
taatausinpaito' e'to'pe.

> Mori pe pu'kuru mannankan moo tiwe'sanon,
tiwinari teekore'masanon pepin wani.

Mori pe to' wani maasa pra siriri pata tiri Paapaya
to' pata'se’ ton.

6 Mori pe pukuru mannankan wani kure'ne
Paapa yeseru anku’pai tiwe'sanon.

Inkamoro wani mannankan emi'ne tiwe'sanon
moropai tuna anlnnlpal tiwe'sanon warantl.

Maasa pra kure'ne yairi e'pai to' wani ye'nen.
Moripe to' wanimaasa prainkamoro pia Paapaya
teseru ku'to'pe to'ya itirl to' pia.
7 Mori pe pu'kuru mannankan pemonkonyami'
sa'namanenan wani,
maasa pra to' sanama Paapaya.
8 Mori pe pu'kuru mannankan imakui'pi ton pra
tiwe'sanon wani,
maasa pra inkamoroya Paapa era'ma.
9 Mori pe pu'kuru mannankan pemonkonyami'
ekore'ma’san mana'pokanenan wani.
Maasa pra inkamoro mana‘'pokanenan esati to'ya
Paapa munki pe.
10 Mori pe pu'kuru mannankan tiwe'taruma'tisanon
wani.
Yairl Paapa yeseru kupi to'ya wenai to'
taruma'ti to'ya.
Inkamoro awani taatausinpai maasa pra Paapa,
tesa'kon pia to' ko'mami ipemonkono pe,
—ta'piJesusya to' pi'.
11 —Morl pe pukuru amiri'nikon wani
teuren amu'tunpakon to'ya tanne. Moropai
awinikii'nikon to' eseurima seru'ye' pe. Moropai

tu'’ke imakui'pi kupl to'ya awinikii'nikon
upemonkono pe awanikon wenai. 12 Miriri
yenen taatausinpai pu'kuru e'tl marari pra.
Maasa pra aapiamnikon tintiri ton konekasa'
Paapaya man ka' po. Miriri waranti niri
pena amiri'nikon rawironkon Paapa maimu
ekareme'nenan profetayami' nuri'san taruma'ti'pl
to'ya, ataruma'tiuya'nikon manni' waranti —
ta'pliya.

Jesus Eseurima Pan Pi' Moropai Uwetyukon P1'
(Mc 9.50; Lc 14.34-35)

13 Jesusya to' yenupa ko'mannipi'pl. Ta'piiya:
—Amiri'nikon yeseru wani pan waranti mori
pe pemonkonyami' piika'titon pe. Tiise ini'mira
pan enasa' ya, morl pe awani pepin. Ipo'mira
awani. Pan pe awani pepin. Moropai mirirl
wani 1' pe pra ri. Moropai miriri papo to'ya
poro pona pemonkonyami'ya mirirl yaki'tapapiti
tuutikon kaisari.

14 Moropai tiaron ekaremeki'piiya. Ta'pliya:
—Amiri'nikon yeseru wani pata weiyu waranti
tami'nawironkon nera'maton pe. Aki, cidade
konekasa' wi' po tiwe'sen era'ma tami'nawironkonya
e'painon. Teesera'masen pepin eena eserike pra
awani, kawine tiwani ye'nen aronne eesera'ma
ko'mannipi. 15 Moropai ani'ya ti'kuma'tu
yawittanipl pepin e'painon waikira'pl yo'koi
itiripa. Tilse yawittanipliyaitaponse' pe tinkoneka'pi
pona itiripa. Tami'nawironkon wittl ta tiwe'sanonya
era'mato'pe to' weiyu'mato'peiya. 16 Mirirl
waranti nirl amiri'nikon yeseru e'pai awani
aweiyukon waranti. Tiaronkonya ayeserukon

eramato'pe mori pe pu'kuru. Moropai mirirl
ayeserukon wenai inkamoroya niri Paapa ka' pon
yapurito'pe —ta'pliya.

Jesus Eseurima Moisés Nuri'tiya Yenupanto' P’

17 Ini'ri Jesus eseurima'pi. Ta'pliya: —Moisés
nuri'tliya ayenupato'’kon moropai penaronkon
Paapa maimu ekareme'nenan profetayami'
nuri'tliya ayenupato'kon yareti'kai uui'sa’ kai'ma
Kisenumenkati. Miriri yareti'kai uui'sa’ pra wai.
Tilse wuuipi'pl 1' taato'pe awani ekareme'se
api'nikon. Moropai mirirl unkupi ekareme’sai'ya
yawirl iku'to'peuya uuipi'pi. 18 Maasa yairon pi'
tauya etati. Ka' moropai pata atareti'ka pikiri,
Moisésya yenupanto' atareti'ka pepin. Tiise
tami'nawiri aako'mami itonpa emo'ka pepin.
Tilse tami'nawirl taasai'ya yawiri awe'kupi e'to’
yawiri tami'nawiron atareti'ka pikiri. 19 Tiise
ani'ya Moisésya yenupanto' yawirl ikupi tanne
tilse tiwin mirikki ipureme'sai'ya ya, moropai
miriri ke tiaron yenupaiya ya, ikupi tiuya manni'
warantl, Paapa pia miikiri wani tiaronkon
ipemonkonoyami' ma're awani. Tiise ani'ya
Moisésya yenupanto' yawirl pu'kuru ikupl ya
moropai miriri ke tiaronkon yenupaiya ya innape
kupi tluya manni' waranti, miikiri wani ipikku pe
pu'kuru Paapa pia, tiaronkon ipemonkonoyami'
yentai. 20 Maasa pra tauya siriri api'nikon.
Mori ayeserukon awani ya, manni'kan Moisés
nuri'tliya yenupanto' pi' yenupatonkon yeseru
kaisari moropai fariseuyami' yeseru Kkaisari,
ipemonkono pe aako'mamikon pepin Paapa
pia. Tilse mori panpi' to' yeseru yentai

ayeserukon e'pai awani aako'mamikonpa Paapa
pia ipemonkono pe —ta'pi Jesusya to' pi'.

Jesus Eseurima Esewanmirinto' P1'

21 Jesusya ta'pi: —Pena atamokon ri'san pi' '
ta'pl epu'ti pi' naati? Ta'pi see waranti:
“Pemonkon ki'witi. Ani'ya pemonkon wiisa' ya

miikirl yari e'pai awani ipikku tiwe'sen juiz

pia”. Ex20.13; Dt5.17
22 T1ise uurlya taa siriri api'nikon. Ani' ekore'masa’
ya tonpa yarakkiri miikirl yari to'ya e'pai awani
ipikku pe tiwe'sen juiz pia. Moropai ani'ya taa ya
tonpa winikii “I' epu'nen pepin amiri”, taiya ya
ip1', miikiri yari to'ya ipikku pe tiwe'sanon to' yepu-
rukon pia itaruma'tito'pe to'ya. Moropai ani'ya
tonpa esati ya, “Imakui'pi amiri, pakko”, taiya ya,
nari' pe awani. Tiwarl e'pai awani miikirl yenumi
Paapaya namai apo' ya' aaranto'pe.

23 Mirirl ye'nen Paapa yapuri pe antiri tirlya
yai tilse awenpenata ayonpa awinikii ekore'ma'pi
moro awani pi'. 24 Miriri tanne, moro antirl nimiki
moropai atiki e'mai' pe ayonpa pia. YarakKiri
ayeseru konekata. Moropai tami'nawiri mori pe
teekonekai enna'poki Paapa yapuri pe antiri tiripa.

25 Mirirl waranti ayeyatonya ayari ya juiz pia,
ka'ne' pe ayeserukon konekati ayeyaton yarakkiri
api' eeseurima rawirl. Miriri kuplya pra awani
ya, ayariiya ipikku pe tiwe'sen pia. Moropai miikiri
juizya amirl rumaka surara yenya'. Moropai
miikirlya ayarakkamo atarakkannito' ta. 26 Tauya
sirlri apl' miriri atarakkannito' tapai eepa'ka pepin
kane' pe. Tami'nawirl mirirl ankupi'pi ye'maya
pikiri aako'mami—ta'pi Jesusya.

Jesus Eseurima Imakui'pi Pe Uno'pikon Tirumakai

Tiaron YarakkKiri E'nito' PU'

27—J' taasa' to'ya epu'ti pl' naatii.

“Tino'pi ke si'ma wiri'sanyami' yarakkiri tiwe'se pra
e'tl. Moropali tinyo ke si'ma tiaron warayo'
yarakkiri tiwe'se pra e'ti”. Ex20.14; Dt5.18

28 T{ise uuriya taa siriri api'nikon ani'ya wiri' era'ma
ya, moropai yarakkiri e'pai tiwani pi' eesenu-
menka ya, yarakkiri miikiri e'sa’ mirirl tewan ya'.
29 Miriri ye'nen wiri' era'maya ya ayenu merunti
winon ke imakui'pi kupiya emapu'tiiya. Mirirl
namai imo'kaki, yenunki imakui'pi kupiya namai.
Maasa pra asaki'ne ayenu tlise, imakui'pi ku'sa'ya
ya, atti apo' ya' ankupi'pi wenai. Miriri ye'nen
mori pe panpi' awani itenu pra aako'mami ya
imakui'pi tiku'se pra. 30 Moropai ayenya merunti
winonya imakui'pi kupiya emapu'ti ya, miriri
merenki'ki moropai yenunki imakui'pi kuplya
namai. Maasa pra ayenya merenki'sa'ya ya,
aako'mami enen ipatikari. Mirirl wani mori pe
panpl', asaki'ne ayenya tiise apo' ya' atti yentai —
ta'pi Jesusya.

Imakui'pi Pe Awani

Tino'pi Rumaka Pi' Teesenumenkasen Pia
(Mt 19.9;Mc10.11-12; Lc 16.18)
31—_Taasa' to'ya man niri see warantt:
“Ani'ya tino'pi rumaka ya, irumaka tiuya kaaretari
tirliya e'pai awani iipia”, Dt 24.1
taa to'ya. 32 Tiise uurlya taa siriri api'nikon,
ani'ya tino'pi rumaka ya tiaron warayo' yarakkirl
awe'sa’ pra tilse, milkiriya imakui'pi kupi tino'piya
emapu'ti mirirl. = Maasa pra tiaron warayo'

yarakkirl awani emapu'tiiya aaniyotasa' ya.
Moropai manni" warayo' yarakkiri awani
manni'ya niri imakui'pi kupi —ta'pi Jesusya.

Seru' Pe Unkupikon Ton Pepin Pt'

Eseuriman E'pai Pra Awani
33 —Epu'nenan niri amiri'nikon pena atamokon
nuri'tl pi'1' kai'ma ta'pi.
“I' taasa'ya'nikon ya Paapa pi', ta'piya'nikon yawiri
iku't], seru'ye' pe tiwe'se pra”, Lv 19.12; Nm

taa to'ya. 34 Tiise uurlya taa sirirl api'nikon.
Amirl'nikon esenumenka see waranti. Paapa
winikii pra tauyaya,i' wani' awanipepinl' ta'pluya
yawirl pra ikupiuya, taaya'nikon. Tiise ka' winikii
teeseurimai pra e'tl. Maasa pra Paapa yaponse'
pe awani miriri miito'pe. 35 Moropai pata winikii
tikai pra e'ti. Maasa pra Paapa puu yaponse' pe
awani mirirl miito'pe. Moropai Jerusalém cidaderi
winikii tikai pra e'tl. Maasa pra Paapa pata'se’ pe
awani mirirl miito'pe. 36 Moropai apu'pai winikii
tikai pra e'ti. Maasa pra apu'pai si'po miakan-
maya pepin e'painon aimutun pe awe'to'pe. Mo-
ropai aimutun miakanmaya pepin Irikkutun pe
awe'to'pe. 37 Mirirl ye'nen i' winikii takai pra
e'tl, innape amaimukon wani ekaremekikonpa.
Tiise amaimukon e'pai awani see waranti: Inna,
kaane, kai'ma. Maasa pra tu'kan 1' taato'ya'nikon
amaimukon wani makui winipai tui'sen pe.

Tiaron Pi' Ese'man E'pai Pra Awani
(Lc 6.29-30)

38 Jesusya ta'pi: —I' ta'pl to'ya epunenan
amiri'nikon:

“Ani'ya ayenu pona apa'ti ya, miikiri ayenu yai
apa'titiponya timoron epu'tl e'pai awani
akaisari. Moropai mirirl waranti aye pona
apa'titiponya timoron epu'tl e'pai awani
akaisari aye'mapa”, Ex21.24; Lv 24.20; Dt
19.21

taa Moisés nuri'tlya yenupanto'. 39 Tiise uuriya taa

sirirl api'nikon, amiri winikii imakui'pi ku'nen pft'

teese'mai pra e'kl. Ani'ya ayenpata pona apa'ti ya,
iratai wini era'tiki apa'tito'peiya. 40 Moropai ani'ya
ayari ya ipikku tiwe'sen juiz pia apon ke ye'mapa,

tiwl apon mo'kaiya. Tiwl aya'san niri yariiya 1'

ri ki'kupii miikiri yarakkirl. 41 Moropai ani'ya

taa ya apil: “Uyemanne yaaki aminke pu'kuru
pra tiwin quilometro kaisari”, taiya ya, itiipai
pra awani tanne, tilse yaaki asaki'ne quilometros
kaisari yariya e'pai awani, tu'se awani'pl yen-
tai. 42 Moropai ani' erepami ya aapia 1' ri esa'se.

Miikiri pia inesati'pi titki. Moropai ani' erepamiya

aapia tiniru esa'se, anoko'pi pe era'maki tiwi tiku'se

pra —ta'piJesusya.

Uyeyatonkon Pe Tiwe'sen Sanama E'pai Awani
(Lc 6.27-28,32-36)
43_1' ta'pi to'ya epu'nenan amiri'nikon:
“Ayonpa awakirikon pu'kuru sa'nama e'pai awani.
Moropai ayeyaton ku'ti ayewanma pe”, Lv
19.18
taa to'ya. 44 Tiise uurlya taa siriri api'nikon,
ani' ayeyatonkon pe tiwe'sen wani ya, miikirl
sanamati kureme. Moropai epiremati miikirl

ataruma'tinenkon pona. 4 Miriri waranti
ikupiya'nikon ya, ayunkon ka' pon munkiyami' pe
awanikonpa. Maasa pra miikiriya tami'nawironkon
ton pe wei tir], morikon ton pe moropaiimakui'san
ton pe. Miikirlya kono' tirf, mori ku'nenan ton
pe moropai imakui'pi ku'nenan ton pe. 46 Tiise
amiri'nikonya awakirikon neken ayonpakon
sanama ya tiaronkon tisa'namai pra. Tiise I'
ton pe miriri waranti si'ma “Paapa winipainon
yapisiuya”, kai'ma eesenumenkakon? A'Ki,
miriri warantl niri imakui'sanya, tiniru yapisi
pi' teesenyaka'masanonya ikupi. 47 Moropai
eeseurimakon ya awakirikon neken ayonpakon
yarakKkiri, tiaronkon yarakkiri teeseurimai pra, 1'
pe pra ri awani. Miriri waranti Paapa epu'nenan
pepinya niri ikupi. 48 Mirirl ye'nen yairi pu'kuru
e'tl e'to’ yawirl. Yairi pu'kuru ayunkon Paapa,
ka' pon awani manni' waranti awanikonpa —ta'pi
Jesusya.

6

Tiwe'taruma'tisanon Pia Untirikon P{' Eeseurima

IJesusya taa ko'mannipi: —Aka! tiwarl panpft'
e'ti Paapa yapuri yeseru pi'.  Tiaronkonya
ayeramato'’kon pe pra neken. Miriri warantl
ikupilya'nikon ya, Paapa, ayunkon ka' pon nitiri,
iwinipainon yapisiya'nikon pepin.

2 Miriri ye'nen ani' tiwe'taruma'tisen pia 1' ri
tiisa'ya'nikon ya, “Miriri kin tiri p1' wai koo iipia ri”,
kikati, manni'kan seru'ye' pe teesenku'tisanonya
ikupi waranti pra. @ Maasa pra inkamoroya
iku'piti Judeuyami' epere'to'’kon yewi'kon

kaisari. Moropai pemonkonyami' witito'kon,
e'makon kaisari pemonkonyami'ya tapurito'kon
pe kai'ma. Ayenku’tiuya nikon pepin, maasa Paapa
winipainon yapisi to'ya pepin. Maasa pra aasiri
pemonkonyarm piapai yaplsl 'pl to'ya. 3 Tiise
amiriya 1' ri tiri ya, tiwe'taruma'tisen pia itiitki ama'
pe, ani' ayonpa pi' teekareme'se pra, 1' ku'sa'ya
epu'tiiya namai. 4 Miriri antiri'pi epu'ti ani'ya e'pai
pra man. Tiise ayun, tami'nawiron era'manenya 1'
ku'sa'ya era'ma. Mirirl wenai aapia tintiri tiriiya.

Jesusya Yenupan Epiremanto' P1'

(Lc11.2-4)

> —Eepiremakon ya, mannikan seru'ye' pe
tiwe'sanonya ikupl waranti ki'ku'tii. Maasa pra
inkamoro epiremapiti Judeuyami' epere'to'’kon
yewi'kon tapl' satippe si'ma. Moropai to'
epiremapiti e'makon, pemonkonyami' witito',
e'makon era'tito'kon ta pi' si'ma. Tami'nawironkon
pemonkonyami'ya tera'mato'kon pe kai'ma, miriri
kupi to'ya. Ayenku'tiuya'nikon pepin. Inkamoroya
tami'nawiri tinapisikon yapisi'pi pemonkonyami'
winipai, Paapa winipai 1' yapisi to'ya pepin.
6 Tiise mirirl waranti pra amiri'nikonya ikupi
e'pai man. Eepiremakon ya, ayewi'kon ta ewonti.
Moropai ayewi'kon mana'ta yarakkanti, ani'ya
ayera'makon namai. Moropai epiremati, manni'
ani' nera'ma pepin, Paapa pi'. Moropai miikirl
tami'nawiri I' konekaya'nikon era'manenya tintiri
tirl aapia'nikon.

7 Eepiremato'kon yai, eepiremakon ya, se
tapairi mai tinna'popi'se pra e'ti, manni'kan
Paapa epu'nenan pepinya ikupl manni' waranti.

Maasa pra inkamoro epirema kusan pe tiwinan
mana'popiti pl' to' ko'mami. Miriri waranti
neken Paapaya teepiremanto'kon eta Kkai'ma
to' esenumenka. & Mirirl ye'nen tauya siriri,
inkamoro waranti pra e'tl. Maasa pra Paapa
ayunkonya tami'nawiron 1' itu'se awe'to'kon epu'tl
pi' man, maasa esatlya'nikon rawiri epu'ti pi' man.
9 Mirirl ye'nen tauya siriri, epiremati see waranti:
“Paapa anna yunkon, amiri ka' po titko'mansen.
Tami'nawironkonya mori pe pu'kuru amiri wani
epu'ti yu'se wai.
10 Amiri wani tami'nawironkon esa' pe.
Asi'kl anna pia, anna esa' pe awanipa.
Itu'se awe'to’ yawiri ikupl annaya yu'se wali,
tarini' siriri non pona, mori pe pu'kuru ka' po
awani manni' waranti.
11 Siriripe itu'se anna e'to’ tiiki, anna yekkari ton.
Itifki anna pia i' ton pra anna wani namai, Paapa.
12 Moropai Paapa, anna nikupi'pl imakui'pi aw-
inikii iku'ki aawanmira,
anna wanmira tami'nawironkon nikupi'pi imakui'pi
anna winikii kupl annaya waranti.
13 Moropai anna pfiika'tiki, imakui'pl ena namai
anna yentai.
Moropai Makui mo'kaki anna piapai, Paapa.
Maasa pra amiri wani anna esa' pe.
Merunti ke amirl wani tami'nawironkon yentai
ipatikari.
Mori pe aako'mami iki'pi ton pra.
Miriri waranti awani pe man”.
Sirirl waranti epiremati —ta'pi Jesusya.
14 —A'ki, tauya siriri api'nikon. Ani'kan
nikupi'pi imakui'pi awinikii'nikon kupiya'nikon



Mateus 6:15 XXVii Mateus 6:19

ya aawanmira'nikon, Paapa ka' ponya niri
tliwanmira  ikupi, imakui'pi ankupi'pikon.
15 Tilse aawanmira'nikon imakui'pl to' nikupi'pl
kupiya'nikon pra awani ya, mirirl waranti niri
Ayunkonya ankupi'pikon imakui'pi kupi pepin
tliwanmira.

Yekkari Wani Tonpai Pra Epireman P1'

Jesus Eseurima

16 Moropai ayekkarikon tonpai pra eepiremakon
ya, yairi ma're ayenpatakon tiku'se pra e'ti,
manni'’kan teesenku'tisanonya ikupi manni'
waranti. Akl inkamoroya mirirl waranti
ikupl maasa pra tami'nawironkonya tekkarikon
tonpai pra teepiremakon era'mato'pe kai'ma.
Ayenku'tiuya'nikon pepin, aasirl tami'nawironkon
pemonkonyami' tera'matipono'san winipai
yapisi'pl to'yva. Inil' panpi' yapisi to'ya pepin
Paapa piapai. 17 Tiise amiri'nikon epirema ya,
ayekkarikon tonpai pra, ayenpatakon ronati.
Moropai apu'paikon yakinati, 18 tiaronkonya
ayekkarikon tonpai pra eepiremakon epu'ti namai.
Tiise Ayunkon neken, Paapa ani' nera'ma pepinya
ayepu'tikon ayekkarikon tonpai pra eepiremakon.
Moropai miikirlya, ama' pe 1' kupilya'nikon
era'manenya tintiri tiri aapia'nikon.

Uyemannekon P1' Jesus Eseurima

(Lc12.33-34,11.34-36,16.13,12.22-31)

19 Moropai ta'pliya: —Tari non po ipikku pe
awanikon pi' teesenumenkai pra e'ti. Maasa
pra tari miriri ayemannekon, aponkon yaku
o'ma'konya. Moropai tarl ama'ye'konya

ayama'runpakon. 20 Miriri waranti awani namai,
ayemannekon ton konekayanikon yuwati ka'
po. Miari o'ma'ya aponkon yaku pepin. Miari
ayemannekon karau pepin, aatareti'ka pepin.
Moropai miari ama'ye'konya ayama'runpakon
pepin. 21 Miari ikonekati, maasa pra o'non pata
po ayemannekon konekasa'ya'nikon ya, manni'
pata eesenumenkato'’kon wani aako'mamikon pi'
—ta'piJesusya.

22 Jesusya ta'pl: —AKi, 1' kai'ma esenumenkan
wenai yairi, yairl pra uyeserukon wani epu'ti,
u'kuma'tuya itu'na uwelyu 'makon waranti. Yairi
esenumenkan ya, anne' pe pra si'ma esenku'tin
pepin. 23 Tiise yairi pra esenumenkan ya, anne'
pe e'ni ye'nen, esenku'tin mirirl. Miriri ye'nen
uuwariri'nikon esenku'tinsa' ya, kure'ne pu'kuru
esenku'tinsa' miriri, ewaron ta e'ni waranti.

24 Moropai ini'ri ta'pi Jesusya: —Ani' wani es-
erike pra man, asaki'ne tikaraiwarl ke. Maasa pra
tiaron yapuriliya mori pe tiaron yentai. Moropai
tiaron mu'tunpaiya tiaron maimu yawiri awani.
Tiise tiaron piinamaiya pepin. Miriri waranti Paapa
poitiri pe e'ni eserike pra man, ini' panpi' tiniru
yu'se esekanunkan ya —ta'pi Jesusya.

Tari Ko'mannito' Pi' Esenumenkanto’

25 —Miriri ye'nen tauya siriri api'nikon,
ayekkarikon ton pra awani pil' teesenumenkai
pra e'ti, moropai awukukon ton pra awani pi".
Moropai aponkon ton pra awani pi' kisenumenkati.
Maasa pra tauya siriri api'nikon, ipikku pe
panpil' Paapa nitiri'pi uuko'mannito'kon wani
uyekkarikon yentai. Moropai intiri'pi uyesa'’kon

wani ipikku pe panpi' uponkon yentai. ,Manni'
ipikku pe tiwe'sen tlisai'ya ya, ima're tirliya nirl.,
26 Maasa esenumenkati toronyami' pi'. To'
esenyakama pepin tekkarikon ton pimi pi'"
Moropai tekkarikon mo'ka pi' to' esenyaka'ma
pepin. Moropai tekkarikon yewi' ton koneka to'ya
pepin. Tiise Ayunkonya inkamoro ko'mannipi
mirir. To' ya're' ton tirliya. Amiri'nikon kanan? '
kai'ma eesenumenkakon? Inkamoro toronyami'
ko'mannipi tluya yentai aako'mannipikon
Paapaya, maasa pra toronyami' yentai awanikon
yenen. 27 Mirirl waranti teesenumenka wenai
ani'ya ini' panpi' titko'manto' ton kupi pepin tarl
non po. Mirirl ye'nen kisenumenkati miriri p1'.

28 Tiise 1' ton pe aponkon ton pra awani pi'
eesenumenkakon miriri? Maasa esenumenkati
parl' yari'ku, kono' waiyi keren pon pi'. To' es-
enyaka'ma pepin miriri eporipa moropai tiponkon
ton si'pimito'ya pepin. 29 Tiise tauya siriri api'nikon,
to' yari'’kukon wani mori pe pu'kuru. To' waranti
ani' epontl pepin. Teuren Salomdo nuri'ti ipikku
pe tiwe'sen eponti mori tipon ya'. Teuren tiise
to' waranti awani pepin. 30 Paapaya pari' keren
pon yari'kutannipi. Tiise manni' pari' ko'mami
pepin kure'ne. Siriripe eesera'ma moropai penane
awa'pi'ta. Mirirl kupi tiuya yentai pu'kuru Paa-
paya amiri'nikon eponti mori pe awanikonpa. I' ton
pe marari mirikki innape ikupiya'nikon miriri?

31 Miriri ye'nen tauya  sirirf,  miriri
aako'manto'kon pi' teesenumenkai pra e'ti. Kikatl
aawariri'nikon: “O'non pata uya're' ton moropai
uwuku ton moropai upon ton eporiuya e'painon?”

kikati. 32 Manni'kan Paapa epu'nenan pepinya
miriri warantl taa ko'mannipi maasa pra itu'se
tiwe'to'kon pi' to' esenumenka kure'ne. Miriri
waranti pra amiri'nikon e'pai awani. Maasa
pra ayunkon Paapa ka' ponya tami'nawirl 1'
itu'se awe'to'’kon epu'ti pi' man. 33 Tiise e'mai’
pe Paapa yenya' eturumakati, ayepotorikon pe
awe'to'pe. Moropai 1' itu'se Paapa e'to’ yawirl
iku'ti. Mirirl kupiya'nikon ya, tami'nawirl manni'
itu'se awe'to'kon tirfiya aapia'nikon. 34 Miriri
ye'nen penanan wei pl' teesenumenkai pra e'ti.
Tiise siriripan pi' neken esenumenkati. Maasa pra
penanan weiyu yainon ton moro man. Moropai
wel kaisarli moro man miriri weiyu yainon ton.
Mirirl ye'nen eerepami rawiri kisenumenkatl miriri
pi' —ta'pi Jesusya.

7

Tiaronkon Pi' Atako'menkan Namai, Taa Je-
susya
(Lc 6.37-38,41-42)

1 Jesusya ta'pl: —Tiaronkon nikupi'pi pf'
taatako'menkai pra e't], ani' atako'menka namai
ankupi'pikon pi'. 2 Maasa pra tiaronkon pf'
aatako'menkakon warantl tiaron atako'menka
api'nikon. Tiaronkon pi' ankupi'pikon waranti
ikupiiya api'nikon. 3 Moropai ta'pliya ini'ri: —
I' wani' awani ye'nen kin ayonpa nikupi'pi,
iteseru era'maya miriri mori pe, ayeseru itentai
ankupi'pl nura tera'mai pra. 4 Tiise ' ton pe miriri
waranti taaya ayonpa pi'. “Maasa ayenu yawon
mo'kato'peuya”, taaya si'mirikki pe tiwe'sen pi'.
Tiise ' wani' awani ye'nen kure'nan yei waranti



Mateus 7:5 XXXi Mateus 7:11

tiwe'sen ayenu ya' era'maya pepin? > Amiri'nikon
seru'ye'kon teesenku'tisanon = aawariri'nikon.
E'mai' pe ayeserukon era'mati, ikonekati mori pe.
Mirirl ayeseru tikonekai ayonpa yeseru konekai
attipa.

6 Moropai ta'piiya: —Paapa maimu etatiponkon
tlise innape iku'nenan pepin, inkamoro ye'ka pi'
kisekareme'tl. Inkamoro wani sokoro' pe arin-
marakayami' waranti. Miriri yu'se pra tiwanikon
wenai awinikii'nikon to' ekore'ma. Moropai mori
epe'ke pe tiwe'sen diamante itese' yenumi e'pai pra
awaniporcoyami' kore'ta. Maasa prainkamoroya
yaki'tapapiti. Miriri waranti inkamoro Paapa
maimu yu'sankon pepin pemonkonyami' wani
porcoyami' waranti —ta'pi Jesusya.

Paapa Pi' Esa'to’ Pi' Jesus Eseurima
(Lc11.9-13)

7—T1iise tauya sirirl api'nikon esati pi' ako'manti
teeseta'kai pra, moropai yapisiya'nikon. Moropai
yuwa pi' aako'manti moropai eporiya'nikon.
Moropai mana'ta pa'ti pi' ako'manti moropai
wittl esa'ya yarakkanmoka. 8 Maasa pra
tami'nawironkon esa'nenanya tinesati'pikon yapisi.
Moropai yuwanenanya tinuwakon epori. Moropai
mana'ta pa'tinen pia mana'ta atarakkanmoka.

9 A'ki, anmukukonya tiyu ton esati ya api'nikon,
inesati'pi pepin ti' tirlya'nikon e'painon iipia, ikei
esa'sai'ya tanne? 10 Moropai tiyo' ton moro'
esa'sai'ya tanne, inesati'pl pepin ikii tiriya'nikon
pepiniipia? Kaane, inesati'pi tirlya'nikon e'painon.
11 Amiri'nikon waniimakui'pi ku'nenan pe teuren.
Tiise anmukukon pia mori tiinenan amiri'nikon,

imakui'pi tiinenan pepin. Mirirl mori tiriya'nikon
manni' yentai, Paapa ka' ponya manni'kan tipi'
esa'nenan pia mori tirl —ta'pi Jesusya.

12 —Miriri ye'nen tiaronkon yarakkiri mori
ku'ti, inkamoroya niri mori kupi yu'se awanikon
yawirl. Mirirl waranti iku'to'pe Moisés nuri'tiya
yenupanto' wani miriri. Moropai penaronkon
Paapa maimu ekareme'nenan profetayami'ya
yenupanto' wani miriri.

Asakiman E'ma
(Lc13.24)

13 Moropai ta'pi Jesusya: —E'ta'’ka mana'ta yai
ewonti. Maasa pra awene' mana'ta moropai
awene' e'ma, mirirl wani ataka'manto' ya' yaa-
ton pe. Mirirli wani sa'me pra. Miriri ye'nen
tu'kankon pemonkonyami' esenku'tisa' witi miriri
ataka'manto' ya'. 14 Tilse mana'ta e'ta'ka tauya
manni' moropai e'ma siiruru miriri wani yaa-
ton pe ipatikari ko'mannito' pata pona. Miriri
wani sa'me. Mirirl yenen tu'’kankon pepin pe-
monkonyami' witi miriri e'ma taawirl —ta'pi Je-
susya.

Seru'ye'kon Profetayami'

(Lc 6.43-44)

15 Moropai Jesusya ta'pl: —Tiwarli panpi'
e'ti seru'ye' pe yenupatonkon pi'. Inkamoro
iipi Paapa pemonkonoyami' yenku'tli innape
timaimukon wani kai'ma to' e'to'pe. Tiise miriri
to' yeseru to' nikupi wani kaikusiyami' yeseru
waranti nari' uuri'nikon pia. 16 Miriri ye'nen
amiri'nikonya epu'ti to' nikupl wenai. Maasa
sirlri epu'ti —ta'pliya. —Mi'nl ye' epeta pepin

e'painon uva pe. Moropai figo pe mi'ni ye' epeta
pepin e'painon. 17 Tilse tami'nawiron yei moriya
morl pe teperu tiri. Moropai yei pakkori'tasa'ya
teperu tirl imakui'pi pe. 18 Miriri ye'nen yei
moriya imakui'pi pe teperu tiri pepin. Moropai
yei pakkori'tasa'va mori pe teperu tiri pepin.
19 Miriri ye'nen tami'nawiri yei mori pe pra teperu
tilnen ya'ti to'ya. Moropai miriri yenumi apo' ya'
aaranto'pe. 20 Miriri waranti inkamoro seru'ye' pe
tiwe'sanon yeseru epu'tiya'nikon 1' to' nikupi wenai.
Miriri waranti to' epu'tiya'nikon —ta'p1 Jesusya.

Ani' Ewomi Pe Nai Paapa Pia
(Lc13.25-27)

21 Ta'pi Jesusya: —Tami'nawironkonya taa kupi
sirirl upi: “Anna yepotoril”, taa to'ya. Tiise
tami'nawirl inkamoro mirirl taatipono'san witi
pepin Paapa pia. Tiise manni'’kan neken 1' itu'se
uyun Paapa e'to' manni' yawiri ikonekanenan,
inkamoro neken witi iipia, ipemonkono pe.
22 1" pensa miriri taa to'ya weiyu erepami yai,
tu'’kankon pemonkonyami'ya taa kupi sirirl.
“Anna yepotori, anna eseurima'pl Paapa maimu
ekaremekipi' ayese' wenaitiaronkon pi'. Moropai
amiri anna yepotori ese' pi' pemonkonyami' ya'
ewomi'san imariwa'yami' yenpa'ka'pi annaya
tu'’ke. Moropai tu'ke ite'’ka ani' nikupl eserikan
pepin ku'piti'pl annaya ayese' pi”, taa to'ya kupi
sirirl. 23Inkamoro maimu yuukuuya kupi siriri see
waranti: “Ani'kan pe awanikon epu'tiuya pra wai.
Atarimati uupiapai. Umaimu yunenan pepin
amiri'nikon. Imakui'pi kupi pi' tiiko'mansenon
amiri'nikon”, tauya to' pi' —ta'pi Jesusya.

Asaki'nankonya Tewi'kon Koneka

(Lc 6.47-49)
24 Tami'nawiri miriri taa yareti'ka tiuya pe,
Jesusya ta'pi: —Miriri ye'nen o'non ye'ka pe

umaimu etanen neken pepin tiise iku'nen wani?
Miikirl wani epu'nen pe pu'kuru. Awani manni'
warayo' epunen pe tiwe'sen waranti. Miikiriya
tewl' ton koneka'pi sa'man po eesenumi namai.
25 Tewi' konekasai'ya tanne, kono' rena'pi marari
pra. Tuna kuma'pl kure'ne ipona eerepami'pl.
Moropai a'situn erepami'pi ipona yenumipa
kai'ma. Tiise yenumiiya pra awani maasa pra
sa'man pona ikonekasa' pe awani ye'nen.

26 Tilse manni' umaimu etanen ftiise
ikunen pepin pemonkon wani, manni' yairi
pra teesenumenkasen waranti. Yairl pra
teesenumenka yemnen, tewil' ton koneka'pliya
sa'man pepin kasapan pona. 27 Tewi' konekasai'ya
tanne, kono' rena'pi marari pra. Tuna kuma'pi
kure'ne ipona. Moropai a'situn erepami'pi
merunti ke ipona. Aapitato' ton pra awani ye'nen
yenumi'piiya tami'nawirl. I' e'nimi pra awani'pi
—ta'piJesusya.

Merunti Ke Jesus Maimu Wani

28 Miriri waranti teeseurimato' yareti'ka
Jesusya tanne tu'kankon pemonkonyami'
esenumenka'pi marari pra teesewankono'mai
tenupatoi'ya'nikon pi'. 29 Maasa pra miikiri yeseru
erama'pi to'ya Moisés nuri'tlya yenupanto' pi'
yenupatonkon waranti pra. Tilise epu'nen pe
tenupatoi'ya'nikon epu'ti'pi to'ya, merunti ke
tiwe'to' ke tenupaiya'nikon epu'ti'pi to'ya.

8

Jesusya Ereki'pan Warayo' Yepi'ti
(Mc 1.40-45; L¢ 5.12-16)

1 Miriri tipo Jesus auti'pi wi' poi. Moropai ar-
pri'ya pra tiwe'sen e'rennuku'pi iipia. Miikirl sa'ne
wani'pi paran, ere' pi' tiwe'sen pe. Moropai miikiri
e'sekunka'pl Jesus rawiri. Miikiriya ta'pl Jesus
pi': —Yepi'titon amirl, Uyepotori. Uuri anepi'tipai
awanli ya, uyepi'tiki —ta'pliya.

3 Miriri taiya ye'nen, Jesusya tenya kainumi'pi
yapipa kai'ma. Moropai ta'pl Jesusya ipi: —
Inna, esepi'tin pi' nai. Miriri taa Jesusya pe ri,
eesepi'ti'pl. Ini'r] ere' ton pra eena'pi. 4 Miikirl
pi' ta'pi Jesusya: —A'ki, esepi'tin pl' nai tiise
ani' pi' eesepi'tisa' kisekaremekii —ta'pliya. —Tiise
atiki teepiremasen pia 1' kai'ma amirl esepi'tisa'
era'mato'peiya iipia matli. Moropai mirirl tipo,
Moisés nuri'tiya yenupanto' yawiri teepiremasen
pia antirl ton marii, 1' kai'ma eesepi'tisa' ekare-
mekipa tami'nawirl —ta'pi Jesusya.

Surara Poitiri Yepi'ti Jesusya
(Lc7.1-10)
5> Pemonkonyami' yeurima yareti'ka tipo, Jesus
witi'pi Cafarnaum cidaderi pona. Miari Cafar-
naum po surarayami' yepotori wani'pi Roma pata
pon. Miikiri poitiri kure'ne inapuri enasa' wani'pi
pri'ya pra. Aasa'manta eserike awani'pi. Miriri
ye'nen Jesus ponaya attl'pl eporipa kai'ma. Mo-
ropai eposa' tiuya pe ta'pliya Jesus pi' tipoitiri
yepi'tito'peiya. 6 Ta'pliya Jesus pi: —Uyepotori,
upoitirl sane man marari pra pri'ya pra uyewi'

ta. E'mi'sa'kakoi pepin kure'ne timoron epu'ti pi'
aako'mami miriri —ta'piiya.

7 Miikiri maimu yuuku'pi Jesusya: —Uutl
moriya yepi'tii —ta'piiya ipi'.

8 Miriri yuuku'pi surarayami' esa'ya: —Kaane
Uyepotori, uurl sane wani Judeu pepin. Miriri
ye'nen uyewi' ta eewomi eserike pra nai, Judeu
pe awani ye'nen. Tilse amaimu ke neken taaya
yu'se wanli siriri upoitiri enato'pe pri'ya, eewomi
pra tiise —ta'pi surarayami' esa'ya. 9 —Epu'ti pi'
wai seru' pepin. Kurene uuri wani tlise uye-
sanon moro to' man, uyentainokon. Inkamoro
maimu yawirl tiwe'sen uuri. Moropai miriri
warantl nirl upemonkonoyami' moro to' man,
surarayami', umaimu yawiri ti'we'sanon. Tauya
ya tiwinan pi' “atiki” tauya ya, atti umaimu pe.
Tiaron pi' “Asi'’ki” tauya ya, aaipi uupia umaimu
pe. Moropai “seeni' ku'ki” tauya ya upoitiri pi’,
umaimu pe ikupiliya. Mirirl waranti nirl ikupiya
ya, epu'tl pi' wai awe'kupi siriri. Uyentai pu'kuru
awani ye'nen, amaimu pe awe'kupi sirirl —ta'pl
surarayami' yepotoriya.

10 Mirirl waranti taa surarayami' yepotoriya pf'
Jesus esenumenka'pi marari pra teesenumenkai.
pi: —Tauya siriri api'nikon, kure'ne innape
ukupi pi' nai. Mirirl ye'ka eporiuya pra wai
Paapa pemonkonoyami' Judeuyami' kore'ta —
ta'pliya. 11 —Enpenatati maasa siriri pi'. Maasa
tami'nawironkon esa' pe tiwani Paapaya yenpoto'
weilyu erepansa’ yai, tu'’kankon pemonkonyami'
iipl kupi sirirl wei epaka winipai, moropai

wel ewomi winipai. Inkamoro Judeuyami'
pepin ereuta kupi sirirl Abrado nuri't], Isaque
nuri'tl, moropai Jaco nuri'ti yarakkirl kure'nan
entamo'kanto' ya. 12 Tiise Judeuyami', Paapa
pemonkono pe awanitonkon teuren, ereuta e'pai
tilse Paapaya to' yenumi kupi sirirl ewaron ta.
To' ewomi pepin Paapa pia. Iipiapai to' ko'mami.
Miari to' karau marari pra. “Ane” taapitl to'ya
teekon tipa'tli.

13 Moropai ta'pi Jesusya surarayami' esa' pi":
—Enna'poki ayewi' ta, innape pu'kuru uku'to'ya
yawirl awe'kupi sirirl —ta'pl Jesusya. Moropai
surarayami' esa' poitiril esepi'tl'pi ka'ne' pe Jesus
maimu pe.

Tu'kankon Pri'yawonkon Pepin Yepi'ti Jesusya
(Mc 1.29-34; Lc 4.38-41)

14 Miriri tipo Jesus witi'pi Pedro yewi' ta. Mo-
ropai miikirl yawo'pi era'ma'piiya tette' ta pri'ya
pra. Eekomi'masa' awani'pl marari pra. 15 Miikiri
yenya pl' Jesusya yapisi'pl moropai miriri pe ri
eekomi'makapi'pi, pri'ya eena'pl. Moropai miikirl
e'mi'sa'ka'pl moropai miikiri yekkari ton koneka
pia'ti'pliya.

16 Ko'mamiiya pata enasa'’ tanne, pe-
monkonyami'ya o'ma’ yarakkirl tiwe'sanon
pemonkonyami' yari'pi Jesus pia o'ma'kon
yenpa'kato'peiya. Moropai timaimu ke neken to'
yenpa'ka'piiya. Moropai tami'nawiri insamoro
pri'vawonkon pepin yepi'ti'pliya. 17 Jesusya
ikupl'pi miriri waranti, maasa pra awe'kupi siriri
ta'pi penaro’ Paapa maimu ekareme'nen Isaias
nuri'tlya yawiri. Ta'piiya see waranti:

Miikiriya uyeparankon yaasa' man tipona,
moropai ne'ne' pe e'nito' mo'kasai'ya man Is53.4
ta'pi Isalas nuri'tlya pena.

Jesus Wenairi Itiipai Tiaronkon Wani
(Lc 9.57-62)

18 Miriri taa tipo, Jesus era'ti'pi tu'kankon pe-
monkonyami' tiwoi tiwe'sanon era'mai moropai
timenka'san yaiponti'piiya to' witito'pe iku'pi ratai
pona. 19 Miriri taa Jesusya tanne, Moisés nuri'tlya
yenupanto' pl' yenupaton erepami'pi Jesus p1' kai.
Moropali ta'piiya: —Uyenupanen, uuri wani siriri
tari, onon pata attl ya, awenairi utti —ta'pliya.
20 Miikiri maimu yuuku'pi Jesusya. Ta'piiya: —A'K],
maikanyami' yeutta mororon, to' yewi'. Moropai
toronyami' ti'moikon yenpo yaponse' niri moro-
ron. Tiise uuri, ka' poi iipi'pi pemonkon pe uyewd'
ton pra man —ta'pi Jesusya.

21 Moropai tiaron Jesus wenairi tuutisenya ta'pl
ipi": —Uyepotori, maasa awenairi uutito'pe e'mai’
pe enna'po tanne uyun pia aasa'manta pikirli —
ta'pi tiaronya ipi'. 22 Jesusya imaimu yuuku'pi: —
Tiwl inkamoro innape umaimu ku'nenan pepinya
isa'manta'san yu'na'tii —ta'pliya. —T1ise amiri witi
yu'se wai upikirl —ta'piiya ip1'.

Jesusya A'situn Ti'napannipl
(Mc4.35-41; L¢ 8.22-25)

23 Miriri tipo Jesus asara'ti'pi kanau ya' moropai
atti'pl tinenupa'san pokonpe. 24 To' witi tanne ti-
winari kane' pe kure'nan sipa sipa erepami'pi,
a'situn wani'pi mararl pra. To' kanau yeu-
ronkaiya eserike sipa sipa wani'pi nari' pe. Miriri
tanne Jesus we'nasa’' ko'mami'pi miari kanau ya'.

25 Miikirl yenpakai inkamoro imenka'san witi'pl
kane' pe teesi'ni'se. Ta'pi to'ya: —Uyepotori,
apakaki e'ti'kan pe man. I' pi' awetun miriri anna
piika'tiki —ta'pi to'ya Jesus pi'.

26Moropai Jesus e'mi'sa'ka'pi moropai ta'pliya to’
pi': —I' wani' awani ye'nen eranne' pe awanikon
miriri? Innape ukuplya'nikon pepin miriri? —ta'pi
Jesusya to' pi'.

Mirirl taa tipo awe'mi'sa'ka'pl moropai ta'pliya
a'situn pi' moropai tuna pi: —Ati'napanki. Mo-
ropai tami'nawliri aati'napami'pl Jesus maimu pe.

27 Mirirl waranti Jesusya ikupl era'ma
tluya'nikon ye'nen, tami'nawironkon wani'pi
kure'ne teesenumenkai. Moropai inkamoroya
ta'pl tilwariri'nikon: —O'non ye'ka see warayo'
miseri imaimu yawirl a'situn moropai tuna e'to’'
—ta'pl to'ya tilwariri'nikon.

Asaki'nankon Warayo'kon Yepi'ti Jesusya
(Mc5.1-20; Lc 8.26-39)

28 Moropai Jesus witi'pl Galiléia ku'pi rataipon
pata Gadara pona. Miari Jesus eseu'ka tanne,
kanau vyapai asaki'nankon imariwa'ka'pankon
warayo'kon witi'pi Jesus ponaya epose. Inkamoro
iipi'pl uuruwai kore'tapai maasa pra inkamoro
ko'manto’ wani'pl uuruwai kore'ta. Inkamoro
e'piti'pi merunti ke o'non ye'ka pe ikupi eserike
pra nari' pe to' wani'pl. To' ri'pikiri e'ma taawiri
witin eserike pra to' e'piti'pl. 29 Inkamoro
entaime'pi. Ta'pl to'ya: —Amiri Paapa ka' pon
munmu. I' ku'se aai'sa’ siriri anna pi'? Anna
taruma'tii ka'ri aai'sa'”? Anna Kki'taruma'tli maasa

e'taruma'tinto' weiyu erepami pra tiise —ta'pl
warayo'konya Jesus pi'.

30 Miari, aminke panpil' porcoyami' wani'pi
tu'kankon, tekkarikon yena'nenan. 31 O'ma'konya
Jesus pi' esati'pl teeseka'nunkai inkamoro
porcoyami' ya' teewomikonpa kai'ma. —Anna
yenpa'kaya ya, inkamoro porcoyami' ya' anna
ewonto'pe —ta'pi to'ya. 32 —Inna moriya, atitl
—ta'pi Jesusya to' pi'. Mirirl ye'nen inkamoro
o'ma'kon epaka'’pi warayo' yapai. = Moropai
to' ewomi'pi porcoyami' ya'. Tiise miriri pe ri
porcoyami' eka'tumi'pi irama yai, to' e'soroka'pi
tuna ka, moropai to' e'ti'ka'pl tiina'se.

33 Warayo'kon porcoyami' pt'
teesenyaka'masanonya mirirli e'kupi era'ma'pi.
Mirirl ye'nen inkamoro e'tirika'pl, moropai to'
witi'pi cidade pona. Miari mirirl tinerama'pikon
ekaremeki'pi to'ya tami'nawiri. Moropai
inkamoro asaki'nankon warayo'kon imariwa'ka'
pe si'san esepi'tisa' yekare pi' niri to' eseurima'pi.
34 Miriri yekare eta tiuya'nikon ye'nen,
tami'nawironkon miriri cidade po titko'mansenon
witl'pl Jesus epose.  Moropai miikiri eposa'
tluya'nikon pe, tipatakon yapai Jesus witito'pe
esatl'pl to'ya.

9

Jesusya Warayo' Eke'nepami'pt Yepi'ti

(Mc2.1-12; Lc 5.17-26)

1 Moropai Jesus asara'ti'pi kanau ya' tuutipa
iku'pi ratai pona. Moropai atti'pi, eerepami'pi
tipata ya'. 2 Miriri yai tiaronkon pemonkonyami'ya

Jesus pia pri'yawon pepin warayo' asakoi pepin
enepi'pl tette' ta tilse. Jesusya innape pu'kuru
tikupl to'ya epu'tl'pl. Miriri ye'nen ta'piiya miikiri
pri'yawon pepin pi: —Mooyi, merunti ke e'ki.
Maasa pra imakui'pi ankupi'pi kupi pi' wai
uuwanmira —ta'pliya.

3 Miriri waranti taa Jesusya eta tiuya'nikon
ye'nen, warayo'kon Moisés nuri'tiya yenupanto'
pi' yenupatonkon eseurima'pi tilwariri'nikon. —
Iseruku mirirl. Ani'ya imakui'pi pe warayo' e'to’
mo'ka pepin, Paapa pe pra si'ma. Tilise Paapaya
neken imo'ka —ta'pi to'ya.

4 Miriri waranti tewankon ya' to' esenumenka
epu'ti'pl Jesusya. Miriri ye'nen ta'pliya to' pi': —I'
ton pe see mirirl waranti eesenumenkakon miriri
imakui'pl pe? —ta'pliya. > —Imakui'pi ankupi'pi
rona pi' wai taa pi' wai miseri pri'yawon pepin pi'.
Tilse innape iku'sau'ya epu'tiya'nikon eserike pra
awani. 6 Miriri ye'nen uuriya, pemonkon pe ka' poi
iipl'plya anera'makon ton kupi sirirl. Merunti ke
waiimakui'pi ronato'peuya seru’ pe pra eseurima
epu'tikonpa, miikiri pri'yawon pepin yepi'tiuya.
I'mi 'sa’kauya, tette’ yanmako'mato’peiya aasato’pe
—ta'piJesusya.

7 Miriri pe ri miikirl warayo' e'mi'sa'ka'pi. Mo-
ropai atti'pi tewi' ta. 8 Mirirl waranti ikupi Je-
susya era'ma tiuya'nikon ye'nen, pemonkonyami'
esi'nipi'pi marari pra ipl. Moropai Paapa ya-
puri'pl to'ya inamai'ma marari pra. —Tlise siriri
waranti merunti tiisa' Paapaya era'ma siriri pe-
monkon pia —ta'pi to'ya.

Jesusya Mateus Eta Tipikiri Attito'pe
(Mc2.13-17; L¢ 5.27-32)

9 Miriri tipo Jesus epa'’ka'’pi moropai atti'pl. Tu-
uti ye'ka pe e'ma taawirli warayo' era'ma'pi Je-
susya itese' Mateus. Miikiri ereutasa’ wani'pi
tiniru tirl to'ya yaponse' pia. Maasa pra miikiri
wani'pi tesanonkon pia to' nitiri tiniru yapisi pi'
teesenyaka'masen pe. Miikiri p1' ta'pi Jesusya: —
Aase uwenairi —ta'piiya. Miriri ye'nen Mateus
e'mi'sa'ka'pl moropai atti'pi Jesus pikiri.

10 Miriri yai tu'kan entamo'kanto’ wani'pl
Mateus yewi' ta. Miarl Jesus entamo'ka tanne,
tiaronkon tiniru yapi'nenan erepami'pi to' kore'ta.
Moropai tiaronkon pemonkonyami' Moisésya
yenupanto' yawirl pra tiwe'sanon niri erepami'pi.
Inkamoro wani'pi to' entamo'kato’ yaponse'
pia Jesus pokonpe moropai Jesus nenupa'san
pokonpe. 11 Miriri yai tiaronkon fariseuyami'ya to'
yeseru era'ma'pl. Miriri ye'nen Jesus nenupa'san
ekaranmapo'pi to'ya: —I' wani' awani ye'nen
kin amiri'nikon yenupanenya tekkari yonpa
mirlri, inkamoro Moisésya yenupanto' yawiri
pra tiwe'sanon pemonkonyami', moropai tiniru
yapisi pi' teesenyaka'masanon pokonpe si'ma?

12 Inkamoro tinenupa'san ekaranmapo to'ya
eta'’pl Jesusya. Moropai yuuku'piiya: —A'K],
pri'vawon pemonkonya tepi'tinen ton yuwa
pepin. Tiise pri'ya pra tiwe'senya tepi'tinen ton
yuwa e'painon —ta'pi Jesusya. 13 Moropai ta'pliya:
—Paapa maimuya taasa' see waranti:

“Paapa yapuri pe anpo'tikon po'tiya'nikon yu'se pra
wal.

Tiise eeti'noko'mato'kon yu'se wai anpo'tikon yen-
tai”, Os
6.6

ta'piiya. Miriri ye'nen i' taato'pe awani epu'ti.

Maasa pra uui'sa’ pra wai mori pe tiwe'ku'sanon

yannoi, tilse imakui'pi pe tiwanikon epu'nenan pe-

monkonyami' yannoi uui'sa’ siriri —ta'piiya.

Jodio Batista Nenupa'sanya Jesus Ekaranmapo
(Mc2.18-22; L¢ 5.33-39)

14 Miriri tipo Jodo Batista nenupa'san erepami'pl
Jesus pia ekaranmapoi. Inkamoroya ta'pi ipi": —
I' wani' awani ye'nen anna moropai fariseuyami'
nenupa'san epiremapiti tu'ke ite'’ka tekkarikon
tonpai pra, tlise anenupa'sanya miriri waranti
ikupi pra awani? —ta'pi to'ya Jesus pi'.

15 Inkamoro maimu yuuku'pi Jesusya: —
Tineta'san pokonpe tiwe'marimasen wani tanne
tare'’kon tonpai pra to' wani pepin. Tiise to'
entamo'ka moropaito' atausinpa mararipra. Tlise
tiwin wei miikiri tiwe'marimasen mo'kato' weiyu
erepami kupi sirirl. Miriri yai tekkarikon yonpa
to'ya pepin kupi siriri teesewankono'makon
ye'nen —ta'pi Jesusya.

16 Ini'rl to' nepu'tl ton ekaremeki'pi Jesusya.
Ta'pliya: —A'k], ani'ya amenan kamisa wani
poi'pi iipia'pl ya'ti pepin e'painon, ipoi'pi pon
e'karakasa' irumentani'to'pe. Maasa pra amenan
emo'kaipoi'pipoimoropaiini' panpi' awe'karaka.
17 Moropai ta'piiya ini'rl: —Ani'ya amenan wo'
yara'ti pepin e'painon, ipoi'pl pe tiwe'sen itense'
ya'. Maasa pra wo' mai'taya tense' yamorikka.
Moropai wo' eti'’kamo, aama'ta. Mirirl namai wo'

amenan yara'ti e'pai awani amenan itense' ya' —
ta'pl Jesusya. Miriri ta'pliya amenan esenupanto’
pi' tenupaiya'nikon epu'to'pe to'ya.,

Jesusya Wiri' Yepi'ti

Moropai Maasaron Wiri' Pimi'sa'ka
(Mc 5.21-43; Lc 8.40-56)

18 Miari Jesus eseurima ko'mannipi tanne
pemonkonyami' pi', to' epere'to'’kon esa' Judeu
erepami'pl Jesus pia. Moropai awe'sekunka'pl
irawirl. Moropai ta'pliya Jesus pi: —Uyensi
sa'mantan pl' man. Mirirl ye'nen aase uyewd'
ta uyensi pona ayenya tiltane'kl awennapanto'pe.

19 Mirirl ye'nen Jesus witi'pl iwenairl moropai
inenupa'san nirl witi'pl ipikiri.

20 Miriri yai wiri' wani'pi asaki'ne pu' pona
tiimo'tai kono' kaisari min i'’kamo pi' titko'mansen.
Miikiri iipi'pl Jesus mopai wini moropai miikirlya
Jesus pon ye'pi pi' yapi'pi. 21 Miikiri wiri' esenu-
menkasa' wani'pi see waranti: —Ipon ye'pi pi'
yapisau'ya ya, esepi'tl —kai'ma eesenumenkasa'
wani'pi.

22 Jesus era'ti'pi miikiri wiri' era'mai, moropai
ta'piiya ipl: —Eranne' pe pra e'ki, ma'non.
Innape ukupiya yenen esepi'tin pl' nai —
ta'pliya. Moropai mirirl pe ri eesepi'tisa’ wani'pl.
23 Mirirl tipo Jesus witl'pl to' epere'to'’kon esa’
yewl' ta. Teerepami pe, pemonkonyami'ya
wiri' sa'mantasa’ yeremu ye'nunpa eta'pliya.
Moropai pemonkonyami'ya marari pra “waawa”
ta'pi, tikaraukon ye'ka pe. 24 Inkamoro pi' ta'pi
Jesusya: —Tami'nawiri epa'kati taripai. Maasa
pra miseri more sa'mantasa’ pra man iwe'nasa’



Mateus 9:25 xlv Mateus 9:32

neken man —ta'piiya. Miriri waranti taasai'ya
ye'nen, Jesus pi' to' o'ma'ta pia'ti'pl. 25 Miari pai
inkamoro pemonkonyami' epa'ka'pi tanne, Jesus
ewomi'pi, 0'non pata miikiri wiri' isa'manta'pi e'to’
ta. Moropai miikiri yenya pi' Jesusya yapisi'pi,
moropai milkirl e'mi'sa'ka'pi. 26 Mirirl ku'sa’
Jesusya miikiri wiri' yarakkiri yekare eta'pi
tami'nawironkon pemonkonyami'ya, miriri pata
ponkonya.

Asaki'nankon Enkaru'nankon Yepi'ti Jesusya

27 Moropai Jesus witi'pi miriri pata
poi. Attl tanne, e'ma taawirl asaki'nankon
warayo'kon enkaru'nankon iipi'pl ite'ma'pi pfi,
tiwentaimepitikon ye'ka pe. Ta'pi to'ya ipi': —Amiri
Davi paari'pi, pemonkonyami' piika'titon, anna
era'maki anoko'pi pe sane —ta'pito'ya ipi'.

28 Witti ta Jesus ewomi'pi, moropai inkamoro
enkarunankon erepami'pl Jesus pia aminke pra.
Moropai inkamoro ekaranmapo'pi Jesusya: —
Innape ayepi'tiuya'nikon kupi pi' naati? —ta'pliya.
—Inna, anna yepotori —ta'pi to'ya ipi'. 29Jesusya
to' yenukon yapi'pi. Moropai ta'pliya: —Innape
pu'kuru ukupiya'nikon yenen, ayepi'tiuya'nikon
siriri, 30 Moropai inkamoro yenu esepi'tisa'
wani'pi. Inkamoro pi' ta'pi Jesusya: —Ani'kan pi'
siriri eesepi'tisa'kon manni' kKisekareme'ti —ta'piiya.

31 Tiise inkamoro esepi'tisa' witi'pi. Moropai
inkamoroya tepi'tisa'’lkon Jesusya ekaremeki'pi
tami'nawironkon miriri pata poronkon pi'.

Eseurimakoi Pepin Eseurima Emapu'ti Jesusya
32 Inkamoro witl'pi tanne, tiaronkon
pemonkonyami'ya warayo' eseurimakoi pepin

yari'pl, Jesusya yepi'tito'pe. Miikirl wani'pi ya'
o'ma’ tiwe'sen pe. Miriri ye'nen eeseurima pra
awani'pi. 33 Miikiri o'ma’ yenpa'ka'pi Jesusya
pata'pi pe warayo' eseurima pia'ti'pl.  Miikiri
eseurimakoi pepin erama tiuya'nikon ye'nen
tami'nawironkon pemonkonyami' wani'pi kure'ne
teesenumenkai miriri pi'. Inkamoroya ta'pi: —
Siriri ye'ka e'kupi era'masa’ pra man tari Israel
pata po.

34 Tiise fariseuyami'ya ta'pi: —Miikirl wani
miriri 0'ma'’kon yepuru pe tiwe'sen winipai merunti
yapi'nen pe. Miriri ye'nen ikupiiya miriri merunti
ke. Maasa pra miikirl o'ma'kon yepuruya iipia
merunti tifsa' iku'to'peiya —ta'pi to'ya.

Jesusya Ti'noko'pi Pe Pemonkonyami' Erama

35 Jesus asari'pl cidadekon poro tami'nawirl
moropai pemonkonyami' ko'manto'’kon poro
aasari'pl. To' yenupa pinunpa'piiya Judeuyami'
epere'to'’kon yewi'kon tapi'. Moropai mori
itekare ekaremeki'pliya, tami'nawironkon
esa’ pe Paapa 1iipi kupi ekaremeki'piiya.
Moropai  tami'nawironkon pemonkonyami'
yepi'tl'pliya. Tu'kan parankon winipai to'
yepi'tl'pliya. 36 Arinikon pemonkonyami' era'ma
tluya pe, Jesusya ti'noko'pi pe to' era'ma'pl.
Maasa pra inkamoro pemonkonyami' wani'pi
itesa’ pinon carneiroyami', ata'’ka'ma'san
warantl to' era'ma'pliya. To' e'taruma'tisa’,
to' plika'tinen ton pra era'ma'piiya. 37 Mirirl
yenen ta'pliya tinenupa'san pi" —Maasa
era'mati. Esenyaka'manto’ man marari
pra, tlise teesenyaka'masen ton pra man.

Tu'ke pra teesenyaka'masanon man —
ta'pliya. 3% —Mirirl ye'nen Paapa pi' esa'ti
ini'" panpl' teesenyaka'masanon  tonkon
yarimato'peiya, marari pra esenyaka'manto'
pi' to' esenyaka'mato'pe —ta'pi Jesusya to' pi'.

10

Jesusya Tipemonkono Ton Warayo'kon Yanno
(Mc3.13-19; Lc 6.12-16)

1 Jesusya warayo'kon asaki'ne pu' pona
tlimo'tai'nikon yanno'pi tiipia. Moropai inkamoro
pia merunti tirl'pliya, 0'ma'kon yarakkiri tiwe'sanon
yapai to' yenpa'kato'pe to'ya timaimu ke. Moropai
tami'nawiron paran winipai to' yepi'tito'pe to'ya to'
yeparankon winipai. 2Inkamoro asaki'ne pu' pona
tiimo'tai'nikon ese' wani'pl see waranti. E'mainon
wani'pl Simdo, tilse Pedro kai'ma esati'pi to'ya
moropaiitakon André. Tiago moropai itakon Jodo
Zebedeu munkiyami'. 3 Moropai Filipe moropai
Bartolomeu moropai Tomé moropai Mateus
manni' tesanonkon pia to' nitiri tiniru yapisi p1'
teesenyaka'masen. Moropai Tiago Alfeu munmu
moropai Tadeu. ¢ Moropai Simdo, manni' teepisen
Zelote taato', moropai Judas Iscariotes manni'
Jesus rumakatipon iteyatonon pia.

Jesus Nenupa'san Esenyaka'mato’
(Mc6.7-13; Lc 9.1-6)

5 Inkamoro warayo'kon yaiponti'pl Jesusya to'
witito'pe. Timaimu tiri'piiya to' pia see waranti:
—Attikon ya, katiti Judeuyami' pepin pata ya'
Moropai Samaria cidaderi pona kewonti —
ta'pliya. 6—Tlise aminke Paapa piapainokon Israel

ponkon kore'ta itesa’ pinon carneiro warainonkon
muwatli —ta'piiya to' pi'. 7 —Atiti inkamoro
pi' “Aminke pra tami'nawironkon esa' pe Paapa
ii'to'" man”, makatii to' pi'. “Tipemonkonoyami'
piika'tiiya kupi sirir1”, makatii. 8 Moropai
ere'kipankon mepi'titli, moropai tiaron paran
pi' tiwe'sanon mepi'titli. Moropai isa'manta'san
mi'mi'sa'katli. Moropai o'makon yarakkirl
tiwe'sanon yapai menpa'katii. = Miriri waranti
miku'tii te'mai pra. ‘Maasa pra te'mai pra siriri
antirikon itepe'pi tuwai pra. 9 Attikon ya 1' r1 Kisati
asakunikon ya'. Ouro moropai prata moropai
tiniru ena'pikisati itense' ya'. 10 Attikon ya aponkon
ton Kkisati moropai a'sa'sakon ton Kkisatl. Moropai
ame'sipukon Kkisati aapitato'kon ton. Maasa pra
teesenyaka'masanonya ta're'kon ton yapisi e'pai
awani—ta'piiya to' pi".

11 —FEerepamikon ya cidade pona pe-
monkonyami' kore'ta, eewomikon ya amiri'nikon
anapi'pai tiwe'sen pemonkon muwatii. Moropai
miikiri pia mako'mantii attikon pikiri. 12 Miikiri
pemonkon yewi' ta eewomikon ya makatli
tilwanmira e'nito' wani pe man siriri witti ta. 13 Ani'
amiri'nikon yapinen wani ya mori pe miikiri pia
mori tliwanmin wani yarakkiri. Tiise amiri'nikon
yapisliya pra awani ya, atiti iipiapai, iipia tiwe'se
pra. Miriri ye'nen tiilwanmin wani pepin iipia,
tiise aapianikon neken awani. 14 Moropai
miari tewikon ta cidade po ayapisikon to'ya
pra to' wani ya mori pe, moropai amaimukon
anetapai pra to' wani ya, miarl pai mepa'katii

to' kore'tapai. Moropai eepa'kakon pe miaripai
a'sa'sakon pi' atapisi'pi non pa'tiya'nikon e'pai
awani. Mirirl kupiya'nikon ya, Paapa pia moril
pe pra to' wani, amaimukon anetapai pra to'
wani ekaremekiya'nikon. 15 Ayenku'tiuya'nikon
pepin. I' pensa pemonkonyami' yenumi Paapaya
weiyu erepami yai to' e'taruma'ti pe man.
Mirirl yai to' e'taruma'ti pe man mararl pra,
manni'’kan Sodoma cidaderi ponkon nuri'ti
moropai Gomorra cidaderi ponkon e'taruma'ti'pi
yentai —ta'piJesusya.

Epu'nito' Moropai E'taruma'tinto'

(Mc13.9-13; Lc21.12-17)

16 —Maasa I' tauya etati. Amiri'nikon yarimauya
sirirl nari'kon kaikusiyami' warainonkon kore'ta
attikonpa. Amiri'nikon wani carneiroyami'
waranti. Miriri ye'nen tiwarl e'tl, epunen
pe eesenku'tikon namai. Tilse eranmira e'ti
tiaronkon pi' i' imakui'pi tiku'se pra nari' pe pra
waku'kaimiyami' waranti. 17 Moropai tepu'se
e'tl, ayarikon to'ya ya to' epere'to’ yewi'kon ta,
api'nikon teeseurimakonpa. Miriri yai tiaronkonya
apo'pitikon miriri to' epere'to'’kon yewi' tapft'
po'pinnito' ke. 18 Uuri wenai miriri waranti
akupikon to'ya. Pata esa' pia ayarikon to'ya
moropai pata esanon esa' pia ayarikon to'ya. Miriri
yal inkamoro pil' umaimu ekaremekiya'nikon.
Moropai manni'kan Judeuyami' pepin p1'
nirl umaimu ekaremekiya'nikon. 19 I' pensa
amiri'nikon yarl to'yva yai e'taruma'tinto' ya',
Kisewankono'mati i' kai'ma amaimu ton pra awani
pi'. Maasa pra uuriya amaimukon ton tirii' kai'ma

epunen pe awanikonpa. To' maimu yu'to'yakon
ton tirluya mirirl pe ri —ta'pi Jesusya. 20 —
Miriri amaimukon yu'to'ya'nikon wani pepin
aawariri'nikon anepori'pikon pe. Tiise awani
Paapa yekaton winipainon pe. Miriri ye'nen miikiri
eseurima amiri'nikon pe.

21 Mirirli ye'nen tepu'se e'tl maasa pra
amiri'nikon rumaka tiaronkon pepin 1l
ayonpakonya aasa'mantakonpa. Moropai
to' yunkonyami'ya tinmukukon rumaka to'
sa'mantato'’pe nirl. Moropai to' munkiyami' ena
tlyunkon yeyaton pe moropai tlyunkon wii me'po
to'ya. 22Moropai tami'nawironkon pemonkonyami'
yewanma pe amiri'nikon ena uyese' wenai. Tiise
ani'ya yapitanipl ya, e'taruma'tinto' merunti ke
tiisa'manta pikiri, miikiri e’piika'ti pe man. 23 O'non
pata amiri'nikon yewanmiri to'ya ya, moropai
amu'tunpakon to'ya ya, cidade poi mepetii tiaron
pata pona. Maasa pra tauya sirirl api'nikon.
Eesenyaka'mato'kon yareti'kasa'ya'nikon eserike
pra naatli, tami'nawiri cidadekon poro Judeuyami'
pata poro, uuri, ka' poi iipi'pi erepami rawiri.

24 A'’ki, teesenupasen wani pepin tenupanen
yentai. Moropai tikaraiwarl yentai ipoitirl wani
pepin. 25 Tiise teesenupasen wani ya tenupatipon
kaisari, mori pe awani. Moropai tikaraiwari kenan
poitirl wani ya tikaraiwari kaisari, mori pe awani.
Itentai awani eserike pra. Mirirl ye'nen Belzebu
winipai merunti yapisliya taa to'ya ya upi' itentai
panpil' taa to'ya awinikii'nikon, maasa pra uwe-
naironkon pe awanikon —ta'pi Jesusya.

Ani' Nama E'pai Awani
(Lc12.2-7)

26 —Miriri ye'nen eranne' pe pra e'ti inkamoro
ye'kakon warayo'kon seru'ye'’kon pi'. Maasa pra
tami'nawirl uyeserukon teeseramai pra si'pi,
esera'ma kupi siriri aronne. Moropai tami'nawirl
i' ta'’pl uuri'nikonya ama' pe, umaimukon
esepu'ti kupi siriri. 27 Mirirl waranti i' tauya
manni' api'nikon tiaronkonya eta pra tiise miriri
mekareme'tii tami'nawironkon pi' epu'to’pe
to'ya. Moropai uwinipai aneta'pikon tiaronkon
neta'pi pepin, mirirl mekareme'tli aronne
tami'nawironkonya epu'to'’pe. 28 Mirirl ye'nen
tauya sirirl api'nikon. Eranne' pe pra e'tl manni'
amiri'nikon wiinen pi'. Awitipo'nokon ayekatonkon
wiiya eserike pra man. Tiise tauya siriri eranne'
pe e'ti Paapa pi'. Maasa pra miikiriya awikon
tarl moropai ayekatonkon yenumiiya e'painon
apo' ya' —ta'pl Jesusya. 29 Moropai ta'pliya: —
A'K], Iriwo'yami' ke to' e'repa epe'mira tiwin prata
ena'pl. Tilse inkamoro kore'ta tiwin ena ya non
pona, Paapa, Uyunkonya epu'tl,. Iwanminon
pepin inkamoro. To' ko'mannipiiya. 30 Mirirl
waranti amiri'nikon pu'pai si'po wani tu'ke
teuren, tami'nawiri Paapaya epu't], maasa pra
iku'ne'tisai'ya yemen. 31 Mirirl ye'nen eranne'
pe pra e'ti. Maasa pra inkamoro toronyami'
ko'mannipl tluya yentai Paapaya amiri'nikon
ko'mannipi tami'nawiri —ta'pi Jesusya.

Innape Cristo Kupi Kaane
(Lc12.8,9)

32 —Pemonkonyami'ya taa ya aronne
tiaronkonya eta tanne, upemonkono pe tiwani
taiya ya. Miriri warantl niri tauya Paapa ka'
pon rawirl si'ma upemonkono miseri tauya
ipi'. 33 Tiise ani'ya tiaronkon rawirl si'ma “Uuri
kaane, ipemonkono pepin uuri”, taiya ya, uurlya
nirl mirirl waranti taa Paapa ka' pon rawiri
si'ma. “Upemonkono pepin miikirl”, tauya —ta'pi
Jesusya.

Tiwanmin Pepin Tiise Eseyaton Pi' E'nito'
(Lc12.51-53; 14.26,27)
34 —Tiise kisenumenkati mori tiwanmin enepiuya
kai'ma sirirl non pona uuipi pi'. Tiise tauya siriri
api'nikon, mori tiwanmin ene'sau'ya pra wai. Esey-
aton pi' pemonkonyami' wani kupi siriri uwenai.
35 Maasa pra tlyunkon yarakkirl to' munkiyami'
wani pe man teekore'mai.

Moropai to' munkiyami' wiri'sanyami' wani pe man
tisankon yarakkiri teekore'mai.

Moropai to' pa'setonon wani pe man tawo'pikon

yarakkiri teekore'mai.

36 Miriri waranti ayonpakon ri wani pe man ayey-
atonkon pe, tiaronkon pepin Mq
7.6

—ta'piJesusya.

37 —Ani'ya tiyun, tisan yapurl ya, uyapurl
tluya yentai miikiri wanil eserike pra awani
upemonkono pe. Moropai ani'ya tinmukuyami'
yapuri ya, uyapuri tluya yentai, miikirl wani
eserike pra awani upemonkono pe. 38 Manni'
uyapurinen wani ya, miikirlya uwenai tami'nawiri
tiwe'taruma'tito' yapitanipliya pra awani ya,

upemonkono pe eserike pra awani. Moropai
uwenairi aaipi eserike pra awani. 39 Ani'ya
tiwe'taruma'tito’ yapitanipl pra awani ya, kure'ne
tilko'manto’ pininmaiya ye'nen tari non po,
miikiriya ipatikari tiiko'manto' ton epori pepin tiise
aasamanta pe man. Tiise ani'ya tiwe'taruma'tito'
nama pra awani ya uwenai, milkiriya enen
titko'manto' ton epori ipatikarl —ta'pi Jesusya.

Paapaya Uye'mato'kon
(Mc9.41)

40 —A'k], ani'ya amiri'nikon yapisi mori pe,
miikiri ayapisitiponkonya mori pe uyapisi niri. Mo-
ropai miikiri uyapisitiponya uyarimatipon Paapa
yapisi nirl. 41 Moropai mori pe Paapa maimu
ekareme'nen yapi'sa’ ani'ya ya tewi' ta, morl
eporiya pe man. Maasa pra yapisi'piiya Paapa
maimu ekaremenen pe awani ye'nen. Miikiri
repa Paapaya, timaimu ekareme'nen repa tiuya
waranti. Moropai ani'ya mori ku'nen yapisi
ya tewl' ta, mori eporiiya pe man. Maasa pra
yapisi'pliya, moril pe miikirl wani ye'nen. Mo-
ropai miikiri repa Paapaya, mori ku'nen repa
tluya warantl. 42 Ani'ya tuna tiri ya, i'ni' kenan
tiwin copo kaisari upemonkonoyami' ya'mi'pi pia,
si'mirikki pe tlise iwo'paiya ya, miikirl wani upe-
monkono pe. Ayenku'tiuya pepin, miikiri niri repa
Paapaya. Iwa'kaiya pepin —ta'pi Jesusya.

11

Jodio Batista Yekare Pi' Jesus Eseurima
(Lc7.18-35)

1 Miriri waranti tinenupa'san yeurima tipo, Je-
sus epa'ka'pl miari pai. Moropai atti'pi. Pe-
monkonyami' yenupa pia'tl'pliya. Paapa maimu
ekaremeki pinunpa'pliya miriri cidadekon poro
aminke pra.

2 Miriri yai Jodo Batista wani'pl atarakkannito'
yewl' ta. Miari si'ma Cristoya I' kupi yekare eta'pi
Jodoya. Miriri ye'nen tinenupa'san yarima'pi Jodoya.
3 Jesus ekaranmapoi to' witito'pe taato'pe to'ya:
—Amirl manni' tariwaya aaipiton anna ninimiki,
kaane ka'ri tiaron moro nai aaipiton? —ta'pito'ya
ipl'.

4 Jesusya inkamoro maimu yuuku'pl: —
Enna'poti moropai Jodo pl' anera'ma'pikon
moropai aneta'pikon mekareme'tii —ta'piiya to'
pi'. 5 —Tari enkaru'nankonya era'ma pi' man.
Moropai asakoi'’kon pepin asani pe man. Moropai
pri'vawonkon pepin ereki'pankon esepi'tisa'
man. Moropai pana'tl'pankonya eta pi' man.
Moropai isamanta'san e'mi'sa'kan pi' man.
Moropai Paapa maimu esekareme'ni pi' man
manni'’kan pemonkonyami' tiwe'taruma'tisanon
pi'. Tami'nawirl mirirli makatii Jodo pi'.  Pena
Paapa nimenka'pi pil' teeseurimasen profeta
warantl eesekareme'sa’ man., —ta'pi Jesusya.
6 —Taatausinpai pu'’kuru manni' innape pu'kuru
uku'nen, tiwi tiku'se pra moropai teesenumenka
yawirl pra unkupil pi' teesewankono'mai pra
mitkiri wani—ta'pliya.

7 Inkamoro Jodo nenupa'san witl'pl tanne,
tlipiapai Jesusya pemonkonyami' yeurima pia'ti'pi,
Jodo Batista yekare pi': —Keren pona attisa'kon

yai, Jodo yarakkiri esepose I' era'ma'piya'nikon?
Konoi' yepu yarimapiti a'situnya ka'ri? —ta'piiya.
8 ' era'ma'piya'nikon kin, warayo' mori pe
eponti'pi ka'ri mori tipon ya' era'ma'piya'nikon?
A'K], tauya sirirl api'nikon. Warayo' mori pe tipon
ya' eponti'pl wani ya, miikiri ko'mami e'painon
mori pu'kuru witti ta, ipikku pe tiwe'sen yewi' ta —
ta'pliya. 9 —Moriya ka'tl upi' I' era'ma'piya'nikon?
Paapa maimu ekareme'nen penaron profeta
ka'ri? Inna, seru' pepin tauya siriri api'nikon.
Paapa maimu ekareme'nen profeta yentainon
era'ma'piya'nikon. 10 Maasa pra miikiri Jodo wani
manni' Paapaya ta'pi yawirl.

“A'ki miserl] umaimu ekarememnen yarimauya
kupi siriri arawiri attito'pe.
Aye'mari ton konekai e'mai’ pe attito'pe”, Ml3.1
ta'pi Paapaya —ta'pi Jesusya. 11 —Ayenku'tiuya
pepin. Miikiri Jodo wani tami'nawironkon
pemonkonyami' yentai tiwe'sen pe. Tiise ani' wani
ya innape uuri ku'nen ipikku pe pra si'ma, miikiri
esa' Paapa wani moropai miikiri wani Jodo yentai
—ta'pliya. 12 Jesusya taa ko'mannipi'pi: —Jodoya
pemonkonyami' esa' pe Paapa ii'to' ekaremeki
pia'ti'pl patapai, siriri tipose Paapa pemonkono
pe enapai arinikon pemonkonyami' wani'pl.
Miriri anetapai to' wani kure'ne. 13 Maasa pra
tami'nawironkon Paapa maimu ekareme'nenan
profetayami' nuri'san moropai Moisés nuri'tlya
yenupanto'ya taasa' piikatiton iipi pe man.
Moropai miriri ekareme'se Jodo iipi'pl. 14 Miikiri
Jodo wani miriri Elias pe, manni' Paapa maimu
ekareme'nen profetaya aaipi ta'pi. Miikiri ku'tl

innape anku'pai awanikon ya. 15 Sirirl itekare
anepu'pai awanikon ya, etati mori pe —ta'piiya.

16 Miriri ye'nen ta'pl Jesusya: —Ani'kan waranti
see sirlri pankon pemonkonyami' Kkupiuya
e'painon? Inkamoro wanimoreyami' poroyi'pipo
si'ma tisu'minansenon waranti. Tiaron moreyami'
entaimepiti to' pil' to' pokonpe tisu'minkonpa.
17Ta'pito'ya:

“Tiwe'marimasen waiyl ye'nunpa'pl annaya
amananukonpa
tlise amanunukon pra awani'pikon.
Moropai isamanta'’pi Kkararunpato' yeremu
kupi'pl annaya,
tlise akaraukon pra awani'pikon”,
ta'pi to'ya. 18 Tonpakonya ikupi waranti pra
Jodo Batistaya tekkari yonpa pra awani'pi tui'sa’
yai. Moropai tiwuku eniriiya pra awani'pl. Miikiri
pi' tami'nawironkonya o'ma’ yarakkiri tiwe'sen pe
awani miriri ta'pl. 19 Moropai uuri, ka' poi iipi'pi
entamo'ka pi' moropai uwuku eniriuya pi' taa
to'ya upi': “A'’ki miikirl warayo' wani kure'ne ta're'
yonpanen pe moropai kure'ne tiwuku eni'nen pe
awani”, taa to'ya. “Moropai tesanonkon pia to'
nitiri tiniru yapi'nenan yonpa pe awani mirirl”,
taa to'ya. “Imakui'san pemonkonyami' yonpa
pe awani”, taa to'ya. Tiise tauya ani'ya Paapa
winipainon epu'nen yapisi ya, miikiri yeseru wani
mori pe —ta'pl Jesusya.

Innape Jesus Ku'nenan Pepin Cidadekon Ponkon

(Lc10.13-15)

20 Mirirl yai Jesusya mirirl cidadekon po,
eserikan pepin kupi tiuya era'matiponkon

yeka'nunka'pi marari pra, maasa pra timakuyikon
rumakasa'’ to'ya pra to' wani ye'nen. Miriri ye'nen
ta'pliya to' pi: 21—Aka sa'ne, amiri'nikon Corazim
cidaderi po titko'mansenon. Aka sa'ne, amiri'nikon
Betsaida cidaderi po tilko'mansenon. Maasa pra
miriri ikupi eserikan pepin apatakon ya' e'kupi
e'ku'sa’ ya, Tiro cidaderi po moropai Sidom po,
miari tifko'mansenonya imakui'pi pe tiwe'to'kon
rumaka'’pl to'yva e'painon pena. Moropai
imakui'pl rumaka tiuya'nikon ekaremeki'pl to'ya
e'painon, moropai saaku ya' yeka'ma'pi to'ya
e'painon, urunu'pi tiri'pi to'ya e'painon tipu'paikon
pona, teesewankono'makon ekaremekikonpa.
22 Ayenku'tluya'nikon pepin.  Tami'nawironkon
yenumi Paapaya weiyu yai, eesewankono'makon
kupi sirirl marari pra, Tiro cidaderl ponkon
pemonkonyami'  esewankonoma'’pl  yentai.
Moropai Sidom ponkon e'taruma'ti'pl yentai,
amiri'nikon e'taruma'tl kupi siriri. Maasa pra
innape imaimu ku'sa'ya'nikon pra awanikon
ye'nen. 23 Amiri'nikon kanan Cafarnaum ponkon,
ka' pona attikon kai'ma eesenumenkakon. Tiise ka'
pona ayanu'nipikon Paapaya pepin amakuyikon
wenai. Tiise Paapaya ati'kakon kupi siriri. Maasa
pra miriri 1' ikupi eserikan pepin apatakon ya'
e'kupi'pl e'ku'sa’ ya Sidom cidaderi po, moro
tilko'mansenon ti'ka'pi Paapaya pepin e'painon
sirirl tipose —ta'pi Jesusya. 24 —Ayenku'tiuya'nikon
pepin. Paapaya amiri'nikon taruma'tl kupi siriri
mararl pra, Sodoma ponkon taruma'ti tiuya
yentai, pemonkonyami' yenumi tiuya yai —ta'pi
Jesusya.

Eri'ka'tane'ti Uupia Taa Jesusya
(Lc10.21-22)

25 Miriri yai Jesus epirema'pi Paapa pi': —Paapa,
tami'nawiron yepotorl amiri. Ka' konekatipon
amiri, moropai non konekatipon. @ Mori pe
man tauya api'. Maasa pra epu'nen pe awe'to’
anenomi'pi yenposa'ya epunenan pepinya
ayepu'to'pe. Epu'nen pe tiwe'sanonya epu'ti namai
yenomi'plya moropai pakko pe tiwe'sanon pia
yenposa'ya epu'to'pe to'ya. 26 Inna Paapa. Sirirl
kupi'plya itu'se awani yawiri ikupi'plya.

27 Ini'ri ta'pi Jesusya: —Uyunya tami'nawiron
tilsa'" man uupla Anl'ya uuri, Paapa munmu
epu'ti pra man tiise uyunya neken epu'ti. Moropai
ani'ya uyun epu'tli pra man. Tiise uuri, inmuya
neken epu'ti,. Moropai manni'kanya nirl epu'ti,
epu'ti to'ya yu'se uuri e'to'ya. Inkamoro pi' ekare-
mekiuya —ta'pi Jesusya.

28 Moropai ta'pliya to' pi: —Asi'ti uupia
tami'nawironkon amiri'nikon api'kapi'san. Amii'ne
pe imakui'pi wani yenen aapi'ka'sa'kon.
Eturumakati uupia moropai ipata'pi vya'
eeri'ka'to'kon ton tirfuya. 29 Uurlya ayenupato'kon
yapi'ti. Esenupati uyeseru pi' maasa pra uuri
eranmira tiwe'sen miipan pepin. Mirirl waranti
eeri'ka'to'kon eporiya'nikon uupia. 30 Maasa pra
sa'me pra uyeseru wani, ikupikonpa. Moropai
aapia'nikon merunti tirluya amii'mira awe'to'pe
—ta'pl Jesusya.

12

Jesus Wani Eri'kannito' Weiyu Esa’ Pe
(Mc2.23-28; Lc6.1-5)

1 Tiise titko'manse pu'kuru pra eri'ka'nito'
welyu yai Jesusya mararon pepin trigo ye'ka
rukku'nitl'pl iratai winipai tiaron iratai pona
tinenupa'san pokonpe si'ma. Mirirl yai emi'ne to'
wani'pi kure'ne. Mirirl ye'nen inkamoroya trigo
pikka pia'ti'pi moropai miriri yaku'pito'ya. 2 Miriri
kupi to'ya era'ma'pi fariseuyami'ya. Inkamoroya
ta'pi Jesus pi': —Aki, anenupa’'san esenyaka'man
pil' man eri'ka'nito' weiyu yai. Moisés nuri'tlya
uyenupa'pikon yawiri pra, yairi pra to' wani miriri.
Eri'ka'nito' weiyu yai to' esenyaka'ma —ta'pito'ya.

3 Inkamoro maimu yuuku'pi Jesusya. Ta'piiya
to' pi: —Awenpenatakon pra naati, pena
e'menuka'pl kaareta pi', 1' kai'ma Davi nuri'tl
pi' teeseurimasen? Pena emi'ne awani'pl moropai
itonpayami' niri wani'pi emi'ne. 4 Miriri ye'nen
miikiri ewomi'pi Paapa yewi' ta. Moropai Paapa
pia to' nitiri'p trigo puusa’ mo'ka'piiya Moisésya
yenupanto' yawiri pra. Moropai tonpayami' pia
itiri'pliya. Miriri yaku p1 to'ya. Teeplremasanon
neken naku to' nitiri'pi yaku'pi to'ya. | Tiise
mirlri pl' Paapa ekore'masa’ pra awani'pl.,
5 Moropai Moisés nuri'ti kaaretarlya taasa'
erenkasa'yanikon pra naati? Eri'ka'nito' weiyu yai
teepiremasanon esenyaka'ma Paapa pia tintirikon
po'ti pi' epiremanto' yewi' ta. Miiwini tiise Moisés
nuri'tiya yenupanto' yawirl pra to' wani pepin.
6 Tauya sirirl api'nikon. Mirirl epiremanto' yewd'
eramayanikon manni' yentainon tari man —
ta'pl Jesusya. Tipi' eeseurima'pi epiremanto' yewl'

yentai tiwani pi'., 7 —Paapa maimu e'menukasa’
see waranti:
“Uurl wani siriri itu'se mori pe e'sanamanto'’kon
tiaronkon yarakkiri anpo'tikon pe antirikon
yu'se wani yentai,” 0Os 6.6
ta'pi Paapaya. Miriri epu'tiya'nikon ya, 1' taato'pe
awani, I' kunenan pi' aatako'menkakon pepin
e'painon. & Maasa pra uuri ka' poi iipil'pl wani
eri'ka'nito' weiyu yai, tami'nawironkon nikupi ton
ekareme'nen pe —ta'pi Jesusya.

Jesusya Warayo' Itenya Apita'pl Yepi'ti
(Mc3.1-6; Lc 6.6-11)

9 Jesus epa'ka'pi miari pai moropai atti'pi to'
epere'to'’kon yewi' ta. 10 Miari to' epere'to'’kon
yewi' ta tiwin warayo' wani'pl pri'yawon pepin
itenya apita'pi. ~ Mirirl yai miarl manni'kan
fariseuyami' wani'pi 1' kupi Jesusya anepu'pai,
teserukon yawirl pra, “Aki, yairi pra awani,”
taakonpa kai'ma. Miriri ye'nen ekaranmapo'pi
to'ya: —Mori pe awani e'painon? Moisés nuri'tlya
yenupanto' yawiri pra pemonkon yepi'tito'pe
eri'ka'nito' weiyu yai? —ta'pi to'ya.

11 Inkamoro maimu yuuku'pi Jesusya. Ta'pliya
to' pi': —Amiri'nikon kore'ta tekin kenan wani ya,
itekin carneiro enasa' ya, itu'nakan ya' eri'ka'nito’
weiyu yai, itesa'ya kin imo'ka pepin e'painon,
eri'ka'nito' weiyu pe awani ye'nen? —ta'piiya. 12—
Moriya pemonkon wani miriri ipikku pe, carneiro
yentai. Mirirl ye'nen Moisés nuri'tiya yenu-
panto' yawiri pemonkonyami' pilika'tito'pe awani
miriri eri'ka'nito' weiyu yai. 13 Moropai Jesusya

ta'pi miikirl warayo' pi: —Ayenya kainunki —
ta'pliya. Moropai temekon kainumi'piiya. Miikiri
esepi'ti'pi. Tiaron itenya ratai waranti, mori pe
eena'pi. 14 Tilse miriri tipo fariseuyami' epa'’ka'pl
to' epere'to'’kon yewi' tapai. Moropai inkamoroya
teserukon koneka'pii' kai'ma Jesus wii tiuya'nikon
pi'.

Paapa Nimenka'san Ipoitiritonon

15 Mirirli warantl taasa' to'ya yekare epu'tl
tluya pe, Jesus witl'pl miaripai. Arinikon
pemonkonyami' witi'pi ipikiri. Tami'nawironkon
pri'yawonkon pepin yepi'ti'pliya miari. 16 Moropai
inkamoro pi' ta'pli Jesusya teesepi'tisa'kon
ekaremeki to'ya namai. 17 Siriri waranti
awe'kupi'pi maasa pra awe'kupi pe man taasa’'

Paapa maimu ekareme'nen profeta Isaias nuri'tiya

yawiri.

18 Ta'pi Paapaya: —Miseni' upoitirl wani
umenka'pi pe, unsa'nama pe.

Kure'ne uuri atausinpasa' pu'’kuru wani ipi'.

Miikiri pia uyekaton tiriuya.

Moropai miikiriya i' kai'ma Judeuyami' pepin
piika'ti kupl yekare ekaremeki, yairi to'
e'to'pe.

19 Miikiri wani teesiyu'pi'sen pe pra tiaron
yarakkirl, moropai tiwentaimepi'sen pe pra.

Moropai e'ma tapi' milkiri maimu eta
pemonkonyami'ya pepin.

20 Ttarumai'san pemonkonyami' wani a'tu'mira
mana ye' yaki'tapapi'sa' waranti to' wani.
Tiise iwaiki' tu'kaiya pepin.

Moropai apo' iparu e'ti'ka'pl ye'nen a'tu'mira
tiwe'sen yi'nipliya pepin.

Tilse inkamoro yapitanipliya pemonkonyami'
yenumi Paapaya pikirl. Miriri yai yairl
ku'nenan wani imakui'pi ku'nenan yentai.

21 Miriri yai Judeuyami' pepinya innape ikupi pe

man.
Moropai miikiri wini tiwe'plika'tito'kon nimiki pi' to'
ko'mami pe man, Is42.1-4

ta'pi Isalas nuri'tlya pena.

Jesus Pi' Makui Poitiri Taa To'ya
(Mc 3.20-30; Lc 11.14-23)

22 Miriri yai warayo' enkaru'nan moropai
imaimu pin yari'pi to'ya Jesus pia. @ Maasa
pra imariwa'ka' pe awani'pi. Miikirl yepi'ti'pi
Jesusya moropai miikirlya era'ma pia'ti'pl
moropai eeseurima'pi nirl. 23 Miriri kupi Jesusya
era'masa’ tluya'nikon pi', arinikon pemonkonyami'
wani'pl marari pra teesewankono'mai. Moropai
inkamoro esekaranmapo'pi. Ta'pl to'ya: —
Piika'titon, Davi nuri'tl paari'pl, Paapa nimenka'pi
manni' pepin kin miseri warayo'? —ta'pi to'ya.

24 Miriri taa to'ya eta tiuya'nikon ye'nen,
fariseuyami'ya yuuku'pi: —Inkamoro ye'kakon
imariwa'yami' yenpa'kaiya, meruntiri ton tiisa'
imariwa'yami' yepotoriya miriri iipia Belzebuya,
maasa pra makui miikiri Belzebu —ta'pi to'ya.

25 Tiise 1' kai'ma tipi' to' esenumenkato’ epu'ti'pl

Jesusya. Moropai ta'pliya: —A'kl, tiwinan
pata ya' tiltko'mansenon wani ya eseyaton pfi,
inkamoro eseyamnama. Moropai to' e'ti'ka

tami'nawirl. Moropai tonpakon pokonpe

timurukun pe tiwinan witti ta titko'mansenon wani
ya, inkamoro ko'mami teesiyu'pitikon pi' mori
ton pra. Moropai to' ekore'ma tu'ka. To' e'ti'ka
tami'nawiri. Mirirl waranti merunti ke to' wani
pepin e'painon. 26 Miriri waranti makui ko'mami
ya, tipemonkonoyami' pokonpe teesiyu'piti pi'.
Merunti ke awani pepin tipemonkonoyami'
pokonpe. Miriri ye'nen Makuiya tipoitiritonon
yenpa'ka pepin pemonkonyami' yapai. 27 Tiise
taaya'nikon upi: “Belzebu meruntiri ke o'ma'kon
yenpa'kaiya miriri”, taaya'nikon upi' —ta'pliya.
—Tiise mirirli warantl awani ya, ani'ya merunti
tirl anenupa'sankon pia o'ma'kon yenpa'kato'pe
to'ya? Inkamoroya taa e'painon api'nikon:
“Esenku'ti'san pe awanikon”, taa to'ya, AMaasa
pra inkamoroya merunti yapisi waranti yapisiuya
niri —ta'piiya., 28 —Tiise Paapa yekaton meruntiri
ke o'ma'kon yenpa'kauya ya, Paapa ii'sa’ man
epu'tiya'nikon ayesa'kon pe.

29 A'ki, tauya ani' ewomi pepin e'painon,
warayo' tlyurapai kenan tewi' era'manen pe
tiwe'sen yewi' ta yama'runpai. Maasa pra
merunti ke awani ye'nen. Tiise e'mai’ pe miikiri
yewa'tipiti yu'se wani moropai 1' ri itemanne
yama'runpato'pe.

30 Mirirl ye'nen ta'pi Jesusya: —Ani'ya innape
ukupi pra awani ya, uyeyaton pe awani miriri.
Moropai ani' esenyaka'ma pra awani ya uuri ton
pe, uuri esenyaka'mato' taruma'tiiya miriri —ta'pi
Jesusya. 31 —Miriri wenai tauya sirirl api'nikon. I'
rl imakui'pi warayo'kon nikupi'pl miriri kupi Paa-
paya tami'nawirl tiilwanmira. Moropai imakui'pi
pe Paapa winikii to' eseurimato'kon, miriri kupiiya

tilwanmira. Tiise ani' eseurima ya Mori Yekaton
Wanni winikii, Makui pe awani miriri kai'ma,
imakui'pi pe miriri kupi Paapaya pepin tilwanmira.
Tilse aako'mami ipatikari imakui'pi pe Paapa
winikii. 32 Moropai ta'pliya: —Ani' eseurima ya
uurl ka' poi iipi'pl winikii imakui'pi pe, miriri
imakui'pi inkupi'pl kupi Paapaya tiiwanmira. Tiise
ani' eseurima ya Mori Yekaton Wanni winikii
imakui'pi pe, miriri kupl Paapaya pepin tliwanmira
sirirl pata po tiise aako'mami ipatikari —ta'pi Je-
susya.

Yei Teperu Tiinen Esepu'ti Iteperu Pikinsa’
(Lc 6.43-45)

33 Moropai Jesusya ta'pi: —A'ki, amiri'nikon pi'
tauya 1' kai'ma yei, teperu tiinen wani esepu'ti
iteperu wenai. Mori pe iteperu wani ya, eesepu'ti
morl pe ite wanl. Moropai imakui'pi pe ite-
peru wani ya, eesepu'ti imakui'pi pe ite wani
nirl. 34 Amiri'nikon wani imakui'pi pe ikiiyami'
munkiyami' wani imakui'pi pe waranti. Tiise
o'non ye'ka pe mori pe eeseurimakon, imakui'pl
pe sima? Maasa pra ayewankon tiwe'sen yawiri
eeseurimakon. 35 Tiise warayo' mori pe tiwe'sen
eseurima mori pe, maasa pra mori pe itewan wani
yenen. Mirirl waranti nirl warayo' imakui'pi
pe tiwe'sen eseurima imakui'pi pe, maasa pra
imakui'pi pe itewan wani ye'nen, —ta'pliya.

36 —Miriri pi' tauya —ta'pl Jesusya. —Tiwin
wei Paapaya tami'nawironkon yenumi yai i' ta'pi
tluya'nikon ekareme'se to' e'mi'sa'ka kupi siriri
Paapa rawiri. Miriri tami'nawiri i' ta'pi tluya'nikon,
se' tapairi ekareme'to'pe to'ya Paapa pi' —ta'pl

Jesusya. 37 —Maasa pra amaimu'pikon wenai
Paapaya taa kupil sirirl: “Imakui'pl pe naatii.
Ayenumiuya'nikon siriri”, taiya. Miiwini pra awani
ya, mori amaimu'pikon wenai Paapaya taa kupi
siriri api'nikon: “I' wani' pra man, mori pe naatii”,
taiya kupt sirirl.

Tinera'makon Ton Esati To'ya Jesus Pi'
(Mc8.11-12; Lc 11.29-32)

38 Miriri yai tiaronkon Moisés nuri'tlya
yenupato' pi' yenupatonkonya,  moropai
fariseuyami'ya ta'pi Jesus pi': —Anna yenupanen,
anna nera'maton ani' nikupi eserikan pepin kupiya
yu'se anna man —ta'pi to'ya.

39 Tiise inkamoro maimu yuuku'pi Jesusya:
—1I' waranti see siriri pankon pemonkonyami'
wani sirirl imakui'pl pe pu'kuru. Anera'makon
ton esatlya'nikon innape uurl kupikonpa. Tiise
ikupluya pepin anera'makon ton. Tiise penaron
Paapa maimu ekareme'nen Jonas nuri'ti yekare
neken epu'tlya'nikon yu'se wai. 40 Maasa pra Jonas
ko'mami'pl seuriwi'ne wei moropai seuriwi'ne
ewaron kaisari kureman moro' ro'ta ya'. Mirirl
waranti nirl uuri ka' poi iipi'pi ko'mami kupi
sirirl seuriwi'ne wei moropai seuriwi'ne ewaron
kaisari non ya'. 4! Aki, tiwinano'pl wei yai,
Paapaya apo' ya' pemonkonyami' yenumi yai
Niniveponkon pemonkonyami' nuri'tl e'mi'sa'ka
pe man. Moropai inkamoroya taa kupi siriri
api'nikon: “I' wani' awani yenen amakuyikon
rumakaya'nikon pra awanikon?” taa to'ya.
“Maasa pra pena Jonasya itekare ekaremeki
yai, umakuyikon rumaka'pi annaya,” taa to'ya.

Miriri ye'nen tauya siriri api'nikon. Uurl tari
awani manni' akore'tanikon, uuri wani Jonas
yentai, tlise amakuyikon rumakaya'nikon pepin —
ta'pliya. 42 Ini'ri ta'pliya: —Miriri yai nirl pata esa’
pe tiwe'sen nuri'tl wiri' Saba poinon e'mi'sa'ka kupi
sirirl. Moropai miikiriya taa kupi siriri api'nikon:
“I' wani' awani ye'nen innape ikuplya'nikon
pra awe'sa'’kon”, taiya. Maasa pra miikiri wiri'
nuri'tl ii'piti'pi aminke pai epu'nen pe tiwe'sen
Salomdo nuri'tlya tenupato'pe kai'ma etai. Mirirl
yenen tauya sirirli api'nikon. A'ki, uuri wani
akore'tanikon manni' Salom&o epu'nen pe si'pi
yentai —ta'piJesusya.

O'ma’ Enna’po Ini'ri Warayo'Ya'
(Lc11.24-26)

43 Jesus eseurima'pi. Ta'pliyaz —Pemonkon
yapai teepa'ka tipo, o'ma' asari ko'mannipi tuna
ton pin yapl', teeri'ka'to' ton yuwa pi'. Tiise epori
tluya pra tiwani ya, taiya: 44 “Kaane, enna'poi ya'ta
yapai epa'ka ne'tikini ya'ri” taiya. Moropai miikiri
enna'po. Miikiriya yapai teepa'ka'pi epori yawon
pra tiise, mori yeka'maiya pra tiise. 45 Moropai
milkiri o'ma' witl iipiapai tiaronkon o'ma'kon
etal tarakkiri to' ko'manto’pe kai'ma. Miikiriya
tiaronkon o'ma'kon enepi asaki'ne mia' pona
tilmo'tai kaisari. Ini' panpi' imakui'san enepiiya
miikiri warayo' ya' inkamoro Kko'manto'pe.
Inkamoroya miikiri taruma'tl marari pra. Pena
e'mai' pe imakui'pi tiwani'pi yentai miikirl warayo'
yeseru wani. Maasa pra inkamoro wani ye'nen
itewan ya'. Mirirl waranti awani pe man,

imakui'pi siriri pankon pemonkonyami' yarakkiri
—ta'piJesusya.

Jesus Yan Moropai Itonpayami'
(Mc 3.31-35; L¢ 8.19-21)

46 Mirirl yai Jesus eseurima ko'mannipi tanne
pemonkonyami' pi', isan moropai itonpayami'
itami'san erepami'pl. Inkamoroya poro po
si'ma yanno me'po'pi yarakkirl teeseurimakonpa.
47 Tiaronya ta'pi ipi: —A'ki, asanya moropai
ayakontononya ayanno pi' man, ayarakkirl
eseurimapai to' wani—ta'pliya ip1'.

48 Miriri taiya yuuku'pi Jesusya: —Ani' ye'ka
see pemonkon pl' maama moropai mooyi
tauya e'painon? 49 Moropai tinenupa'san winikii
era'ma'piiya, moropai ta'pliya: —Tari tiaronkon
man uupia —ta'pliya. —Insamoro pi' maama'
moropai mooyi tauya e'painon. 50 Uyun Paapa ka'
pon yeseru ku'nenan pi' mooyi moropai ma'non
moropai maama' tauya. Maasa pra Paapa maimu
yawirl tiwe'sanon wani uyonpa pe pu'kuru —ta'pi
Jesusya.

13

Tinmiri Pinnen Warayo'
(Mc4.1-9; Lc 8.4-8)

1 Mirirl weiyu yai Jesus witi'pi wittl tapai Galiléia
ku'pi yena pona. 2 Arinikon pemonkonyami' ii'sa’
wani'pi tipatakon yapai. Inkamoroya marari pra
Jesus woima'tisa' wani'pi. Miriri ye'nen Jesus
asara'ti'pi kanau ya'. Miikiri e'tukka'pi tuna ka.
Moropai eereuta'’pi. Moropai pemonkonyami'

e'nimi'pikasapan po. 3 Miikiriya to' yenupa pia'ti'pi
tu'kan panton ke. Ta'pliya:

—Warayo' witl'pl tinmiri pinse. 4 Tinmiri ya'
tinpiml pimi'pliya tisorokai'ma. Moropai tiaron
inpimi'pl yonpa ena'pi ema ena po. Miriri
erama'pi toronyami'ya moropai yenno'mapiti'pl
to'ya tami'nawiri, maasa aaro'ta pra tilse —
ta'pliya. >—Moropai tiaron inpimi'pi yonpa ena'pi
mararon non ya' ti' parappa pe tiwe'sen pona.
Moropai kane' pe aaro'ta’pi tilse aakaratato’'
pata'se’ ton pra awani'pi. 6 Mirirl inpimi'pl yonpa
aro'ta'pi tilse a'ne' pe pu'kuru wei ama'pi. Miririya
ya'pi'tanipl'pl maasa pra kurenan ikara witito'
ton pra awani ye'nen. 7 Moropai tiaron inpimi'pi
yonpa ena'pl mi'ni ye'kon kore'ta. Mirirl aro'ta'pi
mi'ni ye' pokonpe. Miriri mi'ni ye'ya itaruma'ti'pi
teperu tiriiya pra tilse. 8 Moropai tiaron inpimi'pi
yonpa ena'pi mori pe tiwe'sen non pona. Miriri
aro'ta'pi, aarenta'’pl moropai eepeta'pi. Tiaron
epeta'’pl 30 kaisari moropai tiaron epeta’pi 60
kaisari. Moropai tiaron epeta'pi 100 kaisari. Siriri
waranti morinon pona ena'piepeta'pi, mararipra
e'mai' pe awani'pi yentai pu'kuru —ta'pi Jesusya.

9 Moropai Jesusya ta'pl to' pi: —Anepu'pai
awanikon ya, etati, epu'ti —ta'piliya.

I' Tonpe Jesusya Panton Ekaremeki
(Mc4.10-12; Lc 8.9-10)

10 Miriri pe riJesus nenupa'san erepami'pi iipia.
Inkamoroya ekaranmapo'pi. —I' wani' awani
ye'nen pemonkonyami' yenupaya miriri panton
pe —ta'pito'yaipi'.

1 TJesusya to' maimu yuuku'pi: —Paapa yekare
ani' nepu'ti pepin ekaremekiuya siriri api'nikon. I'
kai'ma pemonkonyami' esa' pe Paapa iipi ekare-
meKkiuya siriri epu'tikonpa. Tiise inkamoro Paapa
yu'sankon pepin pi' aronne ekaremekiuya pepin.
Tiise panton pe neken ekaremekiuya epu'ti to'ya
namai. 12 Tilse marari Paapa maimu epu'ti ani'ya
ya, ini' panpi' epu'nen tiri Paapaya iipia. Moropai
epu'tiiya itu'se tiwani pikiri. Tiise Paapa maimu
yu'san pepin awani ya, tami'nawiri imo'ka Paa-
paya iipiapai. Marari epu'ti tiuya kai'ma miikiri
esenumenka. Tlise Paapayaimo'kaiipiapai—ta'pl
Jesusya. 13 Ta'pi Jesusya: —Mirirl ye'nen panton
pe neken to' yenupapitiuya.

Maasa pra uyera'ma to'ya tiise ani' pe wani epu'ti
to'ya pepin.

Moropai umaimu eta to'ya tilse I' taasai'ya pe
awani epu'ti to'ya pepin —ta'pliya.

14 —Miriri ye'nen to' wani Paapa maimuya taasa'

yawir], penaro' Paapa maimu ekaremenen pro-

feta Isaias nuri'tl kaaretariya taasa' yawirl. Ta'pi

Paapaya pena:

“Etaya'nikon apanakon ke

tlise 1' aneta'pikon epu'tlya'nikon pepin.

Moropai era'maya'nikon ayenukon ke.

Tiise I' anera'ma'pikon epu'tiya'nikon pepin.

15 Maasa pra inkamoro pemonkonyami' yewan
ena'pl sa'man pe pu'kuru.

Tu'ke 1' eta to'ya tipanakon ke.

Tilse epu'ti to'ya pepin.

Moropai tenukon yenpinnuku'pi to'ya,

miriri ye'neni' era'ma to'ya pepin.

Tiise eta to'ya ya,

moropai era'ma to'ya ya,

epu'ti to'ya e'painon.

Miriri wenai timakuyikon rumaka to'ya e'painon.
Moropai inkamoro piika'tiuya e'painon”, Is6.9,10
ta'pl Paapaya —ta'pi Jesusya.

16 —T1ise amiri'nikon wani taatausinpai pu'kuru
epu'tiya'nikon ye'nen. Maasa pra era'mayanikon.
Moropai etayanikon ye'nen, epu'tiya'nikon —
ta'pliya tinenupa'san pi'. 17 —Ayenku'tiuya'nikon
pepin. Inna pi' pukuru tauya sirirl. I
anerama'plkon uwinipai, anera'mapai arinikon
penaronkon Paapa maimu ekareme'nenan
profetayami' nuri'tl wani'pi. =~ Moropai yairi
tiwe'sanon arinikon pemonkonyami' wani'pi niri.
Tiise miriri yai uyera'ma to'ya eserike pra awani'pi.
Moropai 1' aneta'pikon uwinipai anetapai niri to'
wani'pi. Tiise eta to'ya eserike pra to' wani'pi niri
—ta'piJesusya.

Jesusya Panton Ekaremeki

Epu'to'pe To'ya I' Taato'pe Awani

(Mc4.13-20; Lc 8.11-15)

18Jesusya ta'pi to' pi': —Maasa etati. I' taa miseri
warayo' tinmiri pinnen pantoniya ekaremekiuya
siriri api'nikon. 19 Inpimi yonpa enasa' e'ma ena
pona waranti pemonkonyami' wani. Paapa
maimu eta to'ya. I' kai'ma Paapa iipi tesa'’kon
pe kupi yekare eta to'ya. Tiise mirirl plinama to'ya
pra awani. Miriri ye'nen Makui iipi kane' pe
itekare to' neta'pi mo'kai. Miikirlya to' neta'pi

itekare mo'ka ini'ri ipi' to' esenumenka namai —
ta'pliya. 20 —Moropai tiaronkon pemonkonyami'
wani ti' parappa pona ena'pi warantl. Itekare
eta to'ya moropai inkamoroya yapisi marari pra
taatausinpai. 21 Tiise inkamoroya sa'me pu'kuru
yapisl pepin tewankon ya'. Tiise Paapa maimu
yapi'sa' to'ya wenai tiaronkonya timu'tunpakon
ya, irumaka to'ya kane' pe. Maasa pra ikara
ton pra, yei wanil manni' waranti ti' parappa po
to' apitato' ton pra awani. Miriri wenai itekare
etato' tiuya'nikon rumaka to'ya. 22 Moropai
tiaronkon wani mi'ni ye'kana' ena'san waranti.
Itekare eta to'ya. Mirirl pi' to' atausinpa. Tiise
tiaron pensa Paapa maimu yawirl ikupi to'ya
pepin. Maasa pra kure'ne inkamoro esenumenka
tariron non yeseru pi'. Moropai inkamoroya
teesenku'tii kure'ne temannekon yapuri Paapa
yapuri tluya'nikon yentai. Mirirl ye'nen inkamoro
arenta pepin Paapa munkiyami' pe —ta'pliya. 23—
Moropai tiaronkon wani mori non pona ena'san
warantl,. Inkamoroya Paapa maimu eta to'ya
moropai epu'ti to'ya. I' kai'ma inpimi epeta'pi
waranti eepeta'pl. Marari panpi' eepeta'pl
waranti tiaronkonya Paapa maimu kupi marari.
Kure'ne panpi' eepeta'’pi waranti tiaronkonya
Paapa maimu kupi kure'ne panpi'. Moropai
tiaron epeta'pi marari pra waranti tiaronkonya
innape Paapa maimu kupl marari pra —ta'pi
Jesusya.

Jesusya Kansipu'kurai Yekare Ekaremeki
24 Jesusya ini'rl panton ekaremeki'pl. I'
kai'ma tami'nawironkon esa' pe Paapa ii'to' wani

ekaremeki'pliya. Ta'pliya: —See waranti awani,
warayo'ya tekkari yena'pi pimi'pi ipapoi'ma
tinmiri ya. Moropai ipimi tipo eemikku'pi tewl'
ta. Moropai iwe'na'pl ewaron ya' teseru ta. 25 Tiise
tami'nawironkon wetun tanne, iteyaton witi'pi
inmiri ya'. Miikirlya inpimi'pi trigo ye' kore'ta
kansipu'kurai ena'pi pimi'pl. 26 Inpimi'pl arenta'pi
moropai eepeta winikii kansipu'kurai ye' niri
arenta'piipokonpe. Ikore'ta awani'pi.

27 Miriri ye'nen umi esa' poitiritonon witi'pi
iipia. Moropai ta'pi to'ya ipl: “Anna karaiwari,
amiriya mori pimi'plya innape nai?” ta'pi to'ya
ipi'. Inkamoro maimu yuuku'pi to' karaiwarlya.
“Inna mori pimi'piuya”, ta'pliya. “Tilse 0'non pata
pai kin kansipu'kurai erepansa’ mirirl ikore'ta?”
ta'pito'ya.

28 Moropai to' maimu yuuku'pi warayo' umi
esa'ya. “Uyeyatonya mirirl ku'sa” ta'pliya.
Moropai ipoitiritononya ta'pl ipi" “Miriri
kansipu'kurai yaroka annaya yu'se nan?” ta'pi
to'ya.

29 “Kaane kisarokati maasa” ta'pliya. “Maasa
pra yarokaya'nikon ya trigo ye' yarokaya'nikon niri
ipokonpe” ta'pliya. 30 “Tiwl narentai timurukun
pe. Trigo ya'tito' weiyu eseposa' yai, tauya
ya'tinenan pi'. E'mai' pe kansipu'kurai ya'titi mo-
ropai miriri yaironpi'ti apo' ya' aaranto'pe. Tiise
trigo konekati uyewi' ta aako'manto’pe tauya to'
pi'”, ta'pi warayo'ya —ta'pi Jesusya. —Miriri
waranti awani, tami'nawironkon esa' pe Paapa iipi
yai.

Mostarda Ena'pi Yekare
(Mc4.30-32; Lc13.18-19)

31 Moropai tiaron panton ekaremeki'pi
Jesusya tinenupa'san pi'. Ta'pliya: —I' kai'ma
tami'nawironkon esa'’ pe Paapa ii'to' wani
ekaremekiuya siriri. Awani see waranti:
Warayo'ya tinpimi mostarda ena'pl pimi'pi tinmiri
ya' —ta'pliya. 32 —A'ki, miriri inpiml mostarda
ena'pi wani si'mirikki pe pu'kuru. Tiaronkon umi
ya' tipinsenkon yena'pl ma're awani. Tilse aarenta
yai, kure'ne aarenta tiaronkon yentai. Miriri ena
kure'ne yei pe. Miriri ye'nen tu'ke toronyami'
erepami ipona. Inkamoroya taponse'’kon ton
konekapiti ipanta pona —ta'pi Jesusya. —Miriri
waranti awani, tami'nawironkon esa' pe Paapa iipi
yal —ta'pliya.

Trigo Yai'meto' Fermento Yekare
(Lc13.20-21)

33 Tiaron panton ekaremeki'pi Jesusya i' kai'ma
tami'nawironkon esa' pe Paapa iipl ekaremekipa
kai'ma. Ta'pliya: —See waranti awani. Wiri'ya
Kisere'na kore'ta fermento tirl'pl moropai miriri
yai'me'pliya. Mirlri ye'nen tami'nawirl Kisere'na
samo'pi fermentoya —ta'pi Jesusya. —Mirirl
waranti awani, tami'nawironkon esa' pe Paapa iipi
yai —ta'pliya.

I' Ton Pe See Panton Pe Jesusya Ekaremeki
(Mc 7.33-34)
34 Tami'nawirl miriri ekaremeki'pi Jesusya
panton pe. I' ri ekaremekiiya pra awani'pi panton
pe pra. Tiise panton pe neken to' yeurima'piiya.

35 Mirirl waranti awe'kupi'pl maasa pra penaro'
Paapa maimu ekareme'nen profeta nuri'tiya
taasa' yawirli awe'ku'to'pe. Pena ta'pi profeta
nuri'tiya:

Paapa maimu ekaremekiuya panton pe.

Pena siriri pata koneka'pi tiuya pata pai

ani' nepu'ti'pi pepin ekaremekiuya kupi siriri S

7

ta'pi profeta nuri'tiya.
I' Taato'pe Kansipu'kurai Yekare Wani

Ekaremeki Jesusya

36 Miriri tipo arinikon pemonkonyami' nimi'pi
Jesusya. Moropai atti'pi witti ta. Miari tlise in-
enupa'san erepami'pi iipia. Inkamoroya ta'pi ipi"
—1I' taato'pe miriri kansipu'kurai pantoni wani
ekareme'ki anna pi' —ta'pi to'ya.

37 Jesusya to' maimu yuuku'pl: —Uuri ka' poi
iipl'pl wani tinpimi mori pinnen pe —ta'pliya.
38 —Miriri umi wani tami'nawiri pata pe siriri
non po. Inpimi wani Paapa pemonkonoyami'
pe, manni'kan tesa'’kon pe awe'to'pe Paapa pia
eturumaka'san pe. Tilse kansipu'kurai wani
Makui pemonkonoyami' pe —ta'piiya. 39 —
Moropai kansipu'kurai pinnen wani Makui
pe. Trigo ya'tito' weiyu tauya manni' wani
tami'nawiron atareti'kasa' pe. Inkamoro ya'tinenan
wani inserlyami' pe —ta'pliya. 40 —Umi esa’
poitiritononya kansipu'kurai ya'ti'pl moropai apo’
ya' yenumi'pl to'ya aaranto'pe. Mirirl waranti
ikupl inseriyami'ya kupi siriri tiwinano'pi weiyu

yai tami'nawiron atareti'kasa' yai —ta'pliya. 41 —
Mirirl weiyu yai uuri, ka' poi iipi'piya inseriyami'
yarima upemonkonoyami' kore'ta. Tiaronkonya
imakui'pi kupi emapu'tinenan menka to'ya.
Moropai pemonkonyami' imakui'pi kunenan
menka inseriyami'ya tami'nawiri —ta'pliya.
42 —Moropai inkamoro imakui'pi ku'nenan
pemonkonyami' yenumi inseriyami'ya apo’
kure'nan ya'. Miari apo' ya' si'ma to' karau
mararl pra teekon tipa'tii nene' pe apo' wani
ye'nen —ta'piiya. 43 —Tiise manni'kan yaironkon
Paapa maimu yawiri si'san wani kupi sirirl ipikku
pe, Paapa, to' yunkon pata ya'. Ipikku pe weiya
tami'nawiron weiyu'ma warantl to' wani kupi
sirirl —ta'pliya. —Umaimu anepu'pai awanikon
ya, mirirl epu'tiya'nikon —ta'pi Jesusya.

Epe’ke Tiwe'sen Yenonsa' Yekare

44 Tiaron panton ekaremeki'pi Jesusya. Ta'pliya:
—1' kai'ma tami'nawironkon esa' pe Paapa ii'to'
wani see waranti: Pena epe'ke tiwe'sen yenonsa'
epori'pi warayo'ya umi ya'. Miriri eposa’ tiuya ya,
ini'rl yenomi'pliya. Moropai taatausinpai atti'pl.
Tami'nawiron temanne ke awe'repa'pi. Moropai
mirirl yepe'pi ke manni' umi, o'non pata epe'ke
tiwe'sen yenomi tluya ya, miriri yenna'piiya —ta'pi
Jesusya. Moropai ta'pliya: —Mirirl waranti awani,
tami'nawironkon esa’ pe Paapa ii'to' —ta'pliya.

Epe'ke Diamante Yekare

45 —Moropai tiaron panton ekaremekiuya
sirir], 1' kai'ma tami'nawironkon esa' pe Paapa
iipi epu'tikonpa —ta'pl Jesusya. —Awani see

waranti: Warayo' wani'pl diamante yennanen.
46 Kure'nan diamante, epe'ke eposa' tluya ya,
tami'nawirl temanne ke miikiri e'repa'pi, miriri
yepe'pikon ke kure'nan diamante epe'ke pu'kuru
eposa’ tluya yennapa —ta'pi Jesusya. —Mirirl
waranti awani, tami'nawironkon esa' pe Paapa iipi
ya —ta'pliya.

Moro'yami' Wiririkato' Yekare

47 Jesusya ta'’pl: —Ini'ri tiaron panton
ekaremekiuya sirir], 1' kai'ma pemonkonyami'
esa’ pe Paapa iipl epu'tikonpa. See warantl
awanil: Moro'yami' atawi'to'pe iku'sa’ yenumi'pl
warayo'konya iku'pi ka. Inkamoroya moro'yami'
yapisi'pi tu'ke si'ta —ta'pliya. 48 —Miriri
moro'yami' yapi'to' ya' moro'yami' atapi'sa' yai
tu'ke intapikiri. Miriri woroka warayo'konya
amun pona. Mirirl yai warayo'kon ereuta
moro'yami' era'mai. Moropai inkamoroya
morikon moro'yami' menka. To' yense' ya'
to' yara'ti to'ya. Tiise tiaronkon moro'yami'
morikon pepin inkamoro papo to'ya poro pona
—ta'piiya. 49 —Miriri waranti awani pe man,
tiwin wei tami'nawiron atareti'ka ya. Miriri yai
moro'yami' yapi'nenan warayo'’kon waranti
ikupi inseriyami'ya kupil siriri. Inkamoro witi
imakui'pi ku'nenan pemonkonyami' menkai
yairi tiwe'sanon kore'tapai. 39 Moropai inkamoro
timenka'sankon yenumi inseriyami'ya kure'nan apo’
ya'. Miari inkamoro imakui'pi ku'nenan karau
ko'mannipl marari pra teekon tipa'tii ne'ne' pe
tiwanikon ye'nen —ta'pliya.

Amenan Wandi Yairi Moropai Penaro’



Mateus 13:51 Ixxvii Mateus 13:56

51 Jesusya tinenupa'san ekaranmapo'pl: —
Tami'nawiri umaimu epu'ti pi' naati, miriri tauya
manni'? —ta'pi Jesusya tinenupa'san pi'. —Inna,
epu'ti pi' anna man —ta'pi to'ya.

52 Mirirl yai ta'pi Jesusya to' pi: —Moisés
nuri'tlya yenupanto' pi' esenupa'san esenupa
ya, uyesa'’kon pe Paapa iipi kupi yekare pi'
esenupa'san, inkamoro wani unekaremeki pfi'
esenupa'san wani witti esa' pe tiwe'sen waranti.
Maasa pra miikiriya miarl pai temannekon
amenan pe tiwe'sen mo'ka. Moropai amenan
pe pra tiwe'sen mo'kaiya niri —ta'pi Jesusya.

Jesus Wani Nazaré Pon Pe
(Mc 6.1-6; Lc 4.16-30)

53 Moropai mirirl pantonkon ekaremeki
tipo, Jesus epa'ka'’pl moropai atti'pl. 5% Miriri
yai Jesus enna'po'pl tarenta'’pli pata pona.
Miari pemonkonyami' yenupa'pi Jesusya
to' epere'to'’kon yewi' ta. @ Moropai arinikon
imaimu etanenan esenumenka'pi kure'ne teese-
wankono'mai. Inkamoro esekaranmapopiti'pi.
Ta'pl inkamoroya: —O'non pata epu'nen pe
tiwanipa Jesus esenupa'pl miriri ye'ka ani' nikupi
eserikan pepin ku'to'peiya? —ta'pi to'ya. 55 —
Maasa pra miikirl Jesus wani pepin kin manni'
witti konekanen munmu pe? Maria more pepin
kin miikirl Jesus? Moropai Tiago, José, Simdo,
Judas ruinankon pepin miikiri? —ta'pi to'ya ip1'.
56 —Moropai iwirisitonon tari to' man tiise I' kai'ma
tami'nawliri ikupl miikiri Jesusya? —ta'pi to'ya.

57 Miriri wenai Jesus maimu anetapai pra mi-
arironkon pemonkonyami' wani'pi. Tiise ta'pi Je-
susya to' pi': —Mori pe pu'kuru tami'nawironkonya
Paapa maimu ekareme'nen eseurima eta. Tiise
tonpayami' ipata yawonkon neken wani imaimu
anetapai pra —ta'pi Jesusya.

58 Miriri yai Jesusya tu'ke ani' nikupl eserikan
pepin kupi eserike pra awani'pi miari Nazaré
po. Maasa pra innape ikupi miarironkon pe-
monkonyami'ya pra awani ye'nen.

14

Jodo Batista Wii To'ya
(Mc 6.14-29; Lc 9.7-9)

1 Mirirl yai Galiléia pata esa' pe Herodes wani'pi.
Miikiriya tami'nawirli 1' kupl Jesusya yekare
eta'pl. 2 Moropai miikiriya ta'pi tipemonkonoyamf'
teesenyaka’masanon pi': —Seru’ pepin see Jodo
Batista nuri'tl m11k1r1 Awe'mi'sa'kasa' miriri. Mirirl
wenai mifkirlya ani' nikupi eserikan pepin ku'piti

mirlrl merunti ke —ta'pliya.

3 Mirirl ta'pi miikirl pata esa' Herodesya
maasa pra Jodo yarakkamo me'posa’ tiuya ye'nen
atarakkannito' ta. = Miriri kupi'pi Herodesya,
maasa pra takon Filipe no'pi Herodias yarakKkiri
awani pl' Jodo eseurimasa' ye'nen. 4 Tu'ke ite'ka
Jodo Batistaya taapitl'pl pata esa' Herodes pi': —
Paapa nekaremeki'pi unkupikon ton pe yairi pra,
imakui'pi ku'sa'ya miriri, ayakon no'pl Herodias
yarakkiri tiwe'se —ta'piiya. S Mirirl wenai pata
esa' Herodes ekore'ma'pi. Jodo Batista anwipai
awani'pi. Tiise eranne' pe awani'pl Judeuyami' pi'.

Maasa pra Paapa maimu ekaremenen pe awani
kai'ma to' esenumenka'pi.

6 Tilse pata esa’ Herodesya teesenpo'pl weiyu
yai, entamo'kanto’ mararon pepin koneka'pi.
Moropai pemonkonyami' eta'pliya marari pra
entamo'kai to' witito'pe.  Mirirl yai Herodias
more, maasaron wiri' aurino'pl mananu'pi,
tami'nawironkonya tera'ma tanne. Miikirl mana'to’
pi' pata esa' Herodes atausinpa'pl mararl pra.
7 Miriri ye'nen ta'pliya miikiri maasaron wiri' pi"
—Seru' pe pra tauya sirirl api'. Upi' 1' 11 itu'se

8 Moropai wiri' witi'pi tisan Herodias pia. Ekare-
meKki'piiya. Moropai ta'pl isanya Jodo pu'pai
mesatii. Ta'pi tisanya yawiri esati'piiya. —Jodo
Batista pu'pai'pi yu'se wai sunpa po —ta'piiya.

9 Miriri taiya ye'nen, pata esa' Herodes ena'pi
yairl ma're. Tiise tami'nawironkon tineta'sanya eta
tanne,1'itu'se awe'to' esatiya ya itirluya, taasa' tiuya
ye'nen, maasaron wiri' nesati tiri tiuya ta'pliya,
seru' pe tiwani namai. 10 Miriri ye'nen Jodo
Batista pu'paraikkiti me'po'pliya atarakkannito'
ta. 11 Miikiri pu'pai'pi enepi'pi to'ya sunpa po.
Mirirl tiri'pi to'ya maasaron aurino'pl wiri' pia.
Moropai miikirlya tisan pia yarl'pl. 12 Miriri
yekare etasa' tiuya'nikon pe Jodo Batista nuri'tl
nenupa'san iipi'pl iipia itesa'ri'pl era'mai. Mo-
ropai miikirl yu'na'ti'pi to'yva. Moropai miriri
ekareme'se to' witi'pi Jesus pi'.

Jesusya 5.000 Kaisaronkon Pemonkonyami'

Yekkari'ti
(Mc 6.30-44; Lc9.10-17; Jo 6.1-14)

13 Tami'nawiron miriri e'’ku'sa’ yekare etasa' tiuya
tipo, Jesus moropai inenupa'san witi'pi kanau ya'
miaripai keren pona tuutipa tiwinsari. Tiise 0'non
pata awani epu'ti'pl arinikonya. Mirirl ye'nen
to' epa'ka'pl titko'manto'kon yapai. Moropai to'
witi'pi a'mun poro Jesus epose. 14 Moropai mi-
ari Jesusya to' yepori'pi. To' erepansa’ wani'pl
irawiri, kanau yapai tawauti pe. Jesusya kure'ne
to' era'ma'pi ti'noko'pi pe, inkamoro iti'san. Miriri
ye'nen pri'yawonkon pepin sa'ne yepi'tl'pliya, mi-
ari tiwe'sanon.

Pata ko'mami tanne, Jesus nenupa'san
erepami'piiipia. Moropaiinkamoroya ta'piipi': —
Insamoro arinikon pemonkonyami' witito'pe ka'ki
wittlkon ta. Maasa pra ko'mamiiya pata enasa'
man, ' ton pra e'ni tanne tari keren po. To' witisa'
ya, mori pe awani tekkarikon ton yennato'pe
to'ya —ta'pliya.

16 T1ise Jesusya to' maimu yuuku'pl: —Insamoro
pemonkonyami' witi e'pai pra man —ta'pliya. —
Tiise amiri'nikonya to' yekkari'ti e'pai man —ta'pi
Jesusya tinenupa'san p1'.

17 Tiise inkamoroya yuuku'pi. Ta'pi to'ya: —I'
kai'ma see, anna pia mia'taikin neken pdo man.
Moropai asaki'ne neken moro'yami' man —ta'pi
to'yva. —Tami'nawironkon pia itirliya pepin —ta'pi
to'ya.

18 —Ene'ti moriya uupia —ta'pi Jesusya to' pi'.

19 Moropai pemonkonyami' ereutato'pe
parl' pona ta'pliya to' pi'. Moropai miikirlya
mia'taikinan pdo yapisi'pi moropai asaki'nankon
moro'yami'. Moropai tenu yanumi'piiya ka' ekaya.
Moropai eepirema'pl yekkari wani pona. —Mori

pe pu'kuru man Paapa —ta'pliya. Miriri tipo péo
pirikkapiti'piiya. ~ Miriri tiri'pliya tinenupa'sanya
itlito'pe pemonkonyami' pia. 20 Miriri pf'
tami'nawironkon esekkari'ti'pi itu'se tiwanikon
pikirl. Moropai inkamoro yekkari yonpari'pi
yannuku'pi Jesus nenupa'sanya asaki'ne pu'
pona tilmo'tai waikara'pi kaisarl. 21 Inkamoro
pemonkonyami' esekkari'ti'san wani'pl 5.000 yairi
warayo'kon, wiri'sanyami' moropai moreyami'
tiku'ne'tli pra to' tiise.

Jesus Asari Tuna Poro
(Mc 6.45-52; Lc 6.15-21)

22 Miriri tipo Jesusya tinenupa'san pi' ta'pl kanau
ya' to' asara'tito'pe. Moropai to' witito'pe tirawirl
iku'pi ratai pona. To' witl tanne Jesusya ar-
inikon yaiponti'pi to' emi'to’pe. 23 Pemonkonyami
emi'to’pe to’ yaiponti tipo Jesus enuku'pi wi' pona
epiremai tiwinsari. Miari tiise pata ewaronpaml pl
tiwinsari tiise. 24 Miriri tanne, inenupa'san wani'pi
iku'pi arakkita kanau ya'. Miari to' tiise a'situn pe
eena'pi. Marari pra sipa sipa pe awani'pl. Kanau
pona eerepami'pl merunti ke.

25 Anoinna pata tiise, maasa erenmapi rawiri,
tuna poro Jesus asari era'ma'pi inenupa'sanya
tiponaya'nikon. 26 Tuna poro miikiri asari era'ma
tluya'nikon pe, inenupa'san wani'pi marari pra
teesi'ni'se. Inkamoroya ta'pi: —Katonpi miikiri!
To' entaime'pi teesi'ni'se marari pra. 27 Inkamoro
pi' Jesus e'pami'pl kane' pe. Ta'pliya to' pi: —
Merunti ke e't], eranne’' pe pra. Uuri miikiri, Jesus
—ta'pliya.

28 Moropai Pedroya ta'plipi': —Uyepotori, amiri
pe pu'kuru awani ya, o'non pata awani manni'
pata uutito'pe ka'ki tuna poro —ta'piiya.

29 —Asi'ki see —ta'pi Jesusya Pedro pi'. Mo-
ropai Pedro auti'pi kanau yapai moropai miikiri
asari'pl tuna poro Jesus ekaya. 30 Miikirl asari
tanne, a'situnya ipuma'pi. Mirirl ye'nen eranne'
pe eena pia'ti'pi. Moropai eeseuronka pia'ti'pl.
Mirirl ye'nen teesi'nipi pe awentaime'pi Jesus pi'.
—Uyepotori, upiika'tiki! —ta'piiya.

31 Ka'ne' pe Jesusya tenya kainumi'pl Pedro
yapisipa moropai ta'pliya Pedro pi: —Innape
ukupiya pra awani mirirl. I' wani' awani ye'nen
innape uuri kupiya pepin?

32 Miriri tipo inkamoro asara'ti'pi kanau ya'
Moropai kureman a'situn ati'napannipi'piiya.
33 Moropai inenupa'sanya Jesus yapuri'pi. Yapuri
ye'ka pe inkamoroya ta'pi: —Innape see, Paapa
munmu pe amiri wani siriri —ta'pi to'ya.

Jesusya Genesaré Pon Yepi'ti
(Mc 6.53-56)

34 Tku'pi ratai pona teerepansa'’kon pe,
inkamoro autl'pl. Genesaré pata pona to'
erepami'pi. 35 Miaril miriri pata po, mororonkon
pemonkonyami'ya Jesus epu'ti'pl. Moropai
inkamoroya pri'yawonkon pepin, tami'nawiri
mororonkon moropai tiwoi'nikon tiiko'mansenon
ene'to'pe to'ya to' yepi'tito'peiya. 36 Moropai
pri'yawonkon pepinya Jesus pon ye'pi pi' yaplto pe
to'ya esati'pi to' ya. Maasa pra 1pon ye'pi pf'
yapitiponkon esepi'tisa’ wani'pi miito'pe. Miriri
waranti to' esepi'ti'pl.

15

Jesus Yeseru Moropai Judeuyami' Yeseru
(Mc7.1-13)

1 Mirirl yai fariseuyami' moropai Moisés
nuri'tiya yenupanto' pl' yenupatonkon witisa'
wani'pi Jerusalém poi Jesus yarakkirl eseurimai.
2Inkamoroya ta'piJesus pi":

—1I' wani' awani ye'nen kin anenupa'san wani
pepin utamokonya uyenupa'pikon yawiri pra to'
wani? Tenyakon rona to'ya pepin tekkarikon
yonpa tiuya'nikon rawiri. Miriri yawiri kupi to'ya
pra awani ye'nen upanama'pikon utamokonya
yawiri pra to' wani miriri —ta'pi to'ya.

3 Jesusya to' maimu yuuku'pi. Moropai ta'pliya
to' pi': —I' wani'kin awaniye'nen Paapa maimuya
taasa' yawirl ikupiya'nikon pra, atamokonya
ayenupa'pikon yawiri ikupi pi' aako'mamikon?
—ta'piiya. #—Maasa pra Paapaya ta'pi ankupikon
ton pi'.

“Ayunkon yapuriti moropai asankon yapuriti”, Ex
20.12; Dt5.16

ta'pliya. Moropai ta'piiya niri:

“Ani' eseurima ya imakui'pl pe tun winikii mo-
ropai tisan winikli, miikiri wii e'pai awani”,
Ex21.17; Lv 20.9

ta'pl Paapaya —ta'pliya. > —Tiise tiaronkon

yenupaya'nikon yairl pra. Amiri'nikonya taa to'

pi'. Tiaron moro awani tiyun anpiika'tipainon
tlise taayanikon: “ ‘Kaane, untiri ton pra man
uyun pia iplika'tito' ton, maasa pra Paapa pia
untiri pe seeni' mo'kasau'ya siriri’ taato'pe to'ya”,
taaya'nikon seru' pe. ¢ Moriya miriri waranti

taaya'nikon ya, ayunkon yapuriya'nikon pepin

miriri. Mirirl waranti Paapa maimu yu'se pra

awanikon esera'ma miriri, ayeserukon neken

yawiri ikupikonpa. 7 Seru'ye'kon teesenku'tisanon

tliwariri'nikon. Api'nikon penaro’ Paapa maimu

ekareme'nen profeta Isaias nuri'ti eseurima'pl

yairl.

8 “Mori pe eseurimakoi'kon insanan pe-
monkonyami' upi'” taa Paapaya.

“Tiise to' yewan wani aminke upi'” taiya.

9 “Miriri ye'nen uyapurito' to'ya wanii' pe pra ri.

Penaronkonya tipanama'pikon yawirl tonpakon
yenupa to'ya,

uuriya tipanama'pikon pe tiku'se” ta'pi Paapaya, Is
29.13

ta'pi profeta Isaias nuri'tiya —ta'pl Jesusya to' p1'.

Imakui'pi Pi' Jesus Eseurima

(Mc7.14-23)
10 Miriri taa tipo Jesusya arinikon yanno'pi mo-
ropai ta'pliya to' pi: —Maasa umaimu etati

moropai epu'tiya'nikon yuwati —ta'pliya. 11 —
Imakui'pl pe eni pepin uyare'’kon unenapikon
wenai. Tiise imakui'pi pe e'ni imakui'pi pe
eseurima wenai, imakui'pi pi' esenumenkan we-
nai. Miririya imakui'pi pe ukupikon —ta'pliya.

12 Miriri taasai'ya tipo, Jesus nenupa'san witi'pl
iipia. Moropai inkamoroya ta'pi ipi': —Uyepotori,
1' taaya manni' pi' fariseuyami' atasi'sirunpasa’
man amaimu pi' —ta'pi to'ya.

13 Jesusya ta'’pl: —Tami'nawironkon tinpimi'pl
pepin aro'tasa’ yaroka umi esa'ya. Mirirl waranti
tami'nawironkon Paapa pemonkono pe pra

tiwe'sanon mo'kaiya tipemonkonoyami' Kore'tapai
—kai'ma to' maimu yuuku'pi Jesusya. 14 —
Inkamoro ye'kakon tipiinamai pra e'ti. Maasa
pra to' wani enkarunmankon waranti.  Miriri
ye'nen tiaronkon yenupa to'ya eserike pra to'
wani. Enkaru'ne si'ma enkaru'nanya tiaron yari
eserike pra awani. Yari yu'se tiwani ya to' e'soroka
itunakan ya' saniri.

15 Miriri taiya ye'nen, Pedroya Jesus pi' esati'pi.
—NMiriri panton ekareme'ki anna pi' —ta'pliya.

16 Jesusya ta'pi: —Siriri tipose pakko pe
aako'mamikon miriri?  —ta'pliya. 17 —Ak],
uyare'’kon unenno'makonya imakui'pi pe
ukupikon pepin. Maasa pra uyewankon ya'
eewomi pepin, uro'takon ya' neken yenno'ma
moropai yenpa'ka. 18 Tiise eseurimanto' wani
uyewankon yapai teepa'kasen esenumenkanto'
wenai. Miririya uki'pakon imakui'pi pe. 19 Maasa
pra uyewankon ya' titko'mansen imakui'pl wenai
esenumenkan imakui'pl pe, pemonkon anwipai
e'ni, moropai tiaron no'pi yarakkiri e'ni, moropai
se' tapairi wiri'sanyami' yarakkiri e'ni. Moropai
ama' pe e'ni, moropai seru'ye' pe e'ni, imakui'pi pe
eseuriman tiaronkon winikii. 20 Siririkon imakui'pl
uyewankon ya' tilko'mansen wenai, imakui'pi
kupi pi' ko'manni. Miriri tiise uyenyakon tironai
pra uya're'’kon yonpasa' wenai, imakui'pi pe e'ni
pepin —ta'pi Jesusya tinenupa'san pi'.

Judeupa' Pepin Wiri' Pi' Jesus Eseurima
(Mc 7.24-30)
21 Miriri pata yapai Jesus ese'ma'ti'pl. Attl'pi Tiro
pata poro aminke pra cidade pi'. Moropai Sidom

pata poro atti'pi. 22 Miarl wiri' wani'pi Cana-
neu pon, Judeupa' pepin. Jesus erepansa’ tanne,
miikiri iipl'pl iipia. Moropai ta'pliya tiwentaimepiti
ye'ka pe: —Uyepotori, amirl wani Davi nuri'ti
paari'pl pe. Piika'titon amiri. A'noko'pl pe sane
uyeramaki. O'ma’ ewonsa' man unre wiri' ya'.
Miikiriya tone' ikupi pi' man —ta'piiya.

23 Tilse Jesusya imaimu yuuku pra awani'pi.
Mirirl tanne, inenupa'san erepami'pi iipia aminke
pra. Moropai inkamoroya ta'pi: —Miikirl wiri'
witito'pe ka'ki, uwenairi'nikon aaipi ko'mannipi
mirlri taa enepliya.  Moropai awentaimepiti
ko'mannipl —ta'pi to'ya.

24 Jesusya yuuku'pi: —Paapaya uyarimasa'
man upemonkonoyami' neken piika'tito'peuya,
Judeuyami' ataka'ma'san, carneiro wani itesa'
pra waranti tiwe'sanon —ta'pliya.

25 Tiise miikirl wiri' iipi'pl Jesus rawirl mo-
ropai awe'sekunka'pl moropai miikiriya ta'pl: —
Uyepotori, upiika'tiki sane —ta'piliya.

26 —A'ki —ta'pl Jesusya ipi'. —More ya're' tirl
ya arinmaraka pia, mori pe pra awani. Miriri
warantl awani aplika'tl tiuya ya, Judeupa' pe pra
awani ye'nen.

27 Tiise wiri'ya ta'pl Jesus pi: —Innape man,
Uyepotori. Miriri ye'ka pe tiise tesa'kon ya're'
ya'punu'pl e'soroka enapi arinmarakayami'ya
itaponse'yo'koi si'ma. Mirirl ye'nen marari mirikki
ititki uupia.

28 Jesusya ta'pi ipi: —Miriri taaya ye'nen, in-
nape ukuplya epu'ti pi' wai, manon —ta'pi Je-
susya. —Mirirl ye'nen 1' taaya manni' mirirl

kupiuya. Moropaimiriri taa Jesusya pe miikiri wiri'
more o'ma' yarakkiron esepi'tl'pl.

Tu'kankon Pemonkonyami' Yepi'ti Jesusya

29 Miari pai Jesus ese'ma'ti'pl moropai atti'pi
Galiléia ku'pi ri pikirl. Moropai miikirl enuku'pi
wi' pona moropai eereuta'’pi miari. 30 Miari
nirl arinikon pemonkonyami'ya pri'yawonkon
pepin yari'pi. Asakoi'kon pepin, moropai ma'tiki'
pankon, moropai enkaru'nankon, moropai
imaimu pinon moropai tu'kan paran pi' tiwe'sanon
yari'pl to'ya Jesus pia to' yepi'tito'peiya kai'ma.
Moropai inkamoro yepi'ti'pliya. 31 Miriri kupi
Jesusya era'ma tiluya'nikon pi' pemonkonyami'
esenumenka'pi marari pra teesewankono'mai,
maasa pra imaimu pin eseurima ye'nen,
moropal ma'tiki' pankon esepi'tisa’ ye'nen,
moropai asakoi'’kon pepin asari ye'nen, moropai
enkarunankonya erama ye'nen. Mirirl pft'
Judeuyami' yepotori Paapa yapuri'pi to'ya marari
pra.

Jesusya 4.000 Kaisaronkon

Pemonkonyami' Yekkari'ti
(Mc8.1-10)

32 Jesusya tinenupa'san yanno'pi tiipia to'
yeurimapa kai'ma moropai ta'piiya: —Eseuriwi'ne
wei kaisarl insanan pemonkonyami' ko'mansa’
man uupia. U'noko'pi pe to' erama pi' wai to'
ya're' ton pra tiise —ta'piiya. —To' anaipontipai
pra wai tekkarikon yonpa to'ya pra to' tiise. Maasa
pra yai to' witi eserike wani e'ma taawiri emi'ne
tiwanikon pi' —ta'pliya.

33 Inenupa'sanya Jesus ekaranmapo'pi: —
Onon ye'ka pe insanan mararonkon pepin
pemonkonyami' yekkari ton epori e'painon tari
keren po si'ma? ' ton pin ya' e'ni tanne —ta'pi
to'ya.

34 Inkamoro ekaranmapo'pi Jesusya: —I'
warapo kaisari trigo puusa' nai? —ta'pliya.
—Asaki'ne mia' pona tiimo'tai kaisari moropai
moro'yami' mirikki —ta'pi to'ya.

35 Moropai tami'nawironkon pi' ta'pl Jesusya:
—Non pona ereutati —ta'piiya. 36 Moropai Jesusya
asaki'ne mia' pona tlimo'tai kaisaron trigo puusa’'
yapisi'pl, moropai moro'yami' nirl. Mirirl tipo
eepirema'pi Paapa pi'. —Mori pu'kuru amiri,
anna ya're' ton tilnen —ta'pliya Paapa pi'. Mirirl
tipo trigo puusa’ pirikkapiti'pliya. Miriri tirl'pliya
tinenupa'san pia itilto'pe to'ya pemonkonyami'
pia. 37 Mirirl pi' tami'nawironkon entamo'ka'pi
teesepi'tikon pikirl. Mirirl yonpari'pi yannuku'pi
inenupa'sanya asaki'ne mia' pona tilmo'tai kaisari
waikara'pi. 38 Inkamoro Jesus nekkari'ti'san
wani'pi warayo'kon 4.000 kaisari wiri'sanyami'
tiku'netii pra moropai moreyami'.

39 Miriri tipo Jesusya pemonkonyami'
yaiponti'pi to' witito'pe. Moropai Jesus asara'ti'pl
kanau ya', moropai attl'pi Magada pata pona.

16

Tinera'makon Ton Esati To'ya

(Mc8.11-13; Lc 12.54-56)

1 Jesus yarakkiri eseurimai tiaronkon
fariseuyami' moropai tiaronkon saduceuyami'

witi'pi iipia. Jesus anaka'mapai to' wani'pi
miito'pe. Paapa winipaino pe miikiri wani pepin
kai'ma to' esenumenka'pi. Miriri yenen ka'
winipainon, tinera'makon ton esati'pi to'ya Jesus p1'.
2 Tiise Jesusya to' maimu yuuku'pl: —Wei ewomi
tanne suuyu pe tiwe'sen ka' pi' era'maya'nikon
ya, taawonan amiri'nikon: “Penane mori pe pata
wani pe man. Aki, ka' pi' suuyu pe awani”,
taaya'nikon. 3 Moropai penane pu'kuru suuyu pe
pata wani ya taaya'nikon: “Siriripe kono' rena pe
man”, taayamkon Maasa pra ka' pi' katupuru
era'masa'yanikon ye'nen, moropal ewaron pe
pata wanl yenen. Ka' era'maya'nikon kaisari,
taapitiya'nikon 1' e'kupl epu'tiya'nikon. Tiise 1'
wani' awani ye'nen anera'ma'pikon ayenukon ke,
kupiya'nikon pepin innape? I' e’kupi epu'tiya'nikon
pepin, 1' ikupl eserikan pepin era'maya'nikon tiise
—ta'pliya. 4—I' ye'ka pe amiri'nikon siriri pankon
wani imakui'pi pe, innape ukupi ye'ka pe pra.
Anera'makon ton esatiya'nikon upl'. Tiise 1' ri
aneramakon ton kupiuya pepin. Tiise tiwinan
neken Jonas nuri'tl yarakkiri e'’kupi'pl. Miriri
epu'tlya'nikon yu'se wai.

Miriri taa tipo, Jesus epa'ka'pl moropai atti'pi to'
piapai.

Fariseuyami' Moropai Saduceuyami' Yeseru
Fermento Warainon

(Mc8.14-21)

5 Jesus nenupa'sanya iku'pi nuurukku'sa' yai,
tiwanmira'nikon tekkarikon yaasa' to'ya pra to'
wani'pi.

6 Miriri yai ta'pi Jesusya: —Enpen panpi' e't],
fariseuyami' moropai saduceuyami' pi' tiwari e'tl.
Aka, tiwi to' piawon trigo sa'moto' to' piawon nisi
—ta'pliya.

7 Mirirl taiya pl' Jesus nenupa'san eseurima'pi
teken si'ma. Ta'pito'ya: —Mirirl taiya maasa pra
uyekkarikon ton ene'sa’' pra awani ye'nen —ta'pi
to'ya.

8 Inkamoro eseurimato' eta'pi Jesusya. Mirirl
ye'nen to' ekaranmapo'pliya. Ta'piiya: —I' ton pe
see eeseurimakon ko'mannipi mirirl, ayekkarikon
ton pra awani pi'? I' ye'ka pe see marari in-
nape uku'to'ya'nikon awani miriri! 9 Uupia Paapa
meruntiri wani epu'tlya'nikon pra naatl miito'pe?
Epu'tlya'nikon pra awanikon miriri ayewankon ya'.
Manni' unkupi pi' awenpenatakon pra naati?
Mia'taikinan trigo puusa' pirikkapiti'piuya 5.000
kaisaronkon warayo'kon yekkari'ti'piuya. Mo-
ropai 1' warapo waikara'pi kaisari itonpari'pi
yannuku'piya'nikon pi' enpenatati. 10 Moropai
manni' asaki'nan mia' pona tiimo'tai kaisaron trigo
puusa’ miriri ke 4.000 kaisaronkon warayo'kon
yekkari'ti'piuya. Moropai I' warapo waikara'pi
kaisari itonpari'pi yannuku'piya'nikon? 11 Miriri
tauya manni' epu'tiya'nikon pra awanikon miriri.
Maasa pra trigo puusa' pi' eseurima pepin sirirl.
Tiise fariseuyami' moropai saduceuyami' yeseru
pi' eseurima, mirirl tiwarl e'tl. Miriri to' yeseru
wani Kisere'na sa'moto’ fermento waranti.

12 Miriri  Jesus  eseurimato'  epu'ti'pl
inenupa'sanya. Maasa pra Kkisere'na sa'moto’
pl' eeseurima pe pra epu'ti'pl to'ya. Tiise



Mateus 16:13 xci Mateus 16:18

pemonkonyami' yenupato' fariseuyami'ya
moropai saduceuyami'ya pil' eeseurima epu'tl'pi
to'yva. To' yeseru pi' tiwarl tiwanlkonpa epu'ti'pi
to'ya.

Jesus Wani Cristo Pe Taa Pedroya
(Mc8.27-30; Lc 9.18-21)

13 Moropai Jesus witi'pi tiaron pata poro,
itese' Cesaréia Filipe. Miari teerepansa’kon pe
tinenupa'san ekaranmapo'piiya: —Ani' kai'ma uuri,
ka' poi iipi'pi pI' pemonkonyami' wani? —ta'pliya.

14 Inkamoroya yuuku'pl: —Tiaronkonya taa
apl: “Jodo Batista nuri'ti miikiri”, taa to'ya.
Moropai tiaronkonya taa: “Penaro’ Paapa maimu
ekareme'nen profeta Elias nuri'ti miikirl”, taa
to'ya —ta'pl to'ya. —Moropai tiaronkonya
taa: “Penaro' itekare ekarememnen profeta
Jeremias nuri'ti miikirl”, taa to'ya. “Paapa maimu
ekareme'nenan nuri'san yonpa pe awani”, taa
to'ya —ta'pl inenupa'sanya.

15 —Amiri'nikon kanan? Ani' pe ukupi pi' naati?
—ta'pliya.

16 Simdo Pedroya yuuku'pi: —Amiri Paapa
nimenka'pi, Cristo. Ipatikarl tiiko'mansen Paapa
munmu pe awani —ta'pi Pedroya.

17TJesusya ta'pi Pedro pi': —Miriri taaya ye'nen,
mori pe pu'kuru awani siriri, Simdo, Jodo munmu
—ta'pi Jesusya ipl'. —Maasa pra siriri yairon
epu'tlya manni' wani pepin pemonkon winipainon
pe pu'kuru. Tiise uyun ka' pon nitiri'pi pe awani
aapia —ta'pl Jesusya Pedro pi'. 18 Mirirl ye'nen
Jesusya ta'piPedro pi': —Tauya siririapi',amiri Pe-
dro sa'man, ti' warainon. Moropai siriri ti'parappa

pona usoosiri konekauya siriri. Miririya upe-
monkonoyami', usoosirl tawonkon ena pe man
merunti ke, tami'nawironkon yentai. Sa'mantanto’
yentai to' ena pe man, Makuiya to' taruma'ti tiise
—ta'pi Jesusya. 19 —Sirirl merunti ke uuri e'to’
tirfuya aapia. I' taaya'nikon umaimu pe siriri non
po, mirirl pi' inna taa Paapaya ka' po —ta'pliya.

20 Miriri taa tipo, Jesusya ta'pi tinenupa'san pi': —
Tiise Paapa nimenka'pi pe uuri wani kisekareme'ti
ani' pi' —ta'pi Jesusya tinenupa'san pi'.

Jesus Eseurima Tiisa'manta P1'
Moropai Tiiwe'mi'sa'ka P1'
(Mc8.31-9.1; Lc 9.22-27)

21 Moropai miriri pata pai Jesus eseurima
pia'ti'pi tifsa'manta pi'. Tinenupa'san pi' ta'pliya:
—Uutl e'pai awani sirirl Jerusalém pona
moropai miari Judeuyami' esanonya moropai
teepiremasanon esanonya uyewanmari kupi
sirirl. Moropai Moisés nuri'tiya yenupanto' pi'
yenupatonkonya niri uyewanmari kupi siriri.
Inkamoroya utaruma'ti marari pra. Inkamoroya
uwi me'po kupi sirirl. Tiise uusa'manta tipo,
iteseurino weiyu yai e'mi'sa'ka kupi siriri —ta'pliya.

22 Miriri taiya ye'nen, Pedroya Jesus yari'pi
tiaronkon Kkore'tapai tarakkiri teeseurimapa,
imaimu yuwa'tipa. Moropai ta'pliya ipl: —
Uyepotori, mirirl waranti eeseurima e'pai pra
man. Paapaya miriri kupi e'pai pra man
ayarakkiri —ta'pi Pedroya Jesus pi'.

23 Jesus era'ti'pi Pedro winikii. Moropai ta'piiya
Pedro pi: —Uupiapai atarimaki, Makui. Uuri
ma'nipa yu'se awani mirirl. Paapa esenumenka

waranti eesenumenka pra awani miriri. Tari non
po titko'mansenon esenumenka waranti eesenu-
menka —ta'pliya.

24 Moropai Jesusya ta'pi tinenupa'san pi'. Ta'pliya:
—Uwaniyakon pe e'pai awanikon ya, ayeserukon,
itu'se awe'to'’kon mirumakatii moropai itu'se uuri
e'to’ ku'tl. Uwaniyakon pe e'pai awanikon ya,
e'taruma'tinto' namapai pra e'ti. Moropai uwe-
nairl maai'tii —ta'pliya. 25—Tlise ani'ya tilko'manto’
pininma ya kure'ne, tiwe'taruma'ti namaiya. Miriri
ye'nen Paapa pia ipatikari titko'manto' ton eporiiya
pepin. Tiise aminke aako'mami Paapa pi'. Tiise
uwenai ani'ya tiiko'manto' pininma pra awani ya,
tiwe'taruma'tito’ yapitanipliya ya, ipatikari enen
titko'manto' ton eporiiya Paapa pia. 26 Tami'nawiron
siriri non pon yemanne esa' pe ani' ena ya, tiise
ipatikarl enen titko'manto' ton eporiliya pra awani
ya, eporliya kupi pepin ri miriri. Aasa'manta
yai tekaton yepe' ton eporiiya pepin. Awe'piika'tl
pepin. 27 Maasa pra uuri, ka' poi iipi'pl iipi
kupi siriri Paapa meruntiri yarakkirl, inserlyami’'
pokonpe. Moropai miriri yai tami'nawironkon
pia untiri tirluya kupi siriri to' nikupl'pl wenai.
28 Ayenku'tiuya'nikon pepin siriri. Uuri, ka' poi
iip1'pl pemonkon pe wani pe man tami'nawironkon
esa’' pe. Miriri era'ma amiri'nikon yonpayami'ya pe
man tiisa'mantakon rawirl —ta'pi Jesusya.

17

Jesus Moropai Moisés Moropai Elias
(Mc9.2-13; Lc 9.28-36)

1 Tiwin mia' pona tiimo'tai wei tipo, Jesus witi'pi
kawinan wi' pona tinenupa'san yonpa pokonpe.
Pedro witi'pi moropai Tiago moropai itakon
Jodo witl'pi ipokonpe. 2 Miari Jesus yenpata
etinyaka'ma'pi to' rawiri si'ma. Inke' pe awani'pi,
wel waranti moropai ipon wani'pl aimutun pe
pu'kuru, inke' pe apo' ya'’karu waranti. 3 Miririya
tiwinari asaki'nankon warayo'kon, Moisés nuri'ti
moropai Elias nuri'ti esenpo’pito’ rawiri. Moropai
Jesus yarakkiri to' eseurima era'ma'pi to'ya.
4Mirirl ye'nen Pedroya ta'piJesus pi': —Uyepotori,
mori pe pu'kuru e'ni man tari. Mirirl ye'nen
itu'se awani ya, eseuriwi'ne kaisari tappili ton
konekauya siriri, tiwin amiri ton moropai tiwin
Elias ton moropai tiwin Moisés ton kaima —
ta'pliya.

5 Mirirl warantl Pedro eseurima ko'mannipi
tanne, katupuru inke'ya to' naponti'pl. Moropai
miriri kore'ta Paapa eseurimato' eta'pi to'ya. Ta'pi
Paapaya: —Unmu miseri uwakiri pu'kuru ipi'
atausinpato'. Miikiri unmu yu'san uuri mararil
pra. Miikiriya i' taato' etati —ta'pi Paapaya.

6 Paapa eseurimato' eta tiuya'nikon pe, Jesus
nenupa'san ena'pl marari pra eranne' pe. Miririya
to' yenkasi'pannipi'pi. Non pona tenpatakon eren-
nuku'pi to'ya. 7 Tiise Jesus iipi'pi to' pia moropai
to' yapi'pliya. Ta'pliya to' pi': —E'mi'sa'katl, eranne'
pe tiwe'se pra e'tl —ta'pliya to' pi'. 8 Inkamoro ku-
ranta'pl moropai tiwoi'nikon era'ma tiuya'nikon ya,
ani' era'ma to'ya pra awani'pi, tiise Jesus neken,
tiwinsari era'ma'pi to'ya.

9 W1' poi tawautikon pe, Jesusya ta'pl to' pi"

—Ani' pi' anera'ma’pikon Kisekareme'ti —ta'piiya.
Uusa'manta tipo, uuri, ka' poi iipi'pi e'mi'sa'kasa’
tipo ekaremekikonpa.

10 Mirirl ye'nen inenupa'sanya Jesus
ekaranmapo'pl: —I' wani' kin awani ye'nen
Moisés nuri'tiya yenupanto' pi' yenupatonkonya
taapitl miriri? “E'mai' pe penaro' Paapa maimu
ekareme'nen Elias nuri'ti iipl pe man. Moropai
miriri tipo Paapa narima'pi Cristo 1ipi”, taa to'ya
—ta'pito'yaipi".

11 ]esusya yuuku p1 —Inna, seru' pepin Elias

nuri'ti warainon ii'sa’ man tami'nawiron konekai
Paapa maimu yawiri. 12 Aaipi'pi tiise tarironkonya

epu'ti pra awani'pl. Tiise itaruma'ti'pi to'ya itu'se
tiwanikon pikiri. Mirirl waranti niri uuri ka' poi
iip1'pl taruma'ti inkamoro ri pemonkonyami'ya.

13 Miriri warantl Jesus eseurima yemnen, in-
enupa'sanya imaimu epu'ti tu'ka'pl. Jodo Batista
yekare pi' eeseurima kai'ma to' wani'pi.

Jesusya Maasaron Warayo' Yepi'ti
(Mc 9.14-29; Lc 9.37-43a)

14 Arinikon pemonkonyami' pia to' erepansa’
ya, warayo' iipi'pl Jesus pia. Moropai irawiri
awe'sekunka'pi. 15 Miikiriya ta'pl Jesus pi: —
Uyepotori, unmu sane a'noko'pi pe era'maki.
O'ma’ ewonsa' man miikirl ya'. Moropai yeporiiya
ya, non pona yenumiiya moropai inta arakkunta.
Tu'ke ite'’ka apo' ya' imasai'ya man. Moropai
tuna ka yenunsai'ya man. 16 Miikiri enepi'pluya
anenupa'sanya yepi'tito'pe kai'ma. Tiise yepi'tl
to'ya eserike pra to' wani'pi —ta'pliya ip1'.

17 Jesusya warayo' maimu yuuku'pi: —
Amiri'nikon, siriripankonya ukupi pra awani
innape. Imakui'san amiri'nikon. I' pikiri
ayapitanipiuya'nikon e'pai awani? I' pikiri
amiri'nikon yarakkiri uuko'mami siriri? —ta'pl
Jesusya. Moropai ta'pliya: —Miikirl warayo'
maasaron ene'tl uupia —ta'pliya.

18 Miikiri epa'kato'pe ta'pi Jesusya. Moropai
o'ma’ epa'ka'pl miikirl warayo' yapai miriri pe ri.
Mirirl ye'nen eesepi'tisa' wani'pl.

19 Miriri ku'sa’ Jesusya tipo, inenupa'san
erepami'pi Jesus pia tiwinsari tiise. =~ Ekaran-
mapo'pl to'ya: —I' wani' awani yenen o'ma’
tirika annaya eserike pra awani mirirl? —ta'pi
to'yaJesus pi".

20 Moropai Jesusya ta'pi to' pi': —Maasa pra in-
nape ukupiya'nikon pra awanikon ye'nen. A'ki, in-
nape ikupiya'nikon ya, tiwiri si'mirikki pe mirikki in-
nape iku'to'ya'nikon tilse, manni' mostarda yena'pi
waranti tiise, taayanikon ya seeni' wi' pi': “Seeni'
patapai emo'kaki moropai atiki” taaya'nikon ya,
moropai amaimukon pe miriri witl e'painon.
Miriri warantiikupiya'nikon ya, tami'nawiron miriri
ye'ka kupiya e'painon, innape ikupiya'nikon ya —
ta'pl Jesusya. [ 21 —Tiise miikirl o'ma’ yarakkiri
tiwe'sen yepi'tiya'nikon e'painon eepiremakon ye'ka
pe, ayekkarikon tonpai pra tiise. Miriri waranti
neken miserl o'ma’ warainon yenpa'kaya'nikon
e'painon —ta'pl Jesusya to' pi'.]

Jesus Eseurima Ini'rl Tiisa'manta P1'

Moropai Tiwe'mi'sa'ka P1'
(Mc 9.30-32; Lc 9.43b-45)

22 Tinenupa'san pokonpe teemurukuntii Galiléia
po, Jesusya ta'pi to' pi': —Uuri ka' poi iipi'pl ru-
maka tiaronkonya kupi siriri uyeyatonon yenya'.
23 Moropai inkamoroya uyapisi kupi siriri. Mo-
ropai uwi to'ya kupi sirirl. Tiise uwisa' to'ya tipo,
iteseurino weiyu yai e'mi'sa'ka kupi siriri —ta'pliya.

Moropai miriri taa Jesusya eta tiuya'nikon pi', in-
enupa'san esewankono'masa’' wani'pi marari pra.

Jesus Eseurima Tiniru To' Ne'ma Pi'

24 Cafarnaum cidaderi po Jesus erepansa’' tanne
tinenupa'san pokonpe, to' epiremato’ yewl' ta tiniru
yapisi pi' teesenyaka'masanon witl'pi Pedro pia.
Inkamoroya Pedro ekaranmapo'pl: —Amiri'nikon
yenupanenya tiniru tirl pepin anna pia? —ta'piiya.

25 —Inna, aye'maiyanikon —ta'pl Pedroya.
Miriri taasa' to'ya tipo, Pedro ewomi'pi witti ta,
Jesus e'to' ta. Moropai Jesus eseurima'pl e'mai’
pe Pedro eseurima pra tiise. Ta'pliya: —I' kai'ma
esenumenkan pi' nan, Pedro? Ani'kanya ye'ma
e'painon manni'kan ipikkukon pata esanon esanon
reiyami' pia tarironkonya tiaron pata ponkonya
ka'r?

26 —Tiaron pata ponkonya ye'ma —ta'pi Pe-
droya. @—Inna —ta'pi Jesusya. —Tliise taril
tiiko'mansenonya ye'ma pepin e'painon maasa pra
to' yonpayami' pe to' wani ye'nen —ta'pi Jesusya.
27—Tiise ye'ma pra awani ya, ye'ma annaya pepin
taa to'ya namai ye'mapai man —ta'pi Jesusya. —
Miriri ye'nen konoi' pi' atiki iku'pi ka. E'mai'non
moro' yeu'kasa'ya ya, miikiri mata ya' tiniru ena'pi

eporiya. Miriri e'to’pe uuri tonpe moropai amirl
tonpe, teepiremasanon pia untirikon pe —ta'pi Je-
susya.

18

Ani' Wani Ipikku Pe Panpi' Tiaronkon Yentai
(Mc 9.33-37; L¢ 9.46-48)

1 Moropai mirirl yai inenupa'sanya Jesus
ekaranmapo'pi. —Ani' wani e'painon ipikku pe
panpi' anna kore'ta, Paapa pemonkonoyami'?
—ta'plto'ya.

2 Miriri taa to'ya yemnen, to' rawiri si'ma
Jesusya more yanno'pi tlipia. Moropai miikiri
tiri'pliya to' rawirl. 3 Moropai ta'pliyaz —
Ayenku'tluya'nikon pepin, yairi tauya sirirl. Tiaron
pe eesenumenkakon pra awanikon ya, moropai
tiaronkon ma're e'pai pra awanikon ya, miseri
more waranti, Paapa wani pepin ayesa'’kon pe,
ipemonkono pe awanikon pepin. 4 Miriri ye'nen
ani' wani ya tiaronkon ma're e'pai, miseri more
waranti, miikiri wani ipikku pe panpil' Paapa
pemonkonoyami' kore'ta. > Moropai ani'ya miseri
more warainon yapisi ya tiwakiri pe, uyapuri tiuya
ye'nen, mirirl waranti uuri niri yapisiiya tiwakiri pe
more yapisi tluya manni' waranti —ta'pi Jesusya
tinenupa'san pi'.

Nari' Pe Imakui'pi Wani
(Mc9.42-48; Lc17.1-2)

6 —Tiise ani'ya innape ukunenan moreyami'
kore'ta tiwinan to' yonpa yenupa ya
imakui'pil ku'to'peiya, milkiri imakui'pi kupliya
emapu'titipon taruma'ti Paapaya mararl pra.



Mateus 18:7 Xcix Mateus 18:11

Mori pe panpi' awani e'painon, miikirl pimi pi'
kure'nan a' pe ikonekasa' ti' yewa'ti to'ya ya,
moropai miikiri yenumi to'ya ya iren ka'. Maasa
pra miriri yentai itaruma'tl Paapaya imakui'pi
kupi tiaronya emapu'tisai'ya ya. 7 Aka, tiwari
e'tl, tami'nawironkon pemonkonyami' siriri pata
po tiiko'mansenon. Maasa pra imakui'pi kupi
to'yva emapu'tisanon moro awani. Mirirl e'kupi
e'pai awani, tiise manni' tiaronya imakui'pi kupi
emapu'tinen, miikirl taruma'ti Paapaya pe man
marari pra —ta'pl Jesusya.

8 —Aki, imakui'pi kupiya emapu'ti ayenya
ya, miriri ya'tiki. Moropai a'puya nirl imakui'pi
kupilya emapu'ti ya, miriri ya'tiki moropai yenunki
imakui'pi kupiya namai. Morl pe awani ma'tiki'
sima enen aako'manto’ ton eporiya ya, morl
pe e'to’ yawirl si'ma apo' ya' ayenumi Paapaya
yentai, manni' apo' 1' pensa eesi'nipl ton pepin
ya'. 9 Moropai ayenuya imakui'pi kupiya emapu'ti
ya, mirirl ayenu ratai mo'kaki moropai miriri
yenunki poro pona imakui'pl kupiya namai.
Maasa pra morl pe awani, taiken ayenu tiise,
aako'manto’' ton eporiya ya, sa'niri tiise apo' ya'
ayenumi Paapaya yentai —ta'pi Jesusya.

Carneiro Ataka'ma'pi Yekare
(Lc15.3-7)

10 —Miriri ye'nen, aka tiwarl e'ti manni'kan
moreyami' innape wuku'nenan kupiya'nikon
namai ayewanmakon pe. Maasa pra tauya
sirirl apl'nikon, inkamoro ko'manni'nenankon pe
inserlyami' wanl aminke pra Paapa pia, 1' e'kupi
to' yarakkiri ekareme'nenan pe. [ 11 Moropai uuri,

ka' poi iipi'pi siriri non pona ataka'ma'san piika'tli
—ta'pl Jesusya.]

12Tesusya to' nepu'ti ton ekaremeki'pi. Ta'piiya:
—1' kai'ma eesenumenkakon e'painon. Warayo'
wani ya 100 kaisari carneiroyami' esa' pe tiwe'se,
tllse inkamoro yonpa esepu'ti pra awani ya
tiwin, ' kupliya e'painon? Tiwi inkamoro 99
kaisaronkon nimiiya tekkarikon yonpa to'ya
tanne. Moropai atti eesera'ma pra awani manni'
yuwai, innape nai? —ta'pi Jesusya. 13—Moropai
tauya miikiri eposai'ya ya, kure'ne aatausinpa.
Inkamoro 99 kaisaronkon pi' aatausinpa yentai.
14 Miriri waranti niri Paapa ayunkon ka' pon
wani tiwin mirikki more, tipemonkonoyami' yonpa
ataka'ma yu'se pra, imakui'piya’ attinamai—ta'pl
Jesusya.

Uyonpakonya Imakui'pi Ku'sa' Ya
15 Moropai ta'pliya: —Ayonpaya imakui'pi
ku'sa' ya awinikii, iipia atiki imakui'pi inkupi'pi
konekata yarakkiri.  “Yairl pra awe'sa’ nai,
uyonpa”, ka'ta ipi'. Tiise miriri konekaki sa'niri
si'ma neken amiri'nikon, tiaronkon kore'ta pra
si'ma. Mori pe tipanamato'ya eta ayonpaya ya,
mori pe awani, maasa pra iplika'tlya ye'nen miriri
winipai. 16 Tiise tipanamato'ya anetapai pra awani
ya, tiwin asaki'nankon innape Jesus ku'nenan
yaakl ayarakkiri. Paapa maimu e'menukasa’
manni' yawirl awanikonpa. Maasa pra see waranti
awe'menukasa' man:
Asaki'ne eseuriwi'ne etatonkon e'pai awaniinnape
yairi eseurimanni'pi e'to'pe, Dt19.15

taasai'ya man. 17 Tiise to' maimu anetapai pra
awani ya, tami'nawironkon innape Jesus ku'nenan
soosi tawonkon pi' ekareme'ti. Miriri waranti tiise
to' maimu anetapai pra wani ya, miikiri pi' e'ti
Paapa epunen pepin pi' awanikon waranti iku't],
imakui'pi pe tiwe'sen waranti iku'ti —ta'pi Jesusya.

18 —Yairi tauya sirirl api'nikon, miriri
amaimukon pi' inna taa Paapaya. Moropai
amaimukon anetapainon yapisiya'nikon ya ini'rl
ayonpa pe miriri amaimukon pi' inna taa Paapaya
niri.

19 Moropai ini'ri tauya api'nikon 1' 1l
anesatikon asaki'ne si'ma esatiya'nikon ya,
Paapa pi' eepiremato'kon ke, tami'nawirl miriri
eta Paapaya. Miriri ye'nen itirl uyun ka'
ponya aapianikon. 20 Maasa pra o'mnon pata
si'ma uyapurinenan emurukuntisa’ wani ya,
asaki'nankonya eseuriwi'nankonya uyapuri ya
uyese' pi' inkamoro kore'ta uurl ko'mami —ta'pi
Jesusya.

Imakui'pi Ipoitir
21 Moropai Pedro witl'pl Jesus pia. Moropai
ta'piiya Jesus pi: —Uyepotori, 1I' warapo ite'ka

uyonpa nikupi'pl imakui'pi uwinikii ku'to'peuya
uuwanmira? I' wani' pra man taato'peuya ipi'? —
ta'pi Pedroya. —Asaki'ne mia' pona tiimo'tai ite'ka
ka'ri tauya e'painon?

22 Jesusya yuuku'pli: —Asaki'ne mia' pona
tlimo'tai kaisari tauya pepin. Tiise tu'ke ite'ka ka'ki,
77 kaisari ka'ki —ta'pi Jesusya ipi'. 22—Maasa pra
miriri waranti pemonkonyami' esa' pe tiwe'sen
Paapaya ikupi tipemonkonoyami' yarakkirl. Awani

Reiya epe'mira to' e'to’ era'ma waranti —ta'piiya.
24 —Miriri kupi pia'tli to' yepuruya epe'mira
tiwe'sanon pi'". Tiaronkon pemonkonyami'ya
tiwin ipoitiri enepi'pi iipia. Miikiri ipoitiri wani'pi
tepuru pia mararipra epe'mira400 milhdo kaisari.
25 T1ise mirirl epe'mira tiwe'to' ye'maiya eserike pra
ipoitiri wani'pl. Miriri ye'nen ta'pl itepuruya
surarayami' pi: “Miserl warayo' ke e'repati.
Moropai ino'pi ke moropai inmukuyami' ke.
Moropai tami'nawiri itewi' ta ti'we'sen itemanne
ke e'repati mirirl yepe'pl ke epe'mira awe'to’
ye'makonpa”, ta'piiya. 26 Mirirl taiya ye'nen,
miikirl ipoitiri e'sekunka'pi irawirl. = Moropai
ta'piiya tepuru pi: “Uyepuru, maasa ye'mauya
nimi'pai man. Aye'mauya pra wani pepin tiise
aye'mauya tami'nawiri” ta'piipoitiriya.

27 Miriri taiya ye'nen, miikirl tipoitiri era'ma'pi
itepuruya ti'noko'pl pe sa'ne. Miriri ye'nen ta'pliya
tipoitiri pi: “I' wani' pra man, tiwi natipamii uuri
Kise'mai”, ta'pliya ipl'. Moropai attito'pe ta'pl itepu-
ruya tlipiapai.

28 Tikaraiwari piapai tuutl pe, tiaron warayo',
tepuru pia esenyaka'ma'pl epori'piiya. Milkiri
sane wani'pl iipia itarumai'pi pe. Miikirl wani'pl
marari epe'mira iipia 300 kaisari. Miikiri sa'ne
yapisi'pliya i'mi pi' yapisi'piiya. Moropai ta'piiya
ipi: “Uupia epe'mira awe'to’ ye'maki taripai”,
ta'pliya ipi'".

29 Miriri taiya ye'nen, miikiri sa'ne e'sekunka'pi
irawirl. Moropai ta'pliya miikiri pi: “Maasa
aye'mauya nimi'pai man. Ye'mato' ton

eposau'ya. Aye'mauya pra wani pepin tami'nawirl
aye'mauya” ta'pliya.

30 Tiise, inna 1' wani' pra man, taiya pra miikiri
iipia epe'mira awe'to' wani'pl. Mirirl ye'nen miikiri
yari'pliya ama'ye'kon atarakkanto' yewi' ta. Miari
yarakkamo ye'ka pe ta'pliya: “Tari ako'manki
uupia epe'mira awe'to’ ye'maya pikiri”, ta'pliya
ipi'. 31 Tiise mirirl waranti miikiriya ikupi era'ma'pi
tiaronkon itepuru poitiritononya. Inkamoro ena'pi
yairl ma're marari pra, miriri era'ma tluya'nikon
yenen. Taripai miriri ekareme'se to' erepami'pi
tepurukon pia. Moropai miriri ekaremeki'pi
to'ya ipl'. 32 Moropai itepuruya miikiri tipoitirl
e'mai'non yanno me'po'pi aai'to'pe tiipia. Miikirl
pi' ta'pl itepuruya: “Amirl imakui'pi. Teuren
uupia epe'miraawe'to’ pi'i' wani' pra man moriya,
taasau'ya tanne, esatlya ye'nen. 33 Tiise I' wani'
awanl ye'nen tiaron upoitirl era'maya pepin
anoko'pi pe, uuriya u'noko'pi pe ayera'ma'pi
waranti?” ta'pi itepuruya ipi'. 34 Mirirl yai
miikiri pi' itepuru ekore'ma'pi marari pra. Miriri
yenen miikiri tipoitirl rumaka'piiya surarayami'ya
yarakkamoto'pe atarakkannito' yewi' ta. Mirirl
waranti awe'taruma'ti'pl tami'nawirl epe'mira
tiwe'to' ye'ma tiuya pikirl.

35Siriri warantiuyun ka' po manni'ya ikupikupi
sirirl tiwin pi' amiri'nikon yarakkiri, awinikii'nikon
imakui'pl ayonpakon nikupi'pi ku'sa'ya'nikon pra
awanikon ya, aawanmira'nikon —ta'pi Jesusya to'
pi'.

19

Jesus Eseurima No'piri Wani Rumakato' Pt'
(Mc10.1-12)

1 Mirirl waranti teeseurima yareti'ka tipo, Jesus
witl'pl Galiléia pata poi. Awenna'po'pi Judeéia pata
pona. Iren Jorddo ratai poro atti'pi. 2 Mirirl yai
arinikon pemonkonyami' epere'pitl'pl iipia. Mo-
ropai pri'yawonkon pepin yepi'ti'pliya miari.

3 Tiaronkon fariseuyami' erepami'pl
Jesus pia. Jesus anaka'mapai to' wani'pi
iteseru era'makonpa kai'ma. Mirirl ye'nen
ekaranmapo'pl to'ya: —Warayo'ya tino'pl
rumakasa’' ya 1' wenai pra, yairl awani miriri?
Moisés nekaremeki'piya taasa' yawiri? —ta'pi
to'ya.

45 Jesusya yuuku'pi: —Paapa maimu
erenkasa'ya'nikon pra naati, 1' kai'ma Paapaya
taasa' epu'tikonpa? Awe'menukasa’ see waranti:
“Tami'nawiron koneka tiuya yai, pemonkon
koneka'pi Paapaya warayo' pe moropai wiri'
pe.” Moropai Paapaya ta'pi:

“Miriri ye'nen tilino'pita yai, warayo'ya tisan
moropai tlyun rumaka, ini'ri to' pia
aako'mami pepin. Tiise tino'pl yarakKkiri
neken aako'mami. Inkamoro enasa' miriri,
tiwinan pemonkon warantl”, Gn1.27,2.24

ta'piiya. 6 Miriri ye'nen asaki'nankon waranti pra

tilse, tiwinan waranti to' wani. Miriri waranti to'
ku'sa' Paapaya ye'nen, ani'ya to' pantaka e'pai pra
man. Tino'pi rumakaiya eserike pra man.

7Miriri taa Jesusya ye'nen, fariseuyami'ya Jesus
ekaranmapo'pi: —Tlise ' ton pe Moisésya kaareta
menuka me'po'pi warayo'ya tino'pl pia tiito'pe?
‘Taripai ini'rl uno'pi pepin amiri’ taiya ya, tino'pi pi'

irumakaiya moropai atti”, ta'pi Moisés nuri'tiya —
ta'pito'ya Jesus pi'.

8 Jesusya to' maimu yuuku'pi: —Mirirl waranti
ankupikon ton menuka'piiya, maasa pra sa'me
pu'kuru ayewankon wani erama tiuya ye'nen.
Mori kuplya'nikon eserike pra awanikon ye'nen.
Tiise pena Paapaya pata koneka yai, miriri waranti
itu'se pra Paapa wani'pl. 9 Miriri ye'nen tauya siriri
api'nikon. Warayo'ya tino'pi rumaka ya tiaron
warayo' yarakkiri awe'sa’ pra tiise, moropai tiaron
wiri' yarakkirl awani ya, imakui'pi kupi miikiriya,
miriri Paapa winikii —ta'pliya.

10Moropai Jesus nenupa’ sanya ta'piJesus pi":
Morlya tino'pi rumaka warayo'ya namai, moropa1
wiri'ya tinyo rumaka namai, warayo' no'pita e'pai
pra awanimirirl. Moropai wiri' etinyoma e'pai pra
awani niri —ta'pi to'ya.

11 Tiise Jesusya yuuku'pi. Ta'pliya: —Moriya
kano'pitati taaya'nikon eserike pra awanikon
tami'nawironkon pi'. Tilse manni'’kan warayo'kon
ino'pi pra tiiko'mansenon ton pe neken siriri
esenupanto’' wani. Maasa pra Paapaya yapitanipl
to'va meruntiri tilsa’ ye'nen. 12 Maasa pra
inkamoro ye'kakon warayo'kon esenpo marari,
tu'ke pra yemukasa'’kon warantl. Miriri ye'nen
to' no'pita eserike pra to' wani, maasa pra miriri
waranti teesenposa’kon ye'nen. Tiise tiaronkon
warayo'kon yemuka tiaronkonya, miriri waranti
ino'pi pra to' e'to'pe. Moropai tiaronkon no'pita
pepin maasa pra tesa'’kon pe Paapa wani ye'nen,
to' eturumaka eesenyaka'mato’ kupikonpa. Ani'
wani ya, sirirl esenupanto' yawiri iko'manpai,

yapitanipi tluya eserike awani ya, iku'ki —ta'pi
Jesusya.

Jesus Moropai Moreyami'
(Mc10.13-16; Lc 18.15-17)

13 Moropai tiaronkonya moreyami' yari'pl
Jesus pia tenya tiito'peiya to' pona moropai
to' piremato'peiya. Tilse inenupa'sanya ta'pi
pemonkonyami' pi" —Insanan moreyami'
mo'kati Jesus piapai —ta'pi to'ya. 14 Tiise Jesusya
ta'pi to' pi: —Tiwl moreyami' ii'to'pe uupia, to'
timanenpai pra e'ti —ta'pliya tinenupa'san pi'.
Maasa pra insamoro moreyami' warantl Paapa
pemonkonoyami' wani. Imiri pe to' wani —ta'pi
Jesusya.

15 Inkamoro pona tenya titise Jesus epirema'pl.
Miriri tipo attl'pi to' piapai.

Maasaron Warayo' Ipikku Pe Tiwe'sen
(Mc10.17-31; Lc 18.18-30)

16 Moropai maasaron warayo' ipikku pe tiwe'sen
erepami'pl tiwin wei Jesus pia. Moropai Jesus
ekaranmapo'piiya: —Uyenupanen, mori pu'kuru
amirli —ta'pliya. —I' mori kupiuya e'painon
ipatikarl uuko'manto’ ton epoto'’peuya Paapa
pia? —ta'piiya.

17 Jesusya ta'pl ipi: —I' wani' awani ye'nen
mori amiri taaya miriri upl'? Tiwinan mori moro
man, Paapa neken miikiri, tiaron ton pra man
—ta'pliya. —Miikiri pia pu'kuru aako'manto’ ton
yu'se awani ya, i' taasa’ Paapa maimuya un-
kupikon ton, manni' yawirl ikonekaki —ta'pi Je-
susya warayo' pi'.

18 ' yeka see Paapa maimu yawirl
iku'to'’peuya? —kai'ma Jesus maimu yuuku'pliya.
Jesusya yuuku'pl: —Pemonkon Kki'wii moropai
se' tapairl wiri'sanyami' yarakkiri tiwe'se pra e'ki.
Moropai tiaron kisama'runpai, moropai seru'ye'
pe teeseurimai pra e'ki. 19 Moropai ayun asan
namaki. Moropai ayonpa sanamaki kure'ne
aawariri amirl e'sanama manni' warantl —
ta'pliya.

20 Warayo'ya yuuku'pi: @—Pena more pe
wanli'pl patapai siriri tipose, miririkon ku'nen uuri
tami'nawirl —ta'pliya. —Tiise 1' tiaron Kkupiuya
e'painon? —ta'pliya.

21 Jesusya yuuku'pl: —Inna, tami'nawiri e'to’
yawirl anku'pai awani ya, tiwinano'pl ankupi ton
moro man. Tami'nawirl ayemanne ke e'repata,
moropai miriri yepe'pi mirataikkai manni'kan
sane 1' ton pra tiwe'taruma'tisanon pia. Mirirl
waranti ikupiya ya, ini' panpil' ayemanne ton
eporiya ka' po. Moropai maaipii uwenairi —ta'pi
Jesusya.

22 Mirirl warantl taa Jesusya eta tiuya
yenen, miikirl maasaron warayo' ipikku
esewankono'ma'pi marari pra. Maasa pra mirirl
anku'pai pra tiwani ye'nen ipikku pe tiwe'to'
pininma'pliya. Miriri ye'nen atti'pl. 23 Miikirl
esewankono'masa'’ era'ma tiuya pe, Jesusya
ta'pi tinenupa'san pi: —Aki, yairi tauya siriri
api'nikon. Sa'me pu'kuru awani ipikku pe tiwe'sen
eturumakato'pe Paapa yenya' tesa' pe awe'to'pe.
24 Moropai ini'ri tauya siriri sa'me pu'kuru see
awani ipikku ewonto'pe Paapa pia, itesa' pe Paapa
e'to'pe. Marari kameru ewomi pepin akkusa

yeutta yai, kure'ne tiwani yenen. Miriri waranti
ipikku pe tiwe'sen ewomi pepin Paapa pata'se’
ya'. JMaasa pra kure'ne tewan yapi'sai'ya ye'nen
temanne pi',—ta'pi Jesusya.

25 Miriri taa Jesusya eta tluya'nikon pe, in-
enupa'san wani'pi teesewankono'mai marari pra.
Miriri ye'nen ekaranmapo'pi to'ya Jesus pi: —
Moriya ani'kan e'plika'tl e'painon?

26 Inkamoro erama'pi Jesusya moropai to'
maimu yuuku'piliya: —Ani' e'piika'ti wani sa'me
pu'kuru, pemonkon pia ikupiiya eserikan pepin.
Tiise miririkon wani sa'me pra miikiri Paapa pia.
Miriri ye'nen ikupliya —ta'p1 Jesusya.

27Moropai Pedroya ta'piJesus pi': —Tami'nawirl
anna ko'manto’, anna yewi'kon nimi'sa' annaya
sirlri awenairi anna witito'pe kai'ma. I' kin yapisi
annaya e'painon? —ta'pliya.

28 Jesusya yuuku'pi: —VYairi tauya sirirl
api'nikon. Uuril ka' poi iipi'pi wani kupi sirirl
meruntl ke tiwin wei. Moropai Paapaya

tami'nawiron koneka amenan pe. Mirirl yai
tami'nawironkon esa’ pe ereuta kupl siriri
uyaponse' pona ipikku pata'se’ ya'. Miriri yai
amiri'nikon, uwenaironkon niri ereuta pe naatlii,
asaki'ne pu' pona tlimo'tai'non apono'kon pona,
tami'nawironkon ayonpakon esa' pe awanikonpa.
Miriri waranti inkamoro Israel ponkon yepuru
pe eenakon kupi siriri —ta'pi Jesusya to' pi".
29 Jesusya ta'pi: —Manni' tewi' moropai tino'pi,
moropai takon tonpayami' nimi'nen wani ya
uwenai, moropai tinmukuyami' moropai tiyun,
tisan, moropai tipata nimi'nen uwenai, Paapaya



Mateus 19:30 cix Mateus 20:4

tannosa' yai, marari pra miikiriya yapisi kupi
sirirl ini' panpil' 1' nimi'pi tluya manni' yentai.
Moropai titko'manto' ton ipatikaron eporiiya
tiwinano'pi wei yai. 30 Tari siriri non po tiaronkon
pemonkonyami' wani ipikku pe. Tiise Paapa pia
teerepansa'’kon yai, to' wani pepin ipikku pe.
Tiaronkon wani pepin ipikku pe siriri pata po, tiise
Paapa pia teerepansa'’kon yai, ipikku pe to' ena
kupi siriri —ta'pi Jesusya.

20

Uva Ye'kana' Teesenyaka'masanon

1 Jesusya siriri panton ekaremeki'pi 1' kai'ma
pemonkonyami' esa' pe Paapa iipi ekaremekipa
kaima. —Tami'nawironkon esa' pe Paapa iipi
yai, awani pe nai see waranti: Warayo' wani'pi
tekkari ye' ton uva ye'ka pimitipon pe. Miikiri
witl'pl penane pu'kuru, maasa wei epa'ka pra
tilse, tilpia eesenyaka'makon ton yuwai, tinmiri
eramakon ton. 2 Moropai to' eseposa’ tiuya pe,
to' yarakkirl eeseurima'pi. Ta'pliya to' pi": “Uupia
eesenyaka'makon e'painon? Aye'mauya'nikon.
Tiwin wei tifse tiwin pi' akaisari'nikon prata
ena'pi ke aye'mauyanikon”. Moropai inkamoro
yaiponti'piiya to' witito'pe esenyaka'mai tinmiri
ya'. 3 Moropai 9 horas yairi tiise atti'pi tiaron
pata sararu ke to' e'repato’ pata'se’ ya'. Moropai
miari tiaronkon warayo'kon era'ma'pi miikiriya,
i' pI' pra tiwe'sanon era'ma'piiya. 4 Inkamoro pi'
ta'pi warayo'ya: “Amiri'nikon nirli unmiri ya'
esenyaka'matanti. Uyekkari ye'ka, uva ye'kana’

eesenyaka'ma'pikon ye'mauya mori pe”, ta'pi umi
esa'ya to' pi'.

5 Moropai to' witl'pl inmiri ya' esenyaka'mai.
Ineka'ta pairi wei tiise miriri waranti tiaronkon
teesenyaka'masanon  epori'pliya, moropai
wel era'tisa' tanne, 3 horas tiise ko'mamdiiya
miriri waranti tiaronkon teesenyaka'masanon
yarakkiri ikupl'pliya. 6 Moropai tiaronkon
teesenyaka'masanon ton epori'pliya ko'mamiiya 5
horas yairi tiise tiwenna'poi pra'ca pona. Inkamoro
ekaranmapo'pliya. “I' pi' tari aako'mamikon siriri
wel tami'nawiri 1' tikonekapi'se pra?”  ta'pliya.
7 Inkamoroya yuuku'pi: “Anna ko'mami siriri
maasa pra ani' eseurimasa’ pra man anna
yarakkirl”, ta'pi to'yva.  Mirirl ye'nen miikiri
warayo'ya ta'pi to' pi: “Moriya unmiri ya'
esenyaka'matanti uva ye'kana', ta'piiya.

8 Moropai to' esenyaka'mato’ weiyu atareti'kasa'
yai, to' karaiwariya teesenyaka'masanon esanon
pe tiwe'sen pil' ta'pi to' yannoto'peiya. Ta'pi
umi esa'yva: “To' yannoki moropai to' ye'maki
ikini'pl esenyaka'ma pia'ti'pi patapai. E'mai' pe es-
enyaka'ma'san pikiri to' ye'maki”, ta'pi umi esa'ya.

9 Mirirl ye'nen inkamoro 5 horas tiise
ko'mamliya esenyaka'ma'sanya tiwin pi' prata
ena'pi yapisi'pi tikaisari'nikon. 10 Tiise tiaronkon
emai’ pe esenyaka'ma'san esenumenkasa’'
wani'pi, inkamoro yentai tepe'pikon yapisi
tluya'nikon kai'ma. Tiise inkamoroya yapisi'pi
kaisari tiwin pi' prata ena'pl yapisi'pi to'ya
tikaisarl'nikon. 11 Inkamoroya titinirurikon yapisi'pl
moropaiinkamoro wo'ma'ta pia'ti'pi tikaraiwarikon

pi'. Tikaisari'nikon tiaronkon ye'masai'ya
ye'nen. 12 Ta'pi to'ya tiiwariri'nikon: “Insamoro
warayo'kon esenyaka'ma'pl marari, tiwin hora
kaisari neken. Uye'ma'pikon pi' to' erepami'pi
teuren. Tiise uuri'nikon pena patapai wei kaisari
a'ne' pe wei moronka'pl. Tiise inkamoroya yapisi
kaisari yapisi uuri'nikonya”, ta'pi to'ya.

13 Tiise yuuku'pi miikiri umi esa'ya tiwinan
teesenyaka'masen pi'. “Uyonpa, maasa etaki,
imakui'pi ku'sau'ya pra wai awinikii. Maasa pra
tiwin prata ena'pi ke aye'mauya tauya yai, inna,
mori pe man ta'piya. Innape nai? 14 Miriri ye'nen
sirirl ayepe'pi atinirurl yapi'ki moropai atiki ayewt'
ta. Miserl warayo', ikini'pl uneta'pi ye'mapai
wai aye'ma pl' wai waranti, se' kaisarl. 15 I'
anku'pai e'to’ kupiuya uyemannekon ke. Mo-
ropai utinirurikon ke ikupluya. Tilse miriri wani
pepin imakui'pi pe. Tiise uyemannekon ke mori
ku'sau'ya wenai akinmu miriri”, ta'pl warayo'ya
ipi".

16 Moropai Jesusya teeseurimato' yareti'ka'pi.
Ta'piiya: —Mirirl waranti tipemonkonoyami' kupi
Paapaya. E'mai' pe e'kupi'san wani kupi siriri
ikini'pi. Moropai ikini'pi esi'san wani kupi siriri
e'mai' pe, itu'se Paapa e'to' yawiri —ta'pi Jesusya.

Ini'ri Jesus Eseurima Tiisa'manta P1'
Moropai Tiiwe'mi'sa'ka P1'
(Mc10.32-34; Lc 18.31-34)

17" Jerusalém pona tuutlkon pe, Jesusya
tinenupa'san yari'pi tiaron winikii. = Inkamoro
pi' eeseurima'pi, iponari to' taase tuutikon ye'ka
pe e'ma taawirl. 18 Ta'piiya: —Witi'nikon siriri

Jerusalém pona. Miari uuri ka' poi iipi'pl rumaka
to'ya kupi siriri teepiremasanon esanonkon
pia. Moropai Moisés nuri'tiya yenupanto' pi'
yenupatonkon pia. Inkamoroya uwi me'po kupi
sirirl. 19 Moropai inkamoroya utiri kupi siriri
Judeuyami' pepin pia. Inkamoro wo'ma'ta kupi
sirirl upi'. U'po'piti to'ya. Moropai upokapiti to'ya
paki'nan pona. Tilse uusa'manta tipo, iteseurino
weiyu yai, e'mi'sa'ka kupi siriri —ta'pi Jesusya.

Zebedeu No'piya Jesus Pi' Itu'se Tiwe'to' Esatl
(Mc 10.35-45)

20 Mirirli yai Zebedeu no'pi erepami'pi
tinmukuyami' pokonpe Jesus pia. Moropai irawiri
si'ma tipu'pai enu'ti'pliya non yekaya. Moropai
Jesus pi' esati'piiya itu'se tiwe'to' ku'to'peiya
kai'ma. 21 Miikirl ekaranmapo'pi Jesusya: —I'
yu'se kin awani miriri? —ta'pliya ipi'. Miikiriya
yuuku'pl: —Tami'nawironkon esa' pe eena yai,
insanan unmukuyami' asaki'nankon ereutato'pe
ka'ki, tiwin ameruntiri wini, moropai tiaron
kamai' wini. Tami'nawironkon esa' pe to' e'to'pe
awaranti —ta'piiya Jesus pi'.

22 Jesusya ta'pl inkamoro inmukuyami' pi: —
Anesatikon kupiuya pepin e'painon. Anesatikon
epu'tiya'nikon pra naatli. Tiaronkonya utaruma'ti
kupi siriri, miriri yapitanipiuya kupi siriri.
Amiri'nikon kanan? Uyese' pi' awanikon wenai
tiaronkonya atarumatikon ya, yapitanipiya'nikon
pe naati? —ta'pliya. —Inna —ta'pi to'ya Jesus pi'.

23 Miriri pi' ta'pl Jesusya: —Inna seru' pepin.
Innape uuri e'taruma'’ti waranti awe'taruma'tikon
nirl —ta'pi Jesusya. —Tlise tauya pepin api'nikon

umeruntiri wini ereutaki, moropai kamai' wini
ereutaki tauya pepin api'nikon. Maasa pra uyunya
taa kupl siriri manni'kan uupia ereutatonkon
timenka'san pi' to' ereutato'pe.

24 Miriri kai'ma Jesusya to' yeurima eta'pl
inenupa'san mia' tami'nawironkonya. Miriri p1'
to' ekore'ma'pi inkamoro asaki'mankon winikii.
25 Inkamoro yanno'pi Jesusya tami'nawiri tiipia.
Moropai ta'pliya to' pi: —Sirirl non po pata
esanonya tipemonkonoyami' yaiponti, epu'nenan
amirl'nikon. Maasa pra to' esa' tiwanikon ye'nen.
26 Tilse amiri'nikon miriri warantl pra e'tl.
Tonpakon yentai e'pai ani' wani ya, to' ma're
e'pai awani. 27 Moropai ani' esenumenka ya
tonpayami' esa' pe e'pai miikirl wani e'pai wani
to' poitiri pe. Miriri warantl neken to' ye'mai'nori
pe awani. 28 Mirirli waranti uuri, ka' poi iipi'pi
yeseru wani. Tipoitiri ke e'to'pe kai'ma uui'sa’
pra wai. Tiise to' poitirl pe e'to'’pe moropai
tu'kankon piika'tito'peuya kai'ma uuipi'pl. Arinikon
nikupl'pi imakui'pi yepe' pe uusa'mantato'pe
kai'ma uuipi'pi —ta'pi Jesusya.

Jesusya Asaki'nankon Enkaru'nankon Yepi'ti
(Mc 10.46-52; Lc 18.35-43)

29 Miriri tipo Jesus moropai inenupa'san witi
tanne Jerico pata poi, arinikon pemonkonyami'
witl'pl to' wenairi. 30 Miari mirirl e'ma taawiri,
to' witito' ena pona asaki'nankon enkaru'nankon
ereutasa’ wani'pi. Inkamoroya eta'pi miriri e'ma
taawiri Jesus witi yekare. Miriri ye'nen to' en-
taimepiti pia'ti'pl: —Uyepotori, amiri Davi nuri'ti

paari'pi, piika'titon amiri, a'noko'pi pe sa'ne anna
eramaki—ta'pito'ya.

31 Miriri pi' arinikonya ta'pi moo to' e'to'pe. Tiise
yuuku to'ya pra, ini' panpi' to' entaimepiti'pl. —
Anna yepotori, Davi nuri'ti paari'pi, anoko'pi pe
sa'ne anna era'maki—ta'pi to'ya.

32 Inkamoro maimu eta tluya pe, Jesus
emi'pami'pl inkamoro pia. Inkamoro pi' ta'piiya:
—1I' kupiuya yu'se awanikon miriri? —ta'piiya to'
pi'.
33 —Anna Yepotori, anna yenu yenponkaya
yu'se anna wani sirirl, era'mato'’pe annaya —
kai'ma yuuku'pi to'ya.

34 Jesusya ti'noko'pi pe sa'ne to' era'ma'pi.
Mirirl ye'nen to' yenukon yenponka'piiya, ini'ri
era'mato'pe to'ya. Kane' pe to' yenu ekoneka'pi.
Moropai inkamoro witi'pi Jesus wenairi.

21

Jesus Ewomi Jerusalém Cidaderi Pona

(Mc11.1-11; Lc 19.28-40; Jo 12.12-19)
1TJerusalém pona tuutikon pe, aminke pra ri tiise
to' erepami'pi pemonkonyami' ko'manto’ pata
itese' Betfagé pona, Oliveira Kiri po tiwe'sen pona.
Miaripai Jesusya asaki'ne tinenupa'san yaiponti'pi
e'mai' pe tirawirl to' witito'pe. 2 Ta'pliya to' pi"
—Atitl miriri pata pona e'mai' pe. Moropai mi-
ari eerepansa'’kon pe jumenta eporiya'nikon miitl
ewa'tisa' pe tinre kenan. Miikiri meukatii, moropai
to' mene'tli sanirl —ta'piiya. 3 —Ani'ya taa ya:
“I' tonpe miikiri yariya'nikon miriri”, taa to'ya ya,
“Uyepotorikon man itu'se”, makatii ipl'. Mirirl

waranti taaya'nikon ya, irumakaiya to' enepikonpa
—ta'pliya.

4 Miriri waranti awe'kupi'pi maasa pra penaro'
Paapa maimu ekareme'nen profeta nuri'tlya
imenuka'pi yawirl awe'to'pe. > Ta'pliya see
waranti:

MakatliJerusalém ponkon pi' Paapa pemonkonoy-
ami' pi":

“A'ki ayesa'kon iipi pe man

jumenta more pona teenu'se.

Eranmira eerepami pe man” makatii to' pi'. Zc 9.9

Miriri waranti penaro’ Paapa maimu

ekareme'nenya imenuka'pl.

6 Moropai Jesus nenupa'san witl'pl e'mai' pe.
Moropaiinkamoroyai'kai'ma ta'piJesusya yawiri
ikupi'pito'ya. 7Inkamoroya jumenta enepi'pi inre
yarakkiri. Inkamoroya ta'sankon tiri'pi ipona.
MoropaiJesus enuku'piipona. 8 Miikirliipiera'ma
tluya'nikon ye'nen, arinikon pemonkonyami'ya
ta'sankon yarenka'pi non pona, iporo Jesus
witito'pe kai'ma. Moropai tiaronkonya yu' yare
soroka'pi e'ma ta, irawiri. 9 Yarakkiri tuutisanon
entaimepiti'pi irawirl si'ma, moropai ite'ma'pi pf'
si'ma marari pra:

—Yapuripai'nikon man Davi pari'pl pe tiwe'sen.

Mori pe pukuru man, aaipl'pi manni'
Uyepotorikon maimu pe —ta'pi to'ya
tiwentaimepi'se.

—Paapa ka' pon manni' yapuripai'nikon man —taa

pi' to' ko'mami'pi. Sl118.26
10 Jesus ewonsa’ pe cidade pona,
tami'nawironkon pemonkonyami' wani'pl

tataimurunpai marari pra. Moropai

ekaranmapo'pi to'ya: —Ani' pe see miikiri wani
miriri? —ta'pito'ya.

11 Miriri taa to'ya yuuku'pi arinikonya: —Manni'
Paapa maimu ekaremenen profeta Jesus, Galiléia
pata pon, Nazareé poinon —ta'pi to'ya.

Jesus Wani Epiremanto' Yewi' Ta

(Mc11.15-19; Lc 19.45-48; J0 2.13-22)

12 Miari Jerusalém po, epiremanto' yewil' ta
teewomi pe, Jesusya pemonkonyami' epori'pi.
Carneiroyami' ke moropai paakayami' Kke,
waku'kaimiyami' ke tiwe'repasanon epori'pliya.
Inkamoro yenpa'ka'pliya teekore'mai. Tami'nawiri
inkamoro e'repa yaponse'kon ra'ti'piiya.  To'
tinirurl yense' ra'ti'pliya non pona tisorokai.
13 Moropai ta'pliya to' pi: —Paapa maimu
e'menukasa'ya taasa' man see waranti. Paapaya
ta'pl:

“Uyewli' wani pe man epiremanto' yewi' pe. Tiise
amiri'nikonya uyewi' Kku'sa’ ama'ye'kon
yewli' pe”, Is56.7;Jr 7.11

ta'pi Paapaya —ta'piJesusya.

14 Miriri yai enkaru'nankon moropai
ma'tiki'pankon yari'pi to'ya iipia, epiremanto' yewi'
ta to' esepi'tito'pe. Inkamoro yepi'ti'pliya. 15 Tiise
mirirl ikupi eserikan pepin kupi Jesusya era'ma
tluya'nikon pi' teepiremasanon esanon moropai
Moisés nuri'tiya yenupanto' pl' yenupatonkon
ekore'ma'pi. Moropal epiremanto' yewil' ta
moreyami'ya Paapa yapuri'pl tiwentaimepi'se.
—Mori pu'kuru Paapa nimenka'pi, Davi nuri'tl
paari'pl man yapurito'pe —ta'pl to'ya Jesus pi".
Miriri pi' to' ekore'ma'pi marari pra.

16 Moropai Jesus pi' ta'pi to'ya: —I' taa to'ya eta
pi' nan? —ta'pi to'ya. Yuuku'pi Jesusya: —Innape
awani —ta'pliya. —I' taasa’ Paapa maimuya
epu'tiya'nikon pra kin naati? Ta'pi Paapa maimu
ekareme'nenya:

Insanan moreyami' yenupa'pi Paapaya
tapurito'pe to'ya mori pe pu'kuru e'to' yawiri Sl
2

taasai'ya man —ta'pi Jesusya.

17 Taa tipo Jesusya to' nimi'pi. Eepa'ka'pi to'
pata cidade poi. Moropai atti'pl pemonkonyami'
ko'manto' Betdnia pona attl'pl. Moropai miari
eewaronpami'pl moropai eerenmapi'pl.

Jesusya Figo Ye' Pa'nipl
(Mc 11.12-14,20-24)

18 Tiaron wei yai, penane pu'kuru cidade
Jerusalém pona tiwenna'po pe, Jesus wani'pl
emine. 19 Miikirlya yei, figo ye' erama'pi e'ma
ena po. Moropai miikiri witl'pl itekare pi' iteperu
moro wani kai'ma. Tiise iteperu eporliya pra Jesus
wani'pi tiise yare pe neken awani'pl. Mirirl ye'nen
Jesusya ta'pi figo ye' pi': —Ipatikarl teepetai pra
aako'mami taripai —ta'piliya. Moropai tiwinari
aawa'pi'ta'pi.

20 Miriri era'ma'pi inenupa'sanya. Miriri
kure'ne teesenumenkai to' wani'pi, miriri taasa’
Jesusya pi'. Moropai inkamoroya ta'pi: —I' kai'ma
see aawa'pi'ta mirirl ka'ne' pe? —ta'pi to'ya.

21 Mirirl taa to'ya yenen, Jesusya ta'pl: —
Ayenku'tiuya'nikon pepin. Yairitauya siriri. Innape
pu'kuru Paapa ku'to'ya'nikon wani ya yairi, miikiri
timu'tunpai pra, miriri yei figo ye' pi' iku'sau'ya

manni' waranti niri ikupiya'nikon e'painon, in-
nape iku'to'ya'nikon wenai. Mirirl neken figo
ye' pi' ikupilya'nikon pepin, tiise seeni' wi' pi'
taaya'nikon ya: “Seeni' apata'se' yapai amo'taki,
atiki tuna ka”, taaya'nikon ya, moropai “Ese-
nunki”, taaya'nikon ya, innape iku'to'ya'nikon we-
nai, miriri e'’kupi e'painon —ta'pi Jesusya. 22—
Innape pu'kuru Paapa kupili'ma esatiya'nikon ya,
eepiremakon pe anesatikon yapisiya'nikon —ta'pl
Jesusya.

Ani' Maimu Pe Jesusya Ikupi
(Mc11.27-33; Lc 20.1-8)

23 Miriri tipo Jesus enna'po'pi Jerusalém pona.
Miari epiremanto' yewi' ta si'ma, pemonkonyami'
yenupaiya tanne, teeplremasanon  esanon,
moropai Judeuyami' esanon erepami'pi iipia.
Moropai inkamoroya ekaranmapo'pi: —
Ani' maimu pe see Kko'manpara manni'kan
yenpa'ka'piya miriri? Ani'ya ikupipa taasa' miriri
apl'? —ta'pito'ya.

24 Inkamoro maimu yuuku'pi Jesusya: —
Uuri nirl amiri'nikon ekaranmapouya sirirl.
Yairl ayekaranmapoto'’konuya yuukuya'nikon
ya, uurl nirl ani' maimu pe siriri ye'ka unkupi
ekaremekiuya api'nikon —ta'pliya. 25 —Taripai
yu'ti. Ani' maimu pe Kin Jodoya tami'nawironkon
yenpatakona'pi? Paapa maimu pe Kka'r],
pemonkonyami' maimu pe kari? O'mnon ye'ka
pe epu'tl pi' naati?

Mirirl taiya ye'nen to' eseurima'pi tilwarirl'nikon.
—Inna Paapa maimu pe taasa' ya, uuri'nikon
ekaranmapoiya eserike awani. “Tiise 1' tonpe

innape Jodo Batista nuri'ti kupilya'nikon pra
awanikon?” taiya eserike awani —ta'pi to'ya. 26 —
Moropai pemonkon maimu pe taasa' ya, arinikon
pemonkonyami'ya uuri'nikon taruma'ti eserike
awani. Maasa pra inkamoroya Jodo Batista nuri'tl
epu'ti'pi, Paapa maimu ekarememnen pe awani
epu'ti'pl miito'pe. 27 Mirirl ye'nen inkamoroya
Jesus maimu yuuku'pl: —Epu'ti annaya pra man
—ta'pi to'ya. —Uuri niri anl' maimu pe seeni'
ye'ka kupiuya ekaremekiuya pepin —ta'pi Jesusya.

Jesusya Asaki'nankon Inmukuyami'

Yekare Ekaremeki

28 Jesusya tiaron panton ekaremeki'pi.
Ta'pliya: —I' ye'ka pe siriri pi' eesenumenkakon
eserike awani? Warayo' wani'pi asaki'nankon
inmukuyami'.  Miikirlya ta'pl tinmu irui pi"
“Unmu, siriripe umiya' uva ye'kana’ esenyaka'mai
atti yu'se wani siriri”, ta'pliya. 29 Tiise miikiriya
tlyun maimu yuuku'pi. “Itilpai pra wai”, ta'pliya.
Tiise miriri tipo awenpenata'’pi moropai atti'pl.
30 Moropai itakon pi' ta'pi itunya irui pi' ta'pi tiuya
waranti: “Inna, paapa, uuti”, ta'piiya tiyun pi'. Tilse
atti pra awani'pi.

31 O'non ye'ka inmuya itu'se tiyun e'to’ yawirl
ikupi'pi? —ta'pi Jesusya. Moropai inkamoroya
imaimu yuuku'pi: —Manni' iruiya ikupi'pi —ta'pi
to'ya.

Mirirl pi' ta'pil Jesusya: —Ayenku'tiuya'nikon
pepin.  Manni'kan tesanonkon pia to' nitiri
tiniru yapisi pi' teesenyaka'masanon, moropai
manni'kan wiri'sanyami' tesa'’kon ke tiwe'repasanon
se' tapairi. Imakui'san, inkamoro ye'ka esa' pe

Paapa iipl pe man amiri'nikon rawiri innape
pu'kuru ikupi to'ya ye'nen. 32 Mirirl waranti Jodo
Batista nuri't iipi'pi pena yairon pu'kuru e'ma
ekareme'se. Tiise innape miikiri nekaremeki'pl
ku'sa'ya'nikon pra awanikon. Tiise inkamoro tiniru
yapi'nenanya innape pu'kuru ikupi'pl. Moropai
wiri'sanyami' se' tapaironkon, itesa' pinonya innape
pu'kuru ikupi'pi. Teuren miriri ye'ka era'ma tipo,
amiri'nikon enpenata pra aako'mamikon imakui'pl
rumaka pi' innape ikupikonpa —ta'pi Jesusya.

Imakui'san Pe Teesenyaka'masanon Wani
(Mc12.1-12; Lc 20.9-19)

33 Jesusya ta'pi ini'rl: —Sirirl panton ekare-
mekiuya etatl —ta'piliya. =~ —Warayo'ya tekkari
ye' ton uva ye'ka pimi'pl mararl pra. Moropai
mirirl iwati'pliya inonkon ti'kon ke. Moropai ti'
yai uva yekku asu'kato’ ton koneka'piiya. Mo-
ropai kawinan koneka'pliya ipo si'ma tami'nawiron
eramato'pe tipoitiritononya kai'ma. Inkamoro
tinmiri era'manenan pi' ta'pliya: “Seeni' uyekkari
yonpa ke aye'mauya'nikon” ta'pliya. Mirirl ye'nen
to' witl'pi moropai to' karaiwari witl'pi tiaron
pata pona. 34 Miriri tipo itekkari emiri pia'ti'pl.
Mirirl ye'nen umi esa'ya tipoitiritonon yarima'pi
umi era'manenan pia timiri ton tekkari yonpa
era'mai.

35 Tiise inkamoro yapisi'pi umi era'manenanya.
Moropai inkamoro taruma'ti'pi to'ya. Moropai
tiaron po'piti'pl to'ya. Moropai tiaron ipoitiri
wi'pl to'ya. Moropai tiaron pona ti' yenunpiti'pi
to'ya. Mirirl warantl ikupl'pi to'ya ipoitiritonon
pi'. 36 Mirirl tipo ini'ri tiaronkon yarima'pi

umi esa'ya e'mai' pe to' yarima'pi tluya yentai.
Miriri warantiriikupi'pito'yainkamoro yarakkiri.
37 Miriri waranti tami'nawiri ikupi tipo umi esa'ya
tinmu yarima'pi. Eesenumenka'pl maasa pra
“miserf unmu yarimasau'ya ya, ' kupi to'ya pepin
e'painon. Inama to'ya eserike awani”, ta'pl umi
esa'ya. 38 Tilse miikiri umi esa’ munmu era'ma
tluya'nikon pe, inkamoro umi era'manenanya ta'pi:
“A'ki, miserl umi esa’ munmu pi' I' ku'pai nai
yarakkirl”, ta'pi to'ya. “Iwipai'nikon uuri'nikon
pe sirirl umi eturumakato'pe itun sa'manta yai,
inmu pe awani namai”, ta'pi to'ya. 39 Miriri
ye'nen miikirl, umi esa’ munmu yapisi'pl to'ya
yenpa'ka'pi to'yva umi yapai poro pona, moropai
iwi'pl to'ya —ta'pliya.

40 Miriri pi' to' ekaranmapo'pi Jesusya: —I'
pensa miikiri umiesa' enna'po ya, i' kupiiya eserike
awani inkamoro umi era'matiponkon warayo'kon
yarakkiri?

41 Inkamoroya yuuku'pi: —Inkamoro
warayo'kon tinmu wiitiponkon ti'kaiya eserike
awani. Miriri tipo tiaronkon warayo'kon eporiiya
tinmiri era'matonkon. Moropai inkamoroya
itekkari yonpa tirl iipia, emiri weiyu yai —ta'pi
to'ya.

421ni'rl Jesusya to' ekaranmapo'pl. Ta'pliya: —
Paapa maimu e'menukasa’ erenkasa'ya'nikon
pra kin naati, 1' taasai'ya? Sirirl warantl
awe'menukasa':

Wittl konekanenanya ti' yenumi'pi, seeni' ti' wani
mori pe pra taa tiuya'nikon ye'nen.

Tiise mirirl to' newanmiri'pl ti' wani'pi mori pe
pu'kuru tiaronkon ti'kon to' nimenka'pi yen-
tai.

Mirirl kupi'pi Uyepotorikonya.

Moropai mori pe pu'kuru awani anna pia. Sl
118.22,23

43 Taripai tauya sirirl amiri'nikon Judeuyamfi'
piapai imo'ka Paapaya tipemonkono pe pu'kuru
awanikon namai. Moropai tiaronkon esa' pe eena.
Manni'kan se' tapairi innape iku'nenan pepin pia,
Paapa maimu yawir] titko'mansenon pia itirliya, to'
esa' pe tiwe'to'pe. 44 Ani' atare'mo ya manni' t'
pona, miikiri ma'ta miriri. Tilse manni' ti' ena ya
ipona, miikirl yankaiya tami'nawirl.

45 Mirirl taa Jesusya eta'pl teepiremasanon
esanonya moropai fariseuyami'ya. Mirirl
epu'ti'pi to'ya, tipi'nikon Jesus eseurima pe awani.
46 Mirirl ye'nen Jesus yapisi tiuya'nikon pi' to'
esenumenka'pi. Tilse arinikon rawirl si'ma
ikupl to'ya pra awani'pi maasa pra eranne' pe
to' wani'pi. Maasa pra pemonkonyami'ya Jesus
epu'ti'pi, Paapa maimu ekareme'nen pe awani.

22

Pata Esa’ Reiya Tinmu E'marimato’ Festari

Koneka
(Lc 14.15-24)

1 Jesusya ini'ri panton ekaremeki'pl
pemonkonyami' nepu'tl tonpe. Ta'pliya: 2 —
Tami'nawironkon esa' pe Paapa lipl yai awani
pe man siriri panton waranti. Ipikku pata esa’ pe,
rei pe tiwe'sen tinmu e'marimato’ festari koneka
pi' awani'pi. 3 Miikiriya tipoitiritonon yaiponti'pi

to' witito'pe pemonkonyami' yannoi to' ii'to'pe
tinmu festari pi'. Tiise inkamoro to' neta'san iipi
pra awani'pl. Ii'pai pra to' wani'pl. ¢ Moropai
ini'rl tiaronkon tipoitiritonon yarima'piiya timaimu
yaato'pe to'ya to' pia: “Makatli to' pi'”, ta'pliya.
‘Tami'nawirl ekonekasa' man festa yainon tonpe,
taa pi' man’, makatii. ‘Paakayami' kaiwankon
tl'kasau'ya wai, taa pi' man’ makatii. ‘Tami'nawiron
konekasai'ya man. Miriri ye'nen asi'ti festa pona’,
makatii” ta'pliya.

5 —Tiise innape nai, taa to'ya pra ineta'san
wani'pi. Miriri ye'nen puwana pi' tiwe'to'kon pi'
to' witi'pi. Tiaron witi'pi tekinon pata'se’ ya'
to' era'mapi'se. Moropai tiaron witi'pl temanne
yewl' pe tinkoneka'pl ya' ekaya pra. ¢ Moropai
tiaronkonya inkamoro ipikku poitiritonon yapisi'pi
moropai to' po'piti'pl to'ya. Moropai to' wi'pi
to'ya. 7 Mirirl pi' miikirl ipikku rei ekore'ma'pi
marari pra. Inkamoro tipoitiritonon wiitiponkon
ti'ka me'po'pliya moropai to' pata cidade po'ti
me'po'pliya.

8 Miriri tipo ini'ri tipoitiritonon yanno'piiya
moropai ta'piiya to' pi: “Manni'’kan uneta'san
iipl pra man maasa pra 1' pe pra ri to' wani
ye'nen” ta'pliya. 9 “Taripai atitl seeni' e'makon
taawirl. Moropai tami'nawiri pemonkonyami'
eporiya'nikon pikirl to' metatii” @ ta'pliya
tipoitiritonon pi'. 10 Moropai ipoitiritonon
witl'pl e'makon taawirl. Inkamoroya to' eta'pi
tami'nawirli to' epori tiuya'nikon kaisari.  To'
muurukunti'pi to'va. Morikon pemonkonyami'
moropai irirtkkon pemonkonyami'. Inkamoroya

miriri to' pata'se’ pe ikonekasa' yannipi'pi.
Intapikiri awani'pl. 11 Miikiri ipikku epa'ka'pi
inkamoro etasa'’kon erepansa' eramai. Moropai
miriri to' pata'se' pe tinkoneka'pi ya' eewomi'pl.
Miarl warayo' era'ma'pliya festa pi' tiwani pon
ya' pra tiwe'sen maasa pra tiwin to' pon wani'pi
miito'pe. 12 Moropai miikirl yekaranmapo'piiya:
“Uwaniyakon, onon ye'ka pe eewonsa' sirirl
tariwaya, festa pl' awani pon teka'mai pra?”
ta'piiya. Tilse imaimu yuukuiya pra awani'pl.
13 Miriri ye'nen miikirl ipikku reiya ta'pi
tipoitiritonon pi": “Miserl warayo' yewa'titl i'pu pi'
moropai itenya pi'. Moropai yenunti poro pona,
ewaron pe tiwe'sen ya', o'non pata karawannito'
pata'se’ ya'. Miikiri karawato'pe, tee ye'kaiya
marari pra ne'ne' pe tiwani ye'nen”, ta'pl ipikkuya
—ta'piJesusya.

14 Moropai Jesusya teeseurimato' yareti'ka'pi.
Ta'piiya: —Tu'ke etasa'kon pemonkonyami' wani
sirirl Paapa pia aako'mamitonkon. Tiise tu'kankon
iipl pepin Paapa pia yairi inkamoro yapi'to'peiya
—ta'pl Jesusya.

Roma Ponkon Esa’ Ye'mato' Pi’

Jesus Ekaranmapo To'ya
(Mc12.13-17; Lc 20.20-26)

15 Miriri tipo fariseuyami' epa'ka'pi moropai
inkamoroya teserukon koneka'pi, I' kai'ma Jesus
anapi'pai tiwanikon pi', iiwanmira teeseurimakonpa
kai'ma ipi'. 16 Miriri ye'nen tiaronkon warayo'kon
yarima'pl to'yva 1' kupl Jesusya era'matonkon.
Moropai inkamoro pokonpe pata esa' Herodes

pemonkonoyami' witl'pi Jesus ekaranmapopi'se.
Ta'pito'ya:

—Anna yenupanen, yairon pe pu'kuru amiri
wani epu'tl pi' anna man —ta'pi to'ya. —Maasa
pra yairon Paapa maimu ke yenupaton pe awani
ye'nen. Moropai tiaronkon pemonkonyami'ya taa
ya api: “Miriri waranti Kkiseurimai”. Miriri taa
to'ya pi' tiplinamai tiwe'sen pepin amiri. Maasa
pra se' kaisari pemonkonyami' pi' tiwe'sen amiri
—ta'pl to'ya. 17 —Miriri ye'nen i' kai'ma epu'ti
pi' nan? Yairi awani ka'ri, kaane ka'ri, yairi pra
awani? Uyesa'kon pe tiwe'sen Romanoyami' esa’
César ye'ma annaya ya?

18 Tiise Jesusya 1' anku'pai to' wani tarakkiri
epu'ti'pl. Moropai ta'pliya to' pi: —Seru'ye'kon
amirl'nikon. Aawariri'nikon teesenku'tisanon mori
pe tiwanlkon kai'ma. I' wani' awani ye'nen
uuwanmira uuri anapi'pai awanikon miriri? —
ta'pliya. 19 Moropai ta'pliya: —Moriya mirirl
ye'mato'ya'nikon ene'tl uupia era'mato'peuya —
ta'pliya.

Miriri enepi'pl to'ya. 20 Moropai inkamoro

yekaranmapo'pliya: —Ani' ese' miseri? Ani'
yekaton siriri pirata ena'’pi pi'"? —ta'pliya.
21 Inkamoroya yuuku'pl: —Romanoyami' esa’'

César ese' —ta'pl to'ya. Mirirl taa to'ya ye'nen,
Jesusya ta'pi: —Moriya itliki iipia, imiri pe awani
yenen, 1' ta'pi Césarya yawiri iku'ti. Moropai 1'
ku'tl ta'pi Paapaya yawirl nirl iku'ti —ta'piiya.

22 Miriri taa Jesusya pi' to' esenumenka'pi
marari pra teesenumenkai, i' taiya eta tiuya'nikon

pi'. Miriri ye'nen Jesus piapai to' witi'pl. I' kupi
to'ya pra awani'pi Jesus pi'".

Sa'mantan Tipo E'mi'sa'kan Pepin

Taa Saduceuyami'ya

(Mc12.18-27; Lc 20.27-40)

23 Miriri yai saduceuyami' witl'pi Jesus pia.
Inkamoro esenumenkato' wani'pi isa'manta'san
e'mi'sa'ka pepln taawonan pe. Miriri ye'nen
isa'manta'san e'mi'sa'’ka pepln taapiti'pl to'ya.
24 Moropai inkamoroya ta'pi Jesus pi"

—Anna yenupanen, pena Moisés nuri'tlya
anna yenupa'pi see waranti —ta'pi to'ya. —
Tiwin warayo' no'pita, tilse tinmu ton tepose
pra aasa'manta miikiri no'pirl'pl enimi. Miikiri
yarakkiri itakono'pi wani e'pai awani —ta'piiya.
—Moropai more yan pe tirui no'piri'pi enasa'
ya, tinre ton yenpoiya. Miikiri more pi' urui
munmu'pi taiya, tinmu pe tilse. 25 Moro to'
man anna kore'ta asaki'ne mia' pona tiimo'tai
kaisari warayo'kon. To' ruinankon no'pita'pi,
tllse aasa'manta'’pl inmu ton pra si'ma. Miikiri
no'pi ri'pi yarakkiri itakono'pi wani'pi. 26 Tiise
miriri warantl ri miikirli niri sa'manta’pi inmu
ton pra tiise. Moropai to' eseurino yarakkiri
mirlri waranti awani'pi. Moropai tami'nawiri
to' sa'manta’pi inmuku pra to' tiise. Inkamoro
samanta'pi. 27 Miriri tipo wiri' nirl sa'manta'pi —
ta'pliya. 28 Mirirl ekaranmapo'pl saduceuyami'ya
Jesus pi'. Ta'pi to'ya: —Inkamoro warayo'kon
e'sa’ asaki'ne mia' pona tlimo'tai kaisari miikirl
wiri' yarakkiri. Tami'nawironkon e'mi'sa'ka yai
onon ye'ka warayo' no'pl pe awani kupi siriri?

—ta'pito'ya. —Maasa pra tami'nawirl yarakkiri to'

e'sa’' ye'nen.

29 Jesusya to' maimu yuuku'pi: —Aka,
eesenku'tisa'kon miriri, 1' taasa’ Paapa maimu
e'menukasa'ya epu'tiya'nikon pra naatii. Merunti
ke Paapa wani epu'tiya'nikon pepin mirirl —ta'pi
Jesusya to' pi'. 30 A'ki, isa'manta'san e'mi'sa'ka
yai tino'pl ke ani' wani pepin. Maasa pra
miriri to' wani inseriyami' waranti, ka' ponkon
waranti. Mirirl ye'nen tino'pl ke to' wani pepin.
31 Tiise isa'manta'san e'mi'sa'kato' pi' Paapa
eseurimapiti'pl pena. Miriri erenkasa'ya'nikon
pra naati? See waranti ta'pi Paapaya:

32 “Uuri Paapa, Abrado nuri'ti yepotori, mo-
ropai Isaque nuri'ti yepotori. Moropai Jaco
nuri'ti yepotori pe wani”, Ex3.6

ekaremeki'pliya. Sa'mantasa’ pe inkamoro

ko'mami pepin ipatikari. = Paapa wani enen
tilko'mansenon yepotori pe. Isa'manta'san yepotori
pe pra awani.

33 Miriri taa Jesusya eta tiuya'nikon pe, arinikon
pemonkonyami' wani'pi teesenumenkai marari
pra,1' kai'ma to' yenupatoi'ya pi'.

Tami'nawiron Paapa Nekaremeki

Unkupikon Ton Ipikku Panp1'
(Mc12.28-34; Lc 10.25-28)

34 Miriri tipo fariseuyami' eperepi'pi Jesus pia.
Maasa pra saduceuyami' ti'napami emapu'tisai'ya
ye'nen, to' iipi'pi iipia. 35 Warayo' epu'nen Moisés
nuri'tlya yenupanto' pi' yenupaton iipi'pl iipia
maasa pra seru'ye' pe Jesus eseurima anepu'pai
awani'pi. Miriri ye'nen Jesus ekaranmapopiiya.

36 —Anna yenupanen, o'non wani miriri ipikku
pe panpi' unkupikon ton pe Paapa nekaremeki'pi
pe? —ta'pliya.

37Jesusya yuuku'pi:

—Ayepotori Paapa yapuriki tami'nawirl ayewan
ke, moropai tami'nawiri ayekaton ke. Mo-
ropai tami'nawiri eesenumenkato'ke Dt
6.5

—ta'piiya. 3% —Miriri wani e'mai'non, ipikku pe

itu'se Paapa e'to'pe. 39 Moropai itakon moro wani

manni' e'mai'non waranti ri. Taiya:

Ayonpa samamaki Kkure'ne aawariri amiri
e'samama manni' waranti. Lv19.18

40 Miriri waranti miriri asaki'nan yawiri
ku'sa'ya'nikon ya, tami'nawiron sirirl Moisés
nuri'tl nekaremeki'pi yawiri awanikon. Moropai
penaronkon Paapa maimu ekareme'nenan
profetayami' nuri'ti nekaremeki'piya taasa' yawiri
awanikon —ta'pi Jesusya.

Ani' Munmu Pe Paapa Nimenka'pi Wani
(Mc 12.35-37; Lc 20.41-44)
41 Moropai fariseuyami' emurukuntisa' tanne,
Jesusya to' ekaranmapo'pi:
42_{'kai'ma see eesenumenkakon miriri miikiri
Paapa nimenka'pi pi'? Ani' paari'pi pe awani
mirirl? —ta'pliya.
—Davi nuri'tl paari'pl miikiri —ta'pi to'ya ip1'.
Moropai ini'rl to' ekaranmapo'pi Jesusya: 43 —
I' wani' awani ye'nen kin Davi nuri'ti eseurima'pi
Paapa nimenka'pi pi' pena? Mori Yekaton Wanniya
eeseurima emapu'tl'pl. “Uyepotori” ta'piya. Davi
nuri'tl maimu ri'pi siriri.

44 Uyepotori pi' Paapaya ta'pi:
“Uupia ereutaki umeruntiri winikii
ayeyatonon yareti'kauya pikiri” ta'piiya ~ SI1110.1
ta'pi Daviya, siriri imaimu. 45 A'ki, Davi paari'pi pe
neken Paapa nimenka'pi wani ya. I' wani' awani
ye'nen Uyepotori taa Daviya ipi', manni'? —ta'pi
Jesusya.

46 Miriri taa Jesusya yuuku to'ya pra to' wani'pi.
Moropai miriri patapai ini'ri Jesus anekaran-
mapopai pra to' ena'pl.

23

Fariseuyami' Moropai Moisés Nuri'tiya Yenu-

panto' P' Yenupatonkon Pi' Jesus Eseurima
(Mc 12.38-39; Lc 11.43-46, 20.45-46)

1 Jesusya tinenupa'san pi' ta'pl moropai
arinikon pi'. 2 Ta'pliya: —Insamoro Moisés
nuri'tlya yenupanto' pi' yenupatonkon, moropai
fariseuyami' esenyaka'ma amiri'nikon yenupa
pi', Moisés nuri'tiya ikupi'pi manni'’ waranti.
3 Mirirl ye'nen to' maimu yawiri e'pai awanikon.
Moropai tami'nawiri ayenupato'kon to'ya yawiri
e'pai awanikon. Tiise to' nikupi, to' yeseru Kki'ku'tl.
Maasa pra ayenupa'pikon tiuya'nikon yawirl pra to'
ko'mami ye'nen. 4 A'ki, pemonkonyami' nariton
amii'ne pe pu'kuru tiwe'sen ewa'ti to'ya. Tiise
mirlri yari pi' to' piika'ti to'yva pepln, marari
tenyakon yeperu yareti ke. Miriri waranti to'
yenupato' to'ya pi' Jesus eseurima'pl.  Maasa
pra ta'pi tluya'nikon yawiri ikupi to'ya pra awani
ye'nen.,

> Moropai ta'piiyaz —Miriri ye'ka kupil to'ya
maasa pra tami'nawironkon pemonkonyami'ya
tera'makon yu'se to' wani ye'nen. Maasa era'mati,
Paapa maimu e'menukasa’ menukapitl to'ya
moropai miriri yewa'tl to'ya tepinkon pi' moropai
temekonkon pi' eesera'mato'pe kai'ma. Moropai
tiponkon sonpan ye'pi kupi to'ya kusan pe, mii
pe tiwanikon ye'nen. ¢ Moropai inkamoroya festa
weiyu yai, teereutato'’kon ton mori apono' menka.
Moropai eperenito' yewi' ta niri, mori menka
to'ya tapurito'kon pe to'ya. 7 Moropai inkamoro
wani tami'nawironkon esekaremeki yu'se, aronne
panpi'. Moropai uyenupanen kai'ma tesatikon
to'ya yu'se to' wani.

8 Tiise inkamoro waranti “Uyepotori” kai'ma
ayonpakon esatiya'nikon e'pai pra man. Maasa
pra tami'nawironkon amiri'nikon wani se' waranti,
e'kaisari ayonpakon pokonpe. Maasa pra
Ayepotorikon moro man tiwinan. 9 Moropai tari
non po ani'ri esatlya'nikon e'pai pra man Paapa
anna yunkon kai'ma. Maasa pra amiri'nikon
yunkon moro man, tiwinan neken ka' pon —
ta'pliya. 19 —Moropai ani' esatiya'nikon e'pai
pra man e'mainon miikiri tami'nawironkon
ye'mai'nori taaya'nikon e'pai pra man. Maasa
pra amiri'nikon ye'mai'nori moro man tiwinan,
Cristo miikir], Paapa nimenka'pi. 11 Maasa pra anf'
wani ya amiri'nikon kore'ta ipikku panpil' e'pai
awani apoitiri pe tiaronkon ma're. 12 Ani' wani
ya tiaronkon yentai e'pai miikiri kupl Paapaya
to' ma're. Moropai ani' wani ya tiaronkon ma're
e'pai, miikiri kupl Paapaya tiaronkon yentai —

ta'pi Jesusya.

Jesusya To' Yeseru Yewanmiri
(Mc12.40; Lc 11.39-42,52; 20.47)

13 —Aka tiwari e'ti, amiri'nikon Moisés
nuri'tiya  yenupanto' pil'  yenupatonkon
moropai fariseuyami'. Seru'ye'kon amiri'nikon!
Pemonkonyami' ma'nipanenan pe awanikon Paapa
pemonkono pe to' ena namai. Ayesa'’kon pe Paapa
kupiya'nikon pepin moropai tiaronkonya ikupi
tiriya'nikon pepin. Maasa pra to' yenupayanikon
yairl pra. Mirirl wenai ataruma'tikon Paapaya
kup1 siriri.

14 Aka tiwarl e'ti, Moisés nuri'tiya yenupanto'
pi' yenupatonkon moropai fariseuyami' mori
pe tiwe'ku'senon pe awanikon seru'ye' pe.
Maasa pra inyo isa'manta'san wiri'sanyami'
yama'runpapitiya'nikon ama' pe. Moropai
mirlri si'ma eepiremapitikon kure'ne kusan pe
tiaronkonya ayera'mato'konpe.  Miriri wenai
tiaronkon yentai awe'taruma'tikon kupi siriri
—ta'piJesusya.

15 —Aka tiwari e'ti, Moisés nuri'tiya yenupanto'
pl' yenupatonkon moropai fariseuyami'.
Seru'ye'kon teesenku'tisanon. Attipitikon patakon
kaisari, moropai erenkon ratai poro. Miriri yai
tiaronkon anku'pai awanikon ayeserukon waranti
to' e'to'pe. Tiise ayeserukon ya' eena'pl wani
imakui'pi ku'nen pe ayentainikon. Milkiri yenumi
Paapaya apo' ya' emapu'tiya'nikon mirirl waranti
—ta'piJesusya.

16 —Aka tiwari e'ti. ~Maasa pra enkaru'nan
warantl si'ma tiaronkon ye'mainori pe e'pai

awanikon yemnen. To' yenupaya'nikon siriri
waranti: “Ani'ya taa ya, ‘Epiremanto' yewi' winikii
miriri kupiuya pe wat’, taiya ya, tiise mirirl kupliya
pra awani ya, 1' wani' awani pepin kai'ma.
Moropai taa tiaronya ya ‘Ouro epiremanto' yewi'
tawon winikii mirirl kupiuya’ taiya ya, ikupliya
e'pai awani miriri”. Kai'ma to' yenupayanikon.
17 pakkokon, i' epu'nenan pepin, enkaru'nankon
amiri'nikon. I' wani ipikku pe tiwe'sen, ouro
ou epiremanto' yewi' ka'ri ipikku pe tapurisen?
Epiremanto' yewl' wani ipikku pe panpi' maasa pra
Paapa yewl' pe awaniyenen. Moropai miriri ouro
wani imiri pe maasa pra itewl' ta awani ye'nen
—ta'piiya. 18 —Moropai amiri'nikonya tiaronkon
yenupapiti taapitlya'nikon. Ani'ya taa ya, taransen
mirlri altar winikii ikupluya taiya ya moropai
ikupliya pra awaniya, I' wani' awani pepin kai'ma
taaya'nikon. Tiise altar po tiwe'sen itiisa' winikli
ikupluya taiya ya, tiwl ikupiiya e'pai pra awani
kai'ma to' yenupaya'nikon. 19 Epu'nenan pepin,
amiri'nikon enkarunankon warainonkon. I' wani
ipikku pe tiwe'sen? Mirirl to' narani'pi yaponse'
ou ipo manni' taransen? Mirirl to' narani'pl
yaponse' wani Paapa yemanne pe, moropai ipo
manni' taransen wani imiri pe niri, itemanne po
awani yenen —ta'piiya. 20 —Mirirl ye'nen ani'ya
taa ya taranse yaponse' altar winikii ikupiuya
taiya ya. Tami'nawiron taransen ipo manni'
winikii taiya niri.  Miriri ye'nen ikupiiya e'pai
awani miriri., 21 Moropai ani'ya taa ya epiremanto'
yewl' winikii ikupluya taiya ya, miikiriya taa niri
mirlrl epiremanto' yewi' tawon, Paapa winikii.

22 Moropai ani'ya taa ya, ka' winikii ikupiuya taiya
ya, Paapa yaponse' eereutato’ winikli taiya niri
moropai Paapa ereutasa’ manni' winikii taiya nirl.
Miriri ye'nen 1' ta'pl tluya yawirl ikupiiya e'pai
awani miriri.

23 Aka tiwarl e'tl amiri'ntkon Moisés nuri'tiya
yenupanto' pi' yenupatonkon  moropai
fariseuyami'. Maasa pra awe'taruma'tikon
kupi sirirl. Yairi Paapa yapuriya'nikon kai'ma
tami'nawiri antirikon ke Paapa repaya'nikon,
ayo'kon wosi yonpa ke niri irepaya'nikon. Tiise
mori panpi' ankupikon ton pe ta'pl kupiya'nikon
pepin, tiaronkon winikii yairi pra awanikon ye'nen
moropaito' sanamayanikon pra awanikon ye'nen.
I' taasa' Paapaya yawiri kupiya'nikon pra awanikon
yenen. Tilse tami'nawiri miriri kupi'piya'nikon
e'painon tiwi ankupi'pikon manni' tiku'se pra.
24 Tiaronkon ye'mainori pe e'pai awanikon
enkarunan waranti si'ma. Maasa pra kanki'yamf'
enasa’ yainonkayanikon awukukon ya' waranti
tami'nawirl antirikon ke Paapa repaya'nikon
si'mirikki pe tiwe'sen ke niri. Tiise kanki' yentainon
kameru warainon kure'nan yenno'maya'nikon,
maasa pra ipikku pe panpi' ankupikon ton Paapa
nekaremeki'pl kupiya'nikon pepin, tiise marari
mirikki neken kupiya'nikon.

25 Aka tiwarl e'ti, amiri'nikon Moisés nuri'tlya
yenupanto' pi' yenupatonkon, moropai
fariseuyami'. Seru'ye'kon. Awe'taruma'tikon
pe naatii. Apisaukon ronapitiya'nikon poroporo
neken, mori pe eeseramato’pe kai'ma. Tiise
ita nura awani tanne. Mirirl ta'pi Jesusya to'

yeseru ekaremekipa kai'ma. Maasa pra to'
esenumenkato’ ya' wani imakui'pi nura pe
awani mararl pra. Kure'ne temannekon ton
yu'se to' wani moropai itu'se tiwe'to'kon yawiri
e'pai to' wanil. 26 Miriri ye'nen fariseuyamf'
enkarunankon, e'mai' pe apisaukon ronati ita,
mori pe awe'to'pe. Morl pe ita wani ya, poroporo
nirl mori pe eesera'ma.

27 Aka ftiwari e'ti, fariseuyami' moropai
Moisés nuri'tlya yenupanto' pl' yenupatonkon.
Seru'ye'kon amiri'nikon wani penaron uuruwai
ki'pasa' iporo aimutun pe waranti. Iporo
mori pe pu'kuru eesera'ma. Tiise ita, itu'na
marari pra pemonkonyami' ye'pl ri'pl wani.
Moropai miriri wani iki pe pu'kuru. 28 Miriri
waranti amiri'nikon esera'ma mori pemonkon
waranti. Tilse ayewankon ya' nura wani marari
pra. Seru'ye' wani moropai tu'kan imakui'pi
ku'to'ya'nikon wani marari pra —ta'pi Jesusya.

Seru'ye'kon E'taruma'tito’

(Lc11.47-51)

29 —Aka tiwari e'ti fariseuyami' moropai
Moisés nuri'tlya yenupanto' pl' yenupatonkon.
Seru'ye'kon amiri'nikonya penaronkon Paapa
maimu ekarememnenan profetayami' nuri'ti
uuruwasi ton koneka'pi mori pe pukuruy,
inkamoro yairl ko'mami'san yapuriya'nikon
kai'ma. 30 Moropai taaya'nikon: “Pena inkamoro
wiitiponkon anna tamori'san yai anna e'sa’
ya, inkamoro Paapa maimu ekareme'nenan
profetayami' nuri'ti wi'pi annaya pepin e'painon,
to' wi'pli to'yva waranti.  Miriri iku'sa’ to'ya

manni' waranti ikupi'pi annaya pepin e'painon”,
taayanikon. 31 Anna tamori'san taayamnikon
wenai, inkamoro profetayami' wiitiponkon
payani'san anna, taaya'nikon. 32 Miriri ye'nen
mirlri waranti to' yeseruri'pi pi' ako'manti
yareti'kaya'nikon pikiri. 33 Mirirl ye'nen amiri'nikon
wani ikii ye'katon munkiyami' waranti. Ikiiyami'
pe awanikon. Tiise 1' kai'ma Paapaya apo' ya'
ayenunto'kon winipai e'piika'tipai awanikon miriri?
Awe'piika'tikon pepin tiwin kin. 34 Miriri ye'nen
api'nikon umaimu ekareme'nenan yarimauya
kupi siriri warayo'’kon epu'nenan, moropai
yenupatonkon. Tiise inkamoro yonpa wiiya'nikon
kupi sirirl.  Moropai tiaron pokapitiya'nikon
kupi sirirl paki'nan pona. Moropai tiaronkon
po'pitiya'nikon kupi siriri epere'nito' yewi'kon
ta. Moropai to' pokonomayanikon kupi siriri to'
patakon cidade kaisarl. 35 Mirirl kupiya'nikon
wenai ataruma'tikon Paapaya kupi sirirl. Tiise
ankupi'pikon neken wenai pra tiise penaronkon
nikupi'pi wenai awe'taruma'tikon, tami'nawironkon
morikon to' niwi'san penaro' Abel nurl'ti wi'pi
irui Caimya patapai, moropai Paapa maimu
ekareme'nen Baraquias munmu, profeta Zacarias
nuri'tl wi'pl to'ya pikiri. Manni' anwi'pikon Paapa
ton pe to' nipo'tl yaponse' yarappana. Paapa
yewl' ta teepiremasanon neken witito' pata iwi'pl
to'yva. 36 Ayenku'tiuya pepin, miriri tami'nawiron
ku'sa' to'ya wenai amiri'nikon, sirirl pankon
pemonkonyami' taruma'ti Paapaya kupi siriri
—ta'piJesusya.

Jesusya Jerusalém Ponkon Sanamato’ Kure'ne

(Lc 13.34-35)

37 Jesusya timaimu yareti'ka'pi see waranti
Jerusalém ponkon pemonkonyami' pi: «—
Amiri'nikonya umaimu ekarememnenan wi'pl.
Moropai ti' ke tiaronkon pa'tipiti'piya'nikon,
umaimu ekareme'se unaiponti'san. I
warapo ite'’ka amiri'nikon muurukunti yu'se
wani'pi tami'nawiri, kariwanaya tinmukuyami'
muurukunti tapi'sa' yo'koi warantl. Tiise itu'se
pra awani'pikon. 38 A'ki, taripai apatakon
ena kupl sirlrl itesa’ pra. Yawon pra eena
pe man. Maasa pra Paapaya ataruma'tikon
kupi siriri. 39 Tauya sirirl api'nikon.  Siriri
patapai ini'rl uyera'maya'nikon pe pra naatii.
Uyapurito'ya'nikon ~ weiyu  erepami  pikiri
aako'mamikon. Mirirl yai neken, taayanikon
“Miikiri mori Uyepotorikon ese' pi' tui'sen ya-

puripai'nikon”, Sl
118.26 A
taaya'nikon kupi sirirl —ta'pi Jesusya.
24

Epiremato' Yewi' Yarankato' To'ya P1'

Jesus Eseurima
(Mc13.1-2; Lc 21.5-6)

1 Epiremanto' yewl' tapai teepa'kakon pe, aasari
tuutikon ye'ka pe, Jesus nenupa'san erepami'pi
iipia. Moropai inkamoro eseurima'pl witti,
epiremanto' yewi' konekasa' pi'. Maasa pra mori
pe pu'kuru awani ye'nen. 2 Jesusya to' maimu
yuuku'pi. Ta'pliya: —Ayenku'tiuya pepin. Seeni'



Mateus 24:3 CXXXVii Mateus 24:8

wittl kure'nan era'ma pi' naati? Tiise aako'mami
pepin kupi sirirl. Maasa pra tiaronkonya yaranka
to' weiyu erepami yai. Tami'nawiri isoroka to'ya
tiwinan ti' e'nimi pepin tonpa po. Tiise tami'nawiri
yenumi to'ya kupi siriri.

Epu'nito’ Moropai E'taruma’'tinto’
(Mc13.3-13; Lc 21.7-19)

3 Miriri tipo Oliveira ye'ka kirl po, Jesus ereutasa’
wani'pi. Miriri tanne inenupa'san erepami'pi
iipia, tiaronkon ton pra tiise. Moropai Jesus
ekaranmapo'pi to'yva: —O'non ye'ka pe mirirl
e'’kupl kupi siriri? Omon ye'ka pe mirirl kupi
to'ya epu'ti annaya e'painon? I' esera'ma wenai
aminke pra aai'to'’pe wani moropai tami'nawiron
e'ti'ka epu'ti annaya? —ta'pi to'ya.

4Jesusya to' maimu yuuku'pl: —Tiwari e'ti aka,
ani'ya ayenku'tikon namai. > Maasa pra tu'kankon
asari kupi siriri uyese' pi' teeseurimasanon pe
tiwe'ku'se. ~ Moropai taa to'yva: “Uurl Cristo,
Paapa nimenka'pl”, taa to'ya. Moropai miriri taa
to'ya pi' tu'ke pemonkonyami' esenku'ti kupi
sirlirl. 6 Moropai pemonkonyami' eseya'namato’
etaya'nikon pi' teesi'ni'se pra me'tli moropai
teepisanon yekare etaya'nikon ya. Tami'nawiri
mirlri ye'ka e'kupi kupi sirir], tlise maasa pata
atareti'ka pepin. 7 Pemonkonyami' eseyanama
tiaron pata ponkon yarakKkirl. Moropai
pemonkonyami' esanon eseyamnama tiaronkon
esanon yarakkirl. Moropai pata eserentiki'ma
kupi siriri tiaron pata poro. Miriri yai emi'nan
wani kupi siriri pata po. 8 Siriri ye'ka e'kupi kupi

sirirl manni' e'mai'non ne'ne' epu'ti more yan pe
tiwe'sen wiri'ya waranti —ta'pi Jesusya.

9 —Miriri yai tiaronkonya ayapisikon kupi siriri
tesanonkon pia. Ayarikon to'ya atarumatito'kon
pe to'ya. Moropai inkamoroya amiri'nikon wil.
Moropai tami'nawironkonya amu'tunpakon uuri
yapuriya'nikon wenai. 10 Miriri yai tu'kankon
uyapurinenanya uyapurito' tluya'nikon kupil tiwl.
Maasa pra innape ukupi to'ya pra to' enasa'
ye'nen, tiaronkon yewanmirinenan pe to' wani
kupi sirirl. Moropai tonpakon rumaka to'ya kupi
sirirl teeyatonon yenya'. 11 Mirirlya Paapa maimu
ekareme'nenan, profetayami' pe tiwe'ku'sanon
seru'ye'kon esenpo kupi sirirl pemonkonyami'
yenku'tli. Inkamoroya tu'ke to' yenku'ti. 12 Miriri
waranti imakui'pi e'paraipika kupi siriri kane'
pe. Miriri wenai mararonkon pepin innape Paapa
yapurinenanya Paapa yapurito' tiuya'nikon yenomi
ini' to' enpenata pepin. 13 Tiise tami'nawiron miriri
ye'ka yapitanipitipon wani ya iki'pi tipose, miikiri
piika'tisa' Paapaya miriri —ta'pliya. 14 —Moropai
miriri yai 1' kai'ma pemonkonyami' esa’' pe Paapa
wani esekaremeki kupi siriri tami'nawirl pata
poro. Tami'nawironkon pemonkonyami'ya eta kupi
sirirl uyekare pi'. Moropai miriri yai tami'nawiron
e'ti'ka weiyu erepami —ta'pi Jesusya.

Kure'nan E'taruma'tinto’
(Mc 13.14-23; Lc 21.20-24)
15 Moropai Jesus eseurima ko'mannipi'pl: —
Penaro' Paapa maimu ekareme'nen Daniel nuri'ti
eseurima'pl.

“Tami'nawironkon yewanma pe tiwe'sen imakui'pi,
Paapanewanma pe tiwe'sen tiri tiaronkonya
epiremanto' yewl' ta. Miriri ye'ka pata'se’
pepin ya' itirl to'ya”, Dn9.27

ta'pi Daniel nuri'tiya. Mirirl era'mayanikon yai,
epu'tiya'nikon yu'se waii' taato'pe awani—ta'piiya.
16 Miriri ye'nen ani' wani ya Judéia pata po, ka'ne'
pe eepe e'pai awani wi' pona. 17 Moropai ani'
wani ya tewi' po ka'ne' pe awauti e'pai awani
moropal eepe e'pai awani, tewi' ta temanne
era'mai teewonse pra. 18 Moropai ani' wani ya
keren po miikiri enna'po e'pai pra wani tewd'
ta tiponkon era'mai, tiise eepe e'pai awani ka'ne'
pe. 19 Mirirl yai aka sane wiri'sanyami' more
yankon moropai mana'pokonkon to' munkiyami'.
Inkamoro e'taruma'’ti kupi siriri mararipra maasa
pra ka'ne' pe to' epe eserike pra to' wani ye'nen.
20 Mepirematli Paapa pi' maasa pra kono' yai
miriri ye'ka e'’kupi namai. Moropai eri'ka'nito'
weiyu yai awe'kupi namai. 21 Maasa pra kure'nan
e'taruma'tinto' iipl kupi siriri. Paapaya pata
koneka'pi patapai esera'ma'pi pepin e'kupi
kupi siriri ikaisaron ton pra. 22 Tami'nawironkon
e'taruma'ti kupi sirirl marari pra. Tiise Paapaya
ipira to' e'taruma'tito' yareti'ka kupi sirirl maasa
tinku'ne'tl'pl weiyu esepori pra tilse.  Miriri
ku'sai'ya pra awani ya enen ani' ko'mami pepin
e'painon.  Tiise Paapaya tinmo'kakon pininma
kure'ne tipemonkono pe to' wani yenen. To'
yareti'ka e'taruma'tinto'ya tiriiya pepin.

23 Mirirl ye'nen ani'ya taa ya api'nikon: “Paapa
nimenka'pi Cristo tarl man”, taiya ya, innape

miikirl maimu ki'ku'tl. Moropai “Siini' pata man”,
taa to'ya ya api'nikon, innape inkamoro ye'ka
maimu ki'ku'tl. 24 Maasa pra seru'ye'kon iipi, uuri
pe tiwe'ku'sanon, Paapa maimu ekareme'nenan
pe tiwe'ku'se to' iipi. Inkamoroya ani' nikupl es-
erikan pepin kupi pemonkonyami' nera'makon
ton kupi, to' yenku'tikonpa kai'ma. Mirirl we-
nai tami'nawironkon yenku'ti to'ya e'painon Paapa
nimenka'san niri to' yenku'ti to'ya tiri Paapaya ya.
Tiise itiriiya pepin. 25 Tiise miriri rawiri api'nikon
ekaremeki pi' wai epu'tikonpa.

26 —Miriri ye'nen ani'ya taa ya api'nikon: “A'Ki,
sinpata man keren po”, taiya ya, era'mai katiti.
Ini'rl taa ani'ya ya api'nikon: “Aki, tarl man
eesenonsa'’”, taa to'yaya, innape to' maimu ki'ku'tl
ayenku'tikonto'ya pi'. 27 Maasa pra uurika' poinon
ii'to’ wani kupi sirirl aronne ama' pe pra. E'wini
pairi ka' pi' wara'napi e'sisiuka esera’'ma manni'
waranti tami'nawironkonya era'ma uuipl yai —
ta'piiya.

28 —A'k], o'non pata ani' sa'mantasa’ ya, miikiri
pil' watunaiyami' emurukuntisa’ wani. Miriri
waranti uuri iipi inkamoro imakui'pi ku'nenan
kore'ta apo' ya' to' yenunto'peuya —ta'pi Jesusya.

Ka' Poinon Ii'to' Siriri Non Pona
(Mc13.24-27; Lc 21.25-28)

29 Jesusya ta'pi ini'rl: —Miriri  yai
tami'nawironkon e'taruma'ti'pi tipo,
wei esi'nipi kupi siriri.
Moropai kapoi ena kupi siriri a'’ka pe pra.
Moropai siirikkiyami' e'soroka kupi sirirl.

Moropai tami'nawirli ka' pi' tiwe'sanon e'tititi'ka
kupt sirird. Is13.10,34.4
30 Mirirl tipo ka' poi iipi'pi pemonkon pe
erama  tami'nawironkon = pemonkonyami'ya.
Uuipi katupuru kore'ta aka pe ka winipai.
Mirirl yai tami'nawirl pata ponkon karau kupi
sirlrl mararl pra. Maasa pra merunti ke uuipi
a'ka pe, wei waranti. 31 Miriri yai kure'nan
usinari ye'nunpa pe upoitiritonon inserlyami'
yarimauya upemonkono pe umenka'san
muurukuntii. Tami'nawiri patakon kaisari to'
witito'pe upemonkono pe umo'ka'san era'mai
sirirl non po —ta'piJesusya.

Arawen Ye' Yekare P1' Esenupanto’
(Mc 13.28-31; Lc 21.29-33)

32 Moropai ini'ri ta'pi Jesusya: —Siriri figo
ye' yekare pi' esenupati. E'mai' pe aarenta.
Moropai eepantakasa' ya, aareta. Mirirl pi'
taaya’nikon aminke pra kono'piti wani siriri taa-
wonan amiri'nikon. 33 Miriri waranti niri ekare-
mekluya manni' e kup1 era'mayanikon yai, Cristo
enna'po kupi siriri ka' poi, taaya'nikon. Mirirl
warantl aminke pra uui'to’ wani epu'tiya'nikon.
34 Ayenku'tiuya'nikon pepin. Siriri ye'ka e'kupi
kupi siriri seru'ye' pe pra. Tami'nawironkon siriri
pankon enenankon sa'manta pepin sirirl e'kupi
rawirl, 35 Tauya siririf, tami'nawiron atareti'ka
kupi siriri ka' moropai non, pata, tiise umaimu
atareti'ka pepin tiwin kin, ipatikari aako'mami —
ta'pi Jesusya.

Anl'ya Iweiyu Epu'ti Pepin
(Mc 13.32-37; Lc 17.26-30,34-36)

36 Jesus eseurima ko'mannipi'pi. Ta'pliya: —
pensa moropai I' weiyu yai uuipi ini'ri siriri non
pona epu'tlya'nikon eserike pra naatii. Moropai
inseriyami' ka' ponkonya niri epu'tli pra man.
Moropai uuri, Paapa munmuya epu'tl pepin.
Tiise uyunya neken iweiyu epu'ti. 37 A'ki, pena
Noé nuri'ti wani yai, awe'kupi'pl waranti, uuri
ka' poi iipi'pi siriri non pona enna'poto’ wani
pe man. 3% Maasa pra mirirl e'kupi rawiri
pemonkonyami' wani'pi teserukon yawirl. To'
entamo'’ka'pi marari pra moropai tiwukukon
eniri'pl to'yva. Moropai mirirli yai warayo'kon
no'pitapiti'pi, moropai wiri'sanyami' etiyomapiti'pi
teserukon yawirl. Mirirl kupl'pl to'ya tikanau
ya' Noé nuri'ti asara'ti pikiri, ikupi'pi to'ya.
39 Miriri kupi pi' to' ko'manpiti'pi maasa pra 1'
e'’kupl epu'ti tiuya'nikon pra tiwanikon ye'nen.
Miriri kupl pi' to' ko'mami tanne, Paapaya
pata ma'tinipi'pl tuna ke. Moropai tami'nawiri
inkamoro ti'ka'pliya. Miriri warantl niri uuri
ka' poinon ii'to’ weiyu wani pe man. Inimiki
to'ya pra tiise uuipi. 49 Mirirl yai asaki'nankon
warayo'kon wani teesenyaka'makon pi' tinmiri
ya'. Tlise iwaniyakon yariuya tiwin moropai tiaron
e'nimi. 41 Moropai asaki'ne wiri'sanyami' wani
teesenyaka'makon pi'. To' esenyaka'ma amai
ye'pa pi' @' yai. Miikirli waniyakon yariuya tiwin
moropai tiaron e'nimi. Miriri waranti awe'kupi
pe man. 42 Mirirl namai tiwari panpi' ako'manti
maasa pra I' pensa uuri ayepotorikon erepanto’
weiyu sirirl non pona, epu'tlya'nikon pra naatii.
43 Maasa esenumenkati sirirl pi': Aki, manni' witti

esa'ya siriripe ama'ye' erepami epu'ti ya tewt'
yama'runpai, miikiriya eerepami nimiki e'painon,
tewl' yama'runpaiya namai, innape nai? 44 Miriri
waranti nirl amiri'nikon ko'mami e'pai awani
tiwarl. Maasa pra uuri ka' poinon enna'poto’
weiyu sirirli non pona epu'tlya'nikon pra naatii.
Enpen e'ti unimikiya'nikon pra awanikon tanne,
ayeporiuya'nikon namai —ta'pi Jesusya.

Ipoitiri Yairon Moropai Yairon Pepin
(Lc12.41-48)

451In1'riJesus eseurima'pl. Ta'piiya: —O'nonye'ka
miikiri tikaraiwarl maimu yawiri tiwe'sen yairon
moropai epu'nen? Manni' miikiri ikaraiwarlya
tewl' ko'manni'nen pe itiri'pi. Moropai tiaronkon
teesenyaka'masanon esa' pe itiri'pl. Moropai to'
ya're' ton tilnen pe itiri'piiya. Moropai tami'nawiri
ta'pi tikaraiwarlya yawirl ikunen pe awani'pi —
ta'pliya. 46 —Taatausinpai pu'kuru miikiri ipoitiri
wani 1' pensa tikaraiwarl erepanto’ weiyu yai,
maasa pra 1i' ta'pl tikaraiwariya yawirl iku'sa'
tluya ye'nen. 47 Yairi tauya siriri api'nikon.
Mirirl waranti tikaraiwari nitiri'pl ko'manni'sai'ya
yenen. Ikaraiwarlya miikiri tipoitiri pia ini' panpi'
tami'nawiron temanne tiri iipia iko'manni'to'peiya.
48 Tilse miriri warantl pra ipoitiri wani ya
imakui'pi pe. Maasa pra taiya: “Kane' pe
ukaraiwari iipi pe pra man”, taiya. Tiiwarirl si'ma
eeseurima. 49 Mirirl ye'nen tiaronkon tikaraiwari
poitiritonon tonpayami' taruma'ti pia'tliya. To'
po'pitiiya to' ya're' ton tirliya pepin. Moropai
miikiriya ta're' yonpa marari pra, moropai eetimi
mai' eni'nenan pokonpe. Miriri kupiiya maasa

pra tikaraiwari iipl pra awani yenen ka'ne' pe.
50 Moropai miriri tipo, tilko'manse pu'kuru pra
ikaraiwarl erepami. Marari enpen pra tlise
tipoitiri eporiiya. 51 Miriri yai inkupi'pl era'ma tiuya
pe, ikaraiwarlya itaruma'ti marari pra. I'po'pitliya,
moropai yenumiiya timaimu yawironkon pepin,
seru'ye'kon pata'se' ya', timoron epu'to'peiya.
Inkamoro seru'ye'kon pokonpe miikiri karau pe
man, marari pra tee tipa'tli, ne'ne' pe tiwani ye'nen
—ta'piJesusya.

25

Mia' Tami'nawironkon Wiri'sanyami' Yekare

1 Ini'ri Jesusya panton ekaremeki'pi: —I'
kai'ma tami'nawironkon esa' pe Paapa ii'to’
wani pe man, sirirl e'marimato’ warantli —
ta'piiya. —Mia' tami'nawironkon wiri'sanyami'
maasaronkon wani'pl. Inkamoroya ti'kuma'tukon
ton lamparinha yapisi'pl moropai to' witi'pi
tiwe'marimasen ponaya. 2 Tiise to' yonpayami'
wani'pi mia'taikin kaisari tiwe'ne'nokon. Moropai
mia'taikin to' wani'pi tiwe'ne' pra, epunenan pe
to' wani'pl. 3 Mirirl ye'nen inkamoro wiri'sanyami'
tiwe'ne'nokonya ti'kuma'tukon paru ton yari to'ya
pra to' wani'pl itense' ya', maasaron ton. 4 Tiise
tiaronkon epu'nenan wiri'sanyami'ya ti'kuma'tukon
lamparinha paru ton yari'pl itense' ya' maasaron
ton. Inkamoroya tiwe'marimasen iipl nimiki'pl.
5 Tiise tiwe'marimasen erepami pra aako'mami'pi.
Moropal iwenunpai to' ena'pi. Moropai
inkamoro we'na'pi ka'ne' pe.

6 To' we'nasa' tanne, anoinna tiwe'marimasen
erepami'pl. Miikirl erepami ye'nen, to' entaime
eta'pi wiri'sanyami'ya. Ta'pl to'ya: “Tiwe'marimasen
erepanni pi' man! Asi'tl iipia ka'ne' pe erepanti”,
ta'pito'ya.

7 Mirlirli taa to'ya pe, inkamoro mia'
tami'nawironkon = maasaronkon  wiri'sanyami'
paka'pi. Moropai inkamoroya ti'kuma'tukon
lamparinha yawittanipi'pi. 8 Tiise inkamoro
mia'taikinankon tiwe'ne'nokonya ta'pi tiaronkon
epu'nenan pi: “Anna kuma'tu paru ton ke anna
repati maasa pra anna kuma'tu esi'ni'ni pi' man”,
ta'pito'ya.

9 Tiise inkamoroya yuuku'pi: “Kaane, anna
kuma'tu paru man anna pe neken”. Tiise ta'pi
to'ya to' pi: “Akuma'tukon paru ton yu'se
awanikon ya, tiwe'repasanon pia anennatanti”,
ta'pito'ya.

10 Miriri ye'nen inkamoro epu'nenan pepin
tiwe'ne'nokon Wiri'sanyami' witl'pl ti'kuma'tukon
paru ton yennai. Maasa inkamoro tiise poro
po tiwe'marimasen erepami'pi.  Miriri ye'nen
mia'taikinankon epu'nenan Wiri'sanyami'
ewomi'pl yarakkiri tiwe'marimasen festari pi'.
Moropai miriri tipo mana'ta yarakkamo'pi to'ya.

11 Tiko'man pe pu'kuru pra, inkamoro
Wiri'sanyami' erepami'pi. = Moropai inkamoro
entaimepiti pia'ti'pl. Ta'pl to'ya: “Anna yepotori,
anna ewonto'pe mana'ta yarakkanmokaki”, ta'pl
to'ya.

12 Tiise tiwe'marimasenya yuuku'pl.  Ta'pliya:
“Ani'kan amiri'nikon? Ayepu'tiuya'nikon pra wai”,
ta'pliya to' pi'".

13 Moropai Jesusya teeseurimanto' yareti'ka'pi
see waranti:

—Mirirl ye'nen tiwari panpi' ako'manti. Maasa
pra 1I' pensa, i' weiyu yai, erepami weiyu
epu'tiya'nikon pra naatii —ta'pi Jesusya.

Eseuriwi'nankon Ipoitiritonon
(Lc19.11-27)

14 Ini'ri tiaron panton ekaremeki'pi Jesusya: —
Tami'nawironkon esa' pe Paapa ii'to' wani pe man
see warantl. Warayo' tiaron pata pona tuutisen
wani'pl. Tuutl rawiri tipoitiritonon yanno'piiya
moropai tipata rumaka'pliya iko'manni'to'pe
to'va. 15 Moropai miikirlya tiwin pi' to' tiise
to' nenyakama ton tiniru tiri'pi yenyaka'ma
to'ya eserike era'ma tiuya ye'nmen. E'mainon
warayo' pia itirl'pliya 5.000 pirata ena'pi kaisari.
Moropai tiaron pia itiri'pliya 2.000 kaisari,
pirata ena'’pl.  Moropai tiaron pia itirl'pliya
1.000 kaisari, pirata ena'pi. Miriri tipo miikirl
witi'pi. 16 Miikiri e'mai'non warayo' 5.000 kaisari
pirata ena'pi yapisitipon epa'ka'’pl yenyaka'mai
moropai miikirlya miriri ke tiaron 5.000 kaisari
epori'pl. 17 Mirirl waranti niri miikiri 2.000 kaisari
yapisitiponya yenyaka'ma'pi. =~ Moropai tiaron
epori'piiya miriri ke 2.000 kaisari. 18 Tiise tiaron
warayo' 1.000 kaisari pirata ena'pil yapisitipon
epa’ka'pi.  Moropai a'ta yaka'pliya non yai.
Moropai mirirl tikaraiwari tiniru yu'na'ti'piiya non
ya'.

19 Moropai kure'ne tiiko'mami tipo, to' karai-
wari enna'po’pl. Moropai to' nikupi'pi anepu'pai
awani'pi, to' eesenyaka'ma'pi konekapa kai'ma to'

yarakkirl. 20 Mirirl ye'nen miikiri e'mainon 5.000
kaisari pirata ena'pi yapisitipon erepami'pi iipia,
moropai 10.000 kaisari tinirurl'pi rumaka'piiya.
Ta'pliya: “Seeni’ manni' uupia itiriya ne'tikini,
5.000 pirata ena'’pi ke tiaron epori'piuya 5.000
kaisari”, ta'pliya tikaraiwarl pi'. 21 Miikiri pi'
ta'pi ikaraiwarilya: “Mori pe pu'kuru man, in-
nape yairi pu'kuru ikonekasa'ya nai”, ta'piiya.
“Miriri ye'nen aapia tu'kan anko'mannipi ton
tirluya, mori pe eesenyaka'masa’ ye'nen. Mararon
tirl'pluya aapia, tilse mori pe yenyaka'masa'ya
nai. Miriri ye'nen asi'ki uyarakkiri aatausin-
papa”. 22 Moropai tiaron ipoitiri 2.000 kaisari
pirata ena'pi yapisitipon erepami'pi iipia. Moropai
ta'piiya tikaraiwari pi: “Uupia 2.000 pirata ena'pi
tirl'piya. Miriri ke seeni' eposau'ya sirirl ini' panpi'
2.000 kaisari”, ta'piiya.

23 Miikiri pi' ikaraiwariya ta'pi: “Mori pe pu'kuru
man, upoitiri”, ta'piiya. “Mori pe marari untiri'pi
yenyaka'masa'ya nai. Mirirl ye'nen ini' panpi'
aapia tu'kan tiriuya, anko'mannipi ton. Mirirl
ye'nen asi'ki uyarakkiri aatausinpapa”, ta'pliya.

24 Miriri tipo tiaron ipoitiri 1.000 kaisari pirata
ena’pi yapisitipon erepami'pi iipia moropai
ta'pliya: “Ukaraiwari, ayeseru epu'ti pi' wai, ari'ke'
pe awani. Marari eesenyaka'ma tanne tu'ke 1'
eponen pe. Moropai o'non pata i' tipinse pra miari
imo'kanen amirl marari pra. 25 Mirirl ye'nen
uuri wani'pl eranne' pe amiri pi'. Sa'man amiri.
Mirirl ye'nen seeni' pirata ayemanne yu'na'ti'piuya
iti'kauya namai. Mirirl mana'pouya siriri aapia
yapisi'pluya warantiri”, ta'piiya.

26 Miikiri pi' ta'pi ikaraiwariya: “Amirl wani
miriri imakui'pl pe, moropai enyane pe awani
miriri. Anenyaka'ma pe itilsa' yenyaka'masa'ya
pra awani. Epu'nen amiri uyeseru, marari es-
enyaka'ma tanne, tu'ke i' eponen pe uuri wani.
Moropai 1' tipinse pra 1I' mo'kanen pe uuri wani
marari pra”, ta'pliya. 27 “Tiise 1' wani' awani
ye'nen miriri utiniruri pirata ena'pi tiriya pra
enna'posa' yai, ini' panp{' eepansa tanne eporiuya
e'painon” ta'pi ikaraiwariya.

Mirirl taa tipo tiaronkon tipoitiritonon winikii
eera'ti'pl moropai ta'piiya: 28 “Miikiri pia manni'
pirata ena'pl mo'katl. Miriri tiiti manni' mia’
tami'nawiron pirata ena'pi yarakkiron pia”, ta'pliya.
29 Tiise ta'pl to'ya: “I' ton pe see miikirl mia'
tami'nawironya ini' panpi' yapisi?” ta'pi to'ya. Mo-
ropai to' maimu yuuku'piiya: “Inna, tauya siriri
api'nikon. Manni' tu'ke panpi' yapisitiponya yapisi
e'pai awani siriri tu'ke panpi'. Tiise ani' wani ya
mararon yarakkiri, miriri konekasai'ya pra awani
yenen iipiapai imoka e'pai awani, 1' ton pra
awe'to'pe”, ta'piiya. 30 Moropai ta'pliya: “Taripai
miikirl enya'ne imakui'pi pe tiwe'sen yenumi e'pai
awaniewaron ta awe'taruma'tito'pe. Miikirl karau
marari pra miari teekon tipa'tli”, ta'piiya to' pi' —
ta'pi Jesusya.

Tiwinano'pi Wei Yainon

31Jesusya teeseurimato' yareti'ka'pl see waranti:
—1I' pensa uuri ka' poinon iipi'pi erepami ya ini'ri,
ipikku pe, rei pe, tami'nawironkon upoitiritonon
inseriyami' pokonpe uuipi. Uyaponse' pona

teereutai uuipl pe man pemonkonyami' esa'
pe. 32 Miriri yai tami'nawironkon pemonkonyami'
pata ponkon emurukuntl kupi sirirl urawirl.
Uuriya pemonkonyaml menka pe man, manni'
carneiroyami' eramanenya bodeyami' menka
carneiroyami' Kkore'tapai teken to' e'to'pe
waranti. 33 To' menkauya yai carneiroyami'
tirluya umeruntiri wini. = Moropai bodeyami'
tirluya kamai' wini to' e'to'pe. 34 Taripai miriri
yai, uuri, ipikku ayepurukonya taa kupi siriri
inkamoro merunti winonkon pi: “Asi'tl uupia
amiri'nikon Paapa nipiika'ti'san asi'tl. Aapia'nikon
tintlrl pe Paapa nikoneka'pi yapi'tane'tl. Pena
siriri koneka'pi Paapaya maasa pata koneka
tluya rawirl, apata'se'’kon ton Kkoneka'pliya,
aapia'nikon itiripa kai'ma. 35 Maasa pra emi'ne
wani tanne uya're' ton tirl'plya'nikon. Moropai
tuna aninnipai wanl tanne uwo'pa'piya'nikon.
Moropai ayewi'kon ta erepami'pl, anepu'tikon
pe pra si'ma tiise uyapisi'piya'nikon ayewl'kon ta.
36 Moropai ipon pra uurl wani'pi tiise upon ton
tirl'piya'nikon. Moropai pri'ya pra wani tanne
upl' eesenyaka'ma'pikon. Moropai ama'ye'kon
atarakkanto' ta wani tanne, uyera'mapi'se
attl'pikon”.

37 Miriri taiya manni' ekaranmapo inkamoro
morikonya. Taa to'yva: “Anna yepotori, I' pensa
see emi'ne awani tanne, aya're' ton tirl'pl an-
naya? Moropai tuna aninnipai awani tanne
awo'pa’pi annaya? 38 Anna yepotori, i' pensa
see karan pe awani tanne, anna nepu'ti pe
pra awani tanne, ayapisi'pl annaya anna yewi'



Mateus 25:39 cl Mateus 25:44

ta? Moropai 1' pensa ipon pra awani era'ma'pi
annaya apon ton tiri'pi annaya?” taa to'ya.
39 “Moropai I' pensa see amiri era'ma'pi annaya
pri'yva pra api' anna esenyaka'mato'’pe? Mo-
ropai I' pensa ama'ye'kon atarakkanto' yewi' ta
awani tanne ayera'mapi'se anna witi'pi?” 40 Miriri
yai ayepurukonya yuuku: “Tauya siriri api'nikon,
mirlri kupi'plya'nikon manni'’kan uya'mi'san pi'
moropai uyonpayami' pi'. Tiise inkamoro pi' pra
ikupi'plya'nikon tiise upi taiya.

41 Mirirl yai taa ayepurukonya kupi siriri,
manni'’kan kamai' winonkon pi: “Uupiapai
atarimati amiri'nikon Paapa nitiri anapi'pai'nikon
pepin, atiti itu'se awani'pikon apo' ya'. Miriri apo’
Paapa nikupi'pl makui moropaiipemonkonoyami'
itansuriyami' pata'se’ pe. Miriri ya' atiti”,
tauya. 42 “Maasa pra emine wani tanne, uya're'
ton tilsa'ya'nikon pra naatii. Moropai tuna
aninnipai wani tanne uwo'pasa'ya'nikon pra
naatli. 43 Moropai uyapi'sa'ya'nikon pra naatii
ayewi'kon ta karan pe wani ye'nen. Moropai
ipon pra e'taruma'ti tanne, upon ton tiisa'ya'nikon
pra naatii. Moropai pri'ya pra wani tanne,
moropai ama'ye'kon atarakkanto' ta wani tanne,
uyera'mapi'se attisa'kon pra naatii”.

44 Mirirl pi' ekaranmapo to'ya kupi siriri:
“Anna Yepotori, 1' pensa see emine awani
era'ma'pi annaya? Moropai tuna aninnipai awani
erama'pi annaya? Moropaii' pensa anna yewl' ta
eerepami'pi anna nepu'ti pe pra si'ma? Moropai '
pensa ipon pra awani era'ma'pi annaya? Moropai
I' pensa pri'ya pra awani'pi, I' pensa ama'ye'kon

atarakkanto'ta awanitanne, ayera'mapiti annaya
pra awani'pi?” taa to'ya.

45 Ayepurukonya yuuku pe man: “Yairi
tauya siriri amiri'nikon pi'. Tu'ke ite'ka
insanan pemonkonyami' ipiika'tipainokon

piika'tisa'ya'nikon pra naatli, nem tiwinan ipikku
pepin piika'tisa'ya'nikon pra naatli. Inkamoro pepin
neken tiise uuri plika'tisa'ya'nikon pepin miriri”.

46 Siriri  waranti Jesusya teeseurimato'
yareti'ka'pl. —Mirirl ye'nen insamoro witi pe
man uupiapai, ipatikari to' e'taruma'tito'pe. Tiise
morikon witi pe man uupia ipatikari enen to'
ko'mannito'pe —ta'pi Jesusya.

26

Teserukon Koneka To'ya Jesus Winikii
(Mc 14.1-2; L¢c 22.1,2; Jo 11.45-53)

1 Siriri waranti pemonkonyami' yenupa tipo,
Jesusya ta'pl tinenupa'san pi': 2 —Epu'ti pi' naati
taripai asaki'ne wei tipo entamo'kanto’ weiyu
wani, itese' pascoa —ta'pliya. —Miriri yai uuri, ka'
poi iipi'pi rumaka to'ya uyeyatonon pia, paki'nan
pona ipokapi'to'pe to'ya.

3 Mirirl tanne teepiremasanon esanon moropai
Judeuyami' ye'mai'nori'san eperepi'pi tepotorikon
Caifas yewi' ta. 4 Inkamoroya ta'pi: —Ama' pe
Jesus yapi'pai awani siriri iwito'pe, era'ma ar-
inikonya pra tilse —ta'pi to'ya.

5> —Tilse festa weiyu yai, siriri ku'pai pra
awani siriri. Maasa pra mirirl yai ikupi'nikon
ya, pemonkonyami' ekore'ma eserike man
uwinikli'nikon —ta'pi to'ya.

Jesus Karapaima Wiri'ya A'pusin Ke
(Mc 14.3-9; Jo 12.1-8)

6 Jesus wani'pi pemonkonyami' ko'manto' pata
Betania po leprosoitese’ paran pi'si'pi Siméo yewi'
ta. 7 Miari wiri' erepami'pl Jesus pia. Miikiri
erennuku'pl aminke pra iipia. Miikiriya kara'
a'pusin yense' ene'sa’ wani'pi tenya’, non ka'sa’
itese' alabastro. Miriri ya' a'pusin wani'pl in-
tapikiri. Mirirl wani'pi epe'ke pe pu'kuru moropai
Jesus entamo'ka tanne, wiri'ya i'kanpiti'pi ipu'pai
pona.

8 Miriri kupi wiri'ya era'ma tiuya'nikon pe, Je-
sus nenupa'san ekore'ma'pi ipi'. Moropai miikirl
ekaranmapo'pi to'ya: —I' ton pe see miriri a'pusin
kanpitlya miriri, I' pe pra ri? 9 Miikirl wiri' pi'
ta'pi to'yva: —Mirirl i'’kanpitiya manni' a'pusin,
miriri ke awe'repa e'painon se' tapairi tima'tini'se
pra. Tiniru yapisiya e'painon marari pra, moropai
miriri ke tiwe'taruma'tisanon plika'ti e'painon —ta'pi
to'ya.

10T{ise miriri taa to'ya epu'ti'pi Jesusya. Moropai
ta'pliya to' pi: —I' wani' wani ye'nen yairi ma're
wiri' kupl yu'se awanikon miriri? Miriri ikupiiya
manni' wani miriri mori pe pu'kuru uuri ton
pe —ta'piiya. 11 —I' ton pinon sa'ne wani miriri
wei kaisaril aapianikon.  Inkamoro anpiika'tipai
awanikon ya, mori tirlya'nikon e'painon., Tiise uuril
kaane, aapiamikon uuko'mami pepin. 12 Mirirl
iku'sai'ya manni' wani mirirl Judeuyami'ya
isa'manta'’pi  karapaima manni' warantl.
Miriri epu'ti pi' naatli. Ukarapaimasai'ya
miriri uusa'mantasa’ yu'na'ti to'yva rawirl



Mateus 26:13 cliii Mateus 26:18

13 Ayenku'tiuya'nikon pepin. O'non pata Paapa
maimu ekaremeki to'ya eseta ya miserl wiri'
nikupl'pi niri yekare eseta. Moropai miikiri pi'
to' enpenata —ta'pi Jesusya.

Judasya Jesus Ekaremeki Iteyatonon P1'
(Mc14.10-11; Lc 22.3-6)

14 Miriri tipo asaki'ne pu' pona tiimo'tai'nikon Je-
sus nenupa'san yonpa witi'pl itese' Judas Iscar-
iotes eseurimai teepiremasanon esanon yarakkiri.
15 Moropai miikiriya ta'pi to' pi: —I' warapo
kaisari uye'maya e'painon aapia'nikon Jesus ru-
makauya ya? —ta'pliya. Teepiremasanon esanonya
ta'pi: —30 prata ena'pi kaisari aye'ma annaya
—ta'pl to'ya. Moropail miriri tirl'pl to'ya iipia.
16 Miriri patapaii' kai'ma Jesus yapisi tiuya ama' pe
yuwa'pi Judasya inkamoro pia irumakapa.

Jesus Entamo'ka Entamo'kanto’ Itese’ Pdscoa P1'
(Mc 14.12-21; Lc 22.7-14,21-23; Jo 13.21-30)

17 E'mai'non wei yai, isa'moto' ton pin trigo
puusa’ yaku tiuya'nikon rawiri, Jesus nenupa'san
erepami'pl iipia ekaranmapoi. —O'non pata see
entamo'kanto’ pascoakoneka annaya e'painon? —
ta'pito'ya.

18 Jesusya inkamoro maimu yuuku'pi moropai
ta'pliya: —Atiti cidade pona. Miari eerepansa'’kon
pe, warayo' wittl esa’ miwatii. Moropai makatii
ipi": “Uyenupanenkonya anna yarimasa' siriri up-
ata'se' ton yu'se wai ayewi' ta, moro unenupa'san
yarakkiri entamo'kato'pe pdscoa pi', maasa pra
uweiyu eseposa’ man, taa pi' uyenupanenkon
man”, makatii —ta'piiya.

19 Moropai inenupa'sanya tiwentamo'kato'kon
ton koneka'pi miari ta'pl Jesusya yawiri. Pdscoa
koneka'pi to'ya.

20 Moropai pata ewaronpami pe, Jesus
moropai inenupa'san ereuta’pl mesa pona
tiwentamo'kakonpa kai'ma.

21 Miriri pe ri tiwentamo'kakon ye'ka pe, Jesusya
ta'pi tinenupa'san pi': —Yairi tauya siriri api'nikon.
Amiri'nikon kore'tawonya uyekaremeki pe man
uyeyatonon pi'.

22 Miriri taa Jesusya ye'nen, inenupa'san ena'pi
yairi ma're marari pra. Miriri ye'nen tiiwarirl'nikon
to' esekaranmapopiti'pi tiwin pi'" Moropai
ta'pi to'ya Jesus pi: —Uuriya miriri kupl pepin
e'painon? Innape nai? —ta'pi to'ya.

23 Tiise Jesusya yuuku'pi. Ta'pliya: —Tiwinan
ayonpakon uyarakkirl tiwinan pratopon yaniiya,
manni'ya uyekaremeki kupi siriri uyeyatonon
pi', miikiri uyarakkiri tekkari yonpaiya manni'ya.
24 Miriri waranti uuri, ka' poi iipi'pl sa'manta
e'pai awani sirirl. Paapa maimu e'menukasa'ya
taasa' yawirl. Tilse aka miikirl uuri ka' poi iipi'pi
rumakatipon uyeyatonon yenya'. Miikiri sa'ne
yenposa' isanya pra awani ya, mori pe panpi'
awani e'painon. Maasa pra awe'taruma'tl pepin
e'painon. 25 Mirirl taiya ye'nen miikiri Judasya
Jesus ekaranmapo'pi: —Yai pra uuri pi' taaya,
uyenupanen, innape nai? —Amirl pe awani
ye'nen taaya miriri —ta'pi Jesusya Judas pi'.

Jesus Eseurima Timini Pt'
(Mc 14.22-26; Lc 22.15-20; 1Co 11.23-25)

26 Tiwentamo'kakon ye'ka pe, Jesusya trigo puusa'
yapisi'pl tenya' moropai eepirema'pl. Ta'pliya: —
Mori pu'kuru amiri, uyun. Anna yuu ton tiri pi'
nai—ta'pliya Paapa pi'. Miriri tipo ipirikkapiti'piiya.
Moropali itirl'pliya to' kaisari. Itiri tiuya pe ta'piiya:
—DMaa, sirirl yapi'ti. Moropai ya'ti, maasa pra siriri
wani upun pe.

27 Moropai mirirl tipo uva yekku yense' pisa
yapisi'pliya. Moropai eepirema'pl. —Mori pu'kuru
amiri, uyun. Anna wuku ton tirl pi' nai —ta'pliya
Paapa pi'. Miriri tipo itirl'pliya to' kaisarl. Ta'pliya
to' pi: —Siriri eni'tl tami'nawiri si'ma. Moropai
tami'nawironkonya eniri'pi. 28 Jesusya ta'pl: —Siriri
wani sirirl umini. Tu'kankon nikupi'pi imakui'pi
yepe' pe i'kamouya kupi siriri. Miriri wenai Paa-
paya tu'kankon nikupi'pl kupi e'painon tiiwanmira,
ekaremeki'pl tiuya yawiri —ta'piiya. 29 —Tauya
siriri api'nikon. Ini'ri uva yekku eniriuya pepin kupi
siriri apokonpe'nikon tami'nawiron esa' pe tiwani
Paapaya yenpo pikiri. Miriri yai amenan uva
yekku eniriuya apokonpe'nikon ini'ri —ta'pliya.

30 Miriri tipo to' eserenka'pi Paapa yapuri pe.
Moropai to' witi'pi Oliveira ye'ka kiri pona.

Jesusya Pedro Panama
(Mc 14.27-31; Lc 22.31-34; Jo 13.36-38)

31MoropaiJesusya ta'pito’ pi': —Siriripe ewaron
ya, eranne' pe awanikon wenai, tami'nawiri eep-
ekon pe naatii. Moropai urumakaya'nikon pe
naatii, Paapa maimu e'menukasa'ya taasa' yawiri.
Pena Paapaya ta'pi:
“Carneiroyami' era'manen wiuya yai,

inera'makon carneiroyami' e'paraipika kupi

siriri,” Zc13.7
ta'pi Paapaya pena. Tipi' Jesus eseurima'pl. 32 —
Tilse uusa'manta tipo, Paapaya u'mi'sa'kasa' yai,
arawiri'nikon uuti Galiléia pona —ta'pi Jesusya to'
pi'.
33 Mirirl taa Jesusya yuuku'pi Pedroya: —
Tami'nawironkonya arumaka e'painon eranne' pe
tiwanikon wenai, tiise uuriya arumaka pepin, Uye-
potori. Tiise tiaronkonya neken ikupi.

34 Tiise Jesusya ta'pi ipi: —Kaane Pedro,
ayenku'tiuya pepin. Siriripe ewaron ya, maasa
e'mai' pe kariwana yunkon etun rawiri taaya pe
nai. Ayekaranmapo to'ya ya, seuriwi'ne ite'ka
“unepu'ti pepin”, taaya pe nai —ta'pi Jesusya.

35 Tiise Pedroya yuuku'pi: —Unepu'ti pepin
miikiri Jesus tauya pepin. Awli to'ya ya, uurl niri
tiwl uwi to'ya —ta'pliya.

Moropai tami'nawironkonya nirl miriri waranti
ta'pi Jesus pi'.

Jesus Epirema Tipemonkonoyami' Wetun Tanne
(Mc 14.32-42; Lc 22.39-46)

36 Moropai Jesus witi'pi inenupa'san pokonpe.
Eewomli'pl jardim itese' Getsémani ya' moropai
ta'piiya: —Maasa tari e't], epiremai uuti tanne sin-
pata —ta'pliya tinenupa'san p1'.

37 Miikiriya Pedro yari'pl moropai Zebedeu
munkiyami' yari'pl takon yarakkiri. Miriri yai
Jesus esewankono'ma'pi marari pra. Ipira
yairli ma're awani'pl. 38 Moropai ta'pliya: —
Esewankono'mato'ya uyewan yanni'sa’ man.

Mirirlya uwi pe man —ta'pliya. —Maasa tari e'ti
tiwari panpi' e'tl unimiki pi' ako'manti.

39 Inkamoro piapai miikiri atarima'pi marari.
Moropai non ekaya tenpata enu'ti'pliya,
eepirema'pl. Ta'pliya: —Uyun, tami'nawiron kupiya
e'painon. Upiika'tiki e'taruma'ti namai. Tiise itu'se
wani yawirl ki'kupli. Itu'se awani yawirl neken
iku'ki —ta'pliya Paapa pi'.

40 Moropai awenna'po'pi inkamoro
eseuriwi'nankon pia. Inkamoro tinenupa'san wetun
tanne, to' epori'pliya. Moropai ta'piiya Pedro pi': —
Awetunkon mirir] tiwari aako'mamikon eserike pra
naatl? Marari ri tiwin hora kaisari aako'mamikon
eserike pra naati? —ta'piiya. 41 —Tiwari ako'manti
moropai epirematl. Paapa yarakkirl eseurimati,
makuiya imakui'pi kupiya'nikon emapu'ti namai.
Ayewankon ya' Paapa maimu yawiri iko'manpai
awanikon. Tiise ikupiya'nikon eserike pra awanikon
a'tu'mira awanikon ye'nen.

42Moropai ini'ri itakon ite'ka pe, atti'pl epiremai,
Paapa yarakkirl eseurimai. Ta'piiya: —Paapa,
e'taruma'ti namai upiika'tiki. Tiise miriri yu'se pra
awani ya, 1' itu'se awani manni' yawirl iku'ki —
ta'piiya.

43 Miikirilya tiwenna'posa' pe, ini'rito' wetun tanne
to' epori'pl. Maasa pra marari pra iwe'nunpai to'
wani'pi miito'pe. Marariipokonpe to' wani eserike
pra. 44 Iteseurino ite'ka pe, Jesus witi'pi to' piapai
epiremai. Moropai e'mai' pe teepirema'pl waranti
ta'pliya.

45 Moropai awenna'po'pi ini'rl to' pia.
Inkamoro ekaranmapo'pliya: ~ —Siriri tipose
awetunkon ko'mannipl miriri?  Aasirl man,

aasenikon, witi'nikon. Siriri pu'kuru uuri, ka'
poi iipi'pl rumakato’ to'ya weiyu eseponi pi' man
imakui'san yenya'. 46 E'mi'sa'katl aase'nikon witin.
A'Ki, miikirli warayo' iipi era'mati uyeyatonon pia
utirl ton —ta'pi Jesusya.

Jesus Yapisi To'ya
(Mc 14.43-50; Lc 22.47-53; J0 18.3-12)

47 Jesus eseurima tanne, tiwinan inenupa'san
yonpa, Judas, erepami'pl. Teepiremasanon
esanonkon moropai Judeuyami' panamanenan
narima'san erepami'pl ipokonpe. Arinike
pemonkonyami' erepami'pl  tetawaraikon,
moropai titaikapukon yarakkirl. 48 Miikirl Judasya
taasa’ wani'pi inkamoro Jesus yeyatonon pi".
Manni' warayo' yu'nauya era'mayanikon ya,
miikiri anapisikon ton. Mapi'tii taasai'ya wani'pi.
49 Moropai teerepami pe, Judas witi'pi Jesus pia.
Moropai ta'piiya:

—Uyenupanen, tiwanmin wani miiti aapia —taa
ye'ka pe, Jesus yu'na'pliya itenpata yai. 50 Jesusya
imaimu yuuku'pl. Ta'pi Jesusya: —Uyonpa, 1'
anku'pai awani ya uyarakkiri iku'ki kane' pe. Mo-
ropai Judas ponkon pe iipi'sanya Jesus yapisi'pi.
51 Miriri kupi to'ya era'ma tiuya'nikon pe, Jesus
nenupa'san yonpaya tetawarai mo'ka'pi. Mo-
ropai teepiremasanon esanon yepotori poitirl pana
ya'tl'pliya. 52 Tiise Jesusya ta'pi: —Kaane, miriri
warantl pra, ayetawarai yeka'maki iwon ya'
Maasa pra etawara ke epipainon wani ya, miikiri
sa'manta e'pai awani etawara kamo pe —ta'pi
Jesusya. 53 —Uyun pi' upiika'tinenkon ton esatiuya
ya, yarimaiya pra awanikai'ma eesenumenkakon



Mateus 26:54 clix Mateus 26:59

miriri? To' esatiuya e'painon ipi'. Moropai ka'ne'
pe arinikon inseriyami' yarima uyunya e'painon.
>4 Tiise esatiuya e'pai pra awani. Maasa pra siriri
waranti awe'kupi pe man kai'ma, Paapa maimu
e'menukasa’ ye'nen. Miriri e'’kupi pe man taa-
sai'ya yawiri.

55  Moropai Jesusya ta'pi  inkamoro
pemonkonyami' pi" —Uyapi'se aai'sa'’kon
siriri akasuparaikon moropai akaitapukon
yarakkirl, manni' pemonkon wiitipon yapisi
to'ya waranti. Teuren wei kaisari akore'tanikon
wani tanne, ayenupakon pi' epiremanto' yewd'
ta, miriri ku'sa'ya'nikon pra naatli uyapisikonpa.
56 Tiise tami'nawiri sirirl e'kupi siriri maasa pra
penaronkon Paapa maimu ekareme'nenan
profetayami' nuri'sanya imenuka'pi yawirl.

Mirirl taa Jesusya pe, inenupa'sanya Jesus ru-
maka'pl moropai iipiapai to' witi'pi. To' epe'pi.

Jesus Yari Surarayami'ya

Teepiremasanon Esanon Rawiri
(Mc 14.53-65; L¢ 22.54-55,63-71; Jo 18.12-14,19-
24)

57 Inkamoro Jesus yapisitiponkonya yari'pi
teepiremasanon esanon yepotorl Caifas pia.
Miari to' epere'sa’ wani'pi. Moisés nuri'tl
yenupato' pi' yenupatonkon moropai Judeuyami'
panamanenan inkamoro epere'sa’ wani'pi moro.
58 Tiise Pedro witi'pl aminke Jesus pi' to' ye'ma'pi
pi'. Teepiremasanon esanon yepotori yewi' epori
tluya pikirl. Miikiri enimi'pi poro po surarayami'
pokonpe miarisi'mai'kupito'ya era'mapa kai'ma.
9 Imakui'pi pe Jesus winikii teeseurimasen ton

pemonkon yuwa'pl teepiremasanon esanonya,
moropai tami'nawironkon ipikkukon Judeuyami'
yepotoritononya. Innape Jesus nikupi'pi ekaremeki
to'ya ya, iwikonpa kai'ma yuwa'pi to'ya. 60 Tiise
miriri warantl to' eseurima pra awani'pi Jesus
winikii. Teuren arinikon eseurima'pi seru' pe
iwinikii.  Tiise asaki'nankonya 1' ta'pi Jesusya
ekaremeki tu'ka'pi. 61 Moropai ta'pil to'ya: —
See waranti ta'pliya epiremanto' yewi' pi": “Seeni'
epiremanto' yewi' koneka'pi pemonkonyami'ya.
Tiise yarankauya kupi sirirl. Moropai i'mi'sa'kauya
ini'rl eseuriwi'ne wei tipo”, ta'pliya —ta'pi to'ya
teepiremasanon esanon pi'.

62 Miriri ya, Jesus eseurimasa' eta tiuya pe,
teepiremasanon esanon yepotori e'mi'sa'ka'pi. Mo-
ropai Jesus ekaranmapo'pliya: —A'ki imakui'pi
pe insanan warayo'kon eseuriman pi' man apfi', 1'
kai'ma awani pe nan? —ta'pliya. 63 Tiise Jesus
wani'pi moo 1' taiya pra. Ini'ri teepiremasanon
esanon yepotoriya Jesus ekaranmapo'pi: —Inna,
Paapa ka' pon ese' pi' taaya yu'se wani sirirl. Amiri
Paapa nimenka'pi Cristo, Paapa munmu amiri?

64 Jesusya yuuku'pi: —Inna, amiriya taa miriri.
Tiise tauya siriri api'nikon, maasa amiri'nikonya
uuri ka' poi iipi'pl ereutasa' era'ma kupi siriri
Paapa meruntiri wini. I' pensa siriri non pona
uuipi yai, katupuru po auti eramayanikon kupi
siriri.

65 Miriri taa Jesusya eta tiuya pe, teepiremasanon
esanon yepotori ekore'ma'pl marari pra. Mirirl
yenen tipon karaka'piiya teesewankono'masa'
waranti tiwe'ku'se. Moropai ta'pliya: —Innape

man. Paapa pe e'’ku'ni pi' man. Ini'ri ani' yuwapai
pra man iteseru pi' teeseurimasen ton. Maasa
pra aasiri imakui'pi pe eseuriman pi' man Paapa
winikii. Eeseurima eta pi' naatli. 66 I' ye'ka pe
miserl ku'pai nai? —ta'piiya to' pi'. Yuuku'pi to'ya:
—Iwipai awani miriri, enen awani e'pai pra man
—ta'pito'ya.

67 Moropai miriri taa tipo, tiaronkonya
tetakukon yenumi'pi itenpata pona. Moropai
ipa'tipiti'pi to'ya. 68 Ipa'tipiti ye'ka pe ta'pi to'ya:
—Ani'ya apa'tisa' pe awani epu'ki, innape Paapa
nimenka'pi pe awaniya —ta'pito'yaipi".

Jesus PU' Unepu'ti Pepin Taa Pedroya
(Mc 14.66-72; Lc 22.56-62; Jo 18.15-18,25-27)

69 Miriri tanne Pedro ereutasa’ wani'pl poro
po wittl iwa'to’' pona. Moro tlise teepiremasanon
esanon poitiripa' iipi'pi iipia. Moropai ta'piiya ipi"
—Amiri nirl wani'pl miikirl Jesus Nazaré poinon
yarakKkiri?

70 Tiise Pedroya iwapu'ti'pi tami'nawironkon
rawiri si'ma. Ta'pliya: —Ani' pi' eeseurimakon
epu'tiuya pra wai. 71 Moropai Pedro mo'ta'pi wittl
iwa'to' mana'ta pia. Ini'ri tiaron to' poitiripa'ya
erama'pi moropai ta'pliya moro tiwe'sanon pi',
warayo'kon pi: —Miikiri wani'pi Jesus Nazaré
pon yarakkirl —ta'pliya.

72 Miriri pi' Pedroya ta'pi itakon te'ka pe: —
Unepu'tl pepin miikiri. Useruku pepin siriri, Paa-
paya uyera'ma pi' man. Seru'ye' pe pra wani.

73 Marari tiiko'mamikon tipo, moro tiwe'sanon
erennuku'pl ini'ri Pedro pia. Moropai ta'pi

to'ya: —Maasa pra eeseurimato'ya miikiri yonpa
pe awani ekaremeki, iwaranti eeseurima ye'nen.

74 Miriri pi' ta'pl Pedroya: —Seru' pe pra tauya
sirlrl, unepu'tl pepin miikirl warayo'. Seru' pe
eseurima ya, Paapaya utaruma'ti e'painon.

Mirirl taiya tanne, kariwana yunkon e'na'pi.
75> Moropai Pedro enpenata'pi i' kai'ma ta'pi Je-
susya pl'. Maasa pra ta'pliya: —E'mai' pe kariwana
yunkon etun rawirl, unepu'ti pepin miikiri, taaya
kupi siriri eseuriwi'ne ite'’ka —ta'pliya ipi'.

Mirirl tipo Pedro epa'ka'pi miari pai. Marari pra
tikarau ye'ka pe atti'pi.

27

Jesus Yari To'ya Pilatos Pia
(Mc15.1; Lc23.1-2; Jo 18.28-32)
1 Pata erenmapi pe, tami'nawironkon
teepiremasanon esanon, moropai Judeuyami'

panamanenan emurukunti'pi. I' kai'ma Jesus
kupi tiuya'nikon pi' eseurimai iwikonpa. 2 Moropai
inkamoroya surarayami' yaiponti'pi Jesus
yaironpitito'pe to'ya. Moropai miikiri rumaka'pi
to'ya pata esa' Pilatos pia.

Iteyatonon Pia Jesus Rumakatipon Judas

Sa'manta
(At 1.16-19)

3 Miriri waranti Jesus wii to'ya epu'ti tiluya
pe, Judas, Jesus rumakatipon esewankono'ma'pi
marari pra. Moropai miriri wenai Jesus ru-
maka'pl tiuya iteyatonon pia yepe'pi tiniru 30
prata ena' p1 tinapisi' p1 mana'po'pl teepiremasanon
esanon pia moropai Judeuyami' panamanenan

pia. 4Ta'piiya: —Kurene imakui'piku'sau'ya siriri.

Maasa pra i' konekatipon pepin warayo' tirumakai

aasa'mantato'pe —ta'piJudasya to' pi'.

Imaimu yuuku'pi to'ya: —I' wani' kin nai, 1
ton pra man anna yarakkirl. Tilse amiri yarakkiri
neken.

5 Miriri taa to'ya yenen, Judasya tiniru
papo’pi epiremanto' yewl' ta, moropai eepa'ka'pi.
Moropai atti'pi, miikirl e'mutunuku'pli moropai
aasa'manta'pi.

6 Miriri tiniru yapisi'pl teepiremasanon esanonya
moropai mirirl pi' ta'pi to'ya: —Siriri tiniru wani
pepin mori pe, uuri'nikonya itiri ya epiremanto'
yewl' pratarl kore'ta. Maasa pra siriri wani
tlisa'mantasen yepe'pi pe itilsa' —ta'pl to'ya.
7 Tami'nawirl mirirl pi' teeseurimakon tipo miriri
tiniru ke tiwin pata yenna'pi to'ya, kamote kanen
pata'se’. Miriri pata ya' karanyami' sa'mantasa’
yu'na'tito' ton yenna'pi to'ya. 8 Miriri ye'nen
miriri pata to' nenna'pl esati to'ya sirirl tipose
min pata'se’ kai'ma. Maasa pra ani' sa'mantato’
wenai yenna'pi to'ya.

9 Sirirl waranti penaro' Paapa maimu
ekareme'nen profeta Jeremias nuri'tiya taasa'
yawirl awe'kupi'pl.

Inkamoroya tiniru yapisi'pi 30 prata ena'pi
kaisari. Miriri warapo aye'ma annaya
ta'pi Judeuyami'ya yawirl.

10 Moropai miriri ke pata yenna'pi to'ya, kamote
ka'nen pata'se'. I' kai'ma ta'pi Uyepotoriya
yawiriiku'to'peuya Zc11.12,13;Jr19.1-13,
32.6-9

ta'pi profeta Jeremias nuri'tiya.

Jesus Wani Pilatos Rawiri
(Mc 15.2-5; Lc 23.3-5; Jo 18.33-38)

11 Miriri tanne, pata esa' Pilatos rawirl Jesus
wani yai, Pilatosya ekaranmapo'pl. Ta'pliya: —
Amiri, miikiri Judeuyami' esa' pe tiwe'sen? —
ta'piiya. —Inna, amiriya taa miriri —ta'pi Jesusya.
12 Tiise inkamoro teepiremasanon esanon, moropai
Judeuyami' panamanenan maimu yuuku Jesusya
pra awani'pi. 13 Moropai Pilatosya ta'pl: —To'
maimu yuukuya pepin. “Mararon pepinimakui'pi
ku'sai'ya”, taa pi' to' man api'. Miriri etaya pra
nan?

14 Tiise Jesus eseurima pra awani'pi. Moropai
mirlri pi' pata esa' Pilatos wani'pl mararl pra
teesenumenkai ipi'.

Jesus Rumaka To'ya I' Ku'to'pe To'ya
(Mc 15.6-15; Lc23.13-25; Jo 18.39-19.16)

15 Pilatosya festa, itese' Pdascoa kaisari,
tinarakkamo'pi rumaka e'piti'pi atarakkannito'
tapai. Manni' pemonkonyami' nesati'pi teseru
ya', miikiri rumakaiya. 16 Miriri yai atarakkannito'
ta, tiwin warayo' wani'pi tami'nawironkon nepu'ti
Barrabas. 17 Miriri yai arinikon pemonkonyami'
emurukunti'san ekaranmapo'pl miikiri pata esa’
Pilatosya. —Ani' rumakauya yu'se naati, Jesus
Paapa nimenka'pi, Barrabds ka'ri? —ta'pliya. 18 Ip1'
tikinmukon ye'nen, Jesus ene'sa’ to'ya epu'ti'pi
Pilatosya.

19 Moropai ipikku pe tiwe'to' yaponse' pona Pi-
latos ereutasa’ tanne, ino'plya timaimu yarima'pi
taato' see waranti: —Miikiri warayo' winikii
I' ki'kupii, maasa pra mori pu'kuru miikiri, 1'

kupitipon pepin. Maasa pra Ssiriripe uwe'ne’
e'taruma'ti pi' wai marari pra, miikirl wenai —
taasai'ya wani'pl.

20 Tiise teepiremasanon esanonya ta'pl moropai
Judeuyami' panamanenanya tami'nawironkon pi':
—Barrabas rumakaya yu'se anna man ka'ti ipi' —
ta'pl to'ya. —Moropai Jesus wii me'poto'peiya —
ta'pito'ya. 21 Ini'ri pata esa'ya tami'nawironkon pe-
monkonyami' ekaranmapo'pl: —O'non ye'ka ru-
makauya yu'se naati? Yuuku'pi to'ya: —Barrabas
rumakaki —kai'ma imaimu yuuku'pi to'ya.

22 Ini'ri Pilatosya ta'pl to' pi: —Moriya 1'
kin kupiluya e'painon miserl Jesus manni' Cristo
tesa'sen yarakkiri? —Paki'nan pona ipokapiti
me'poki —ta'pi tami'nawironkonya Pilatos pi'.

23 Pilatosya ta'pi ini'ri to' pi: —I' kin imakui'pi
inkupi'pi moro nai miito'pe? —taiya ye'nen,
tami'nawironkon entaimepiti'pi —Paki'nan pona
ipokapiti me'poki —ta'pito'ya ipi'.

24 Miriri warantii' koneka tiuya eserike pra tiwani
Jesus yarakkirl epu'ti'pi Pilatosya. Moropai Pi-
latosya tipi' pemonkonyami' ekore'ma epu'ti'pl.
Mirirl ye'nen tuna enepi me'po’'piiya. Moropai
miriri ke tenya rona'pliya, 1' ton pra tiwani ekare-
meKkipa miikirl yarakkiri, arinikon pemonkonyami'
rawirl si'ma. Moropai ta'piiya: —Uuri wani
pepin miseri warayo' sa'mantanto’ esa' pe. Tilse
amiri'nikonya ikupi siriri —ta'piiya.

25 Moropai tami'nawironkonya yuuku'pi: —
Miikirl sa'mantato’ wenai, tiwi anna pona
e'taruma'tinto' nenai, moropai anna munkiyamf'
pona eena —ta'pi to'ya.

26 Miriri taasa' to'ya pe, Pilatosya Barrabas
rumaka'pl atarakkannito' tapai. Tilse Jesus
po'pi'to'pe to'yva ta'pi Pilatosya pemonkon
po'pi'to' ke, moropai irumaka'pliya paki'nan pona
ipokapi'to'pe to'ya.

Surarayami' Wo'ma'ta Jesus P1'
(Mc 15.16-20; Jo 19.2-3)

27 Moropai surarayami'ya Jesus yari'pi pata
esa' Pilatos yewl' ta. Moropai tami'nawironkon
surarayami' emurukunti'pi iwoi. 28 Inkamoroya
Jesus pon mo'ka'pi ipokon moropai ipata'pi ya'
tiaron ta'sankon suuyu yeka'ma'pl to'ya, ipon
ton. 29 Moropai Jesus yarakko ton koneka'pi
to'ya mi'nl ye' ke rei yarakko, coroa waranti.
Ipl' tiwo'ma'takon yenen, rei pe ikupi'pi to'ya.
Moropai rei me'sipu ye'ka tiri'pi to'ya itenya’'
merunti wini. Miririkon tirl tipo, to' e'sekunka'pi
irawirl. Moropai inkamoro wo'ma'ta pia'ti'pi
ipi'. Ta'pi to'ya: —Anna yepuru pe awani, Je-
sus. Amirl wani Judeuyami' esa' pe pu'kuru
awani rei pe —ta'pi to'ya. 30 Miriri taa ye'ka
pe, ipona tetakukon yenumi'pl to'yva. Moropai
manni' me'sipu mo'ka'pi to'ya, moropai mirirl ke
ipa'tipitl'pi to'ya ipu'pai pona. 31 Ipi' tiwo'ma'takon
tipo, ipon tineka'ma'pikon suuyu mo'ka'pito'ya. Mo-
ropai ipon pu'kuru timo'ka'pikon yeka'ma'pi to'ya
ini'rl. Mirirl tipo Jesus yari'pi to'ya paki'nan pona
ipokapi'se.

Jesus Pokapiti To'ya Paki'nan Pona

(Mc15.21-32; Lc 23.26-43; J0 19.17-27)

32 Miari pai teepa'kakon pe, warayo' epori'pi

to'ya Simdo itese’, Cirene cidaderi pon. Moropai

miikirl pi' ta'pl to'ya paki'nan yaato'peiya miriri
Jesus nari. 33 Moropai to' erepami'pi pata'se' itese'
GOlgota. Miriri GOlgota, pemonkon pu'pai ri'pl
yepin, taato' miriri. 34 Miari Jesus wuku ton tiri'pi
to'ya, vinho yai'mesa’ mai' ke eni'to'peiya kai'ma.
Tilse yonpasa' tiuya pe, itu'se pra Jesus wani'pl.
35 Miari ipokapiti'pi to'ya. Moropai Jesus pon pan-
takapitikonpa kai'ma ti' more'san pi' to' su'mina'pi.
Ani' pia ti' ena epu'ti'nikonpa. 36 Miriri tipo to'
ereuta’pi, moropai inkamoroya Jesus koneka'pi
miaripai ani'yaimo'ka namai. 37 Inkamoroya Jesus
pu'pai yepoi imenuka'pl i' wani' awani ye'nen
ipokapiti tiuya'nikon kai'ma. Taato' see waranti:
MISERI JUDEUYAMI' ESA' REI

kai'ma imenuka'pi to'ya. 38 Moropai Jesus
pokonpe asaki'ne ama'ye'kon pokapiti'pl to'ya
iratai wini, tiwin merunti wini moropai tiwin
kamai' wini.

39 E'ma taawiri tuutisanon wo'ma'ta'pi ipl' tu-
utikon kaisari. 40 —Taapiti'piya: “Epiremanto’
yewl' yarankauya tami'nawirl. Moropai miriri
pimi'sa'kauya seuriwi'ne wei tlise”, ta'piya. Innape
see Paapa munmu pe awani ya, maasa Kkin see
autiki paki'nan poi. Aawariri e'piika'tiki —ta'pl
to'ya.

41 Teepiremasanon esanon moropai Moisés
nuri'tliya yenupato' pi' yenupatonkon moropai
Judeuyami' panamanenan pokonpe si'ma to'
wo'ma'ta'pi Jesus pi'. 42 Ta'pi to'ya: —Tiaronkon
plika'tipiti'piya tiise I' wani' awani ye'nen aawariri
awe'plika'tl pepin! Moriya Judeuyami' esa' pe
awani pepin miriri. Seru'ye' pe awani. Maasa see

autiki miriri paki'nan poi, innape awautisa' era'ma
annaya ya, innape akupi annaya —ta'pi to'ya ipi'.
43 —Pena “Paapa narima'pi uuri”, taapiti'pliya,
innape Paapaya ipiika'tl tiku'se. Moropai “Paapa
munmu uuri”, ta'pliya. Maasa kin see, Paapa
munmu pe awani ya, tiwi Paapaya iplika'ti siriripe,
eramato'pe annaya —ta'pi to'ya.

44Moropai mirirl waranti inkamoro ama'ye'kon
Jesus ratai wini ipokapi'sa'kon wo'ma'ta'pi niri Je-
sus pi'.

Jesus Sa'manta
(Mc 15.33-41; Lc 23.44-49; Jo 19.28-30)

45 Miriri tipo ineka'ta pairl wei tiise, pata
ewaronpami'pi. Tami'nawiri pata wani'pi ewaron
pe, 3 horas kaisari aako'mami'pi ewaron pe.
46 Moropai ko'mamiiya 3 horas tiise, Jesus
entaime'pi merunti ke:

—Eloi, Eloilama sabactani? —ta'pliya timaimu ta.
Paapa, uyun, ' wani' awani ye'nen urumaka pi'
nan? taato' miriri umaimukon ta.

47 Mirirl taa Jesusya eta'’pi tiaronkon
pemonkonyami'ya. Moropai ta'pl to'ya: —AKi,
Elias, taiya —kai'ma to' esenumenka'pi tiise yairi
pra etasa' to'ya wani'pl.

48 Kane' pe tiwin yonpa eka'tumi'pl tuna
yu'nanen esponja eramai. Miriri yeuronka'piiya
uva yekku ka. Moropai miriri tiri'piiya, yei po'ti
pi' tasi'tii inta pona, Jesusya yu'nato’pe kai'ma.
49 Tiise tiaronkonya ta'pl ipi': —Kaane, tiwl miikiri
nisi. Maasa Elias iipi era'mapai'nikon paki'nan poi
imo'kai, ipiika'tipa —ta'pi to'ya.

50 Moropai Jesus entaime'pi merunti ke ti-
win kano'pi pe moropai tekaton eeturumaka'pi,
aasa'manta'pi.

>1 Miriri yai epiremanto' yewi', Paapa pata'se'
yuwa'to' kamisa e'karaka'pi arakkita pairi,
kakisiya pai mai winikii non ekaya. Moropai
non eserentiki'ma'pl, moropai sa'man pe tiwe'sen

ti'kon e'rataika'pi. 52 Miriri yai tu'kankon
Paapa pemonkonoyami' e'ti'ka'san uuruwasikon
atarakkanmoka'pi. Moropai inkamoro

isa'manta'san e'mi'sa'ka'pi. 53 Moropai inkamoro
epa'ka'’pl uuruwai yapai. Moropai tiisa'manta
tipo Jesus e'mi'sa'kasa' yai inkamoro ewomi'pi
Jerusalém cidaderi pona, o'non pata tu'’kankonya
to' era'ma'pl.

54 Surarayami' yepotori Romanoya, moropai
milkiri yarakkirl tiwe'sanonya, Jesus era'ma pi'
tiwe'sanon ani'ya imo'’ka namai, inkamoroya
pata eserentiki'ma erama'pi tami'nawirl miriri
tiwe'ku'sen. Mirirl ye'nen eranne' pe to' ena'pi
mararl pra. Moropai ta'pi to'ya: —A'ki, innape
Paapa munmu pe awe'sa' man —ta'pi to'ya.

55 Miarl wiri'sanyaml' wani'pi aminke si'ma,
Jesus era'ma pi' tiwe'sanon. Inkamoro wiri'sanyami'
wani'pi Jesus wenairi iti'san Galiléia poi ipiika'tli
itu'se awe'to’ pikirl. 56 Inkamoro wani'pi Maria
Madalena, moropai Maria, Tiago moropai itakon
José yankon, moropai Zebedeu munkiyami'
yankon wani'pi.

Jesus Yu'na'ti To'ya
(Mc 15.42-47; L¢ 23.50-56; Jo 19.38-42)

>7Pata ewaronpami kupi tanne, ipikku warayo',
José itese’, Arimatéia cidaderi pon erepami'pi.
Miikiri wani'pi innape Jesus ku'nen pe. 58 Miikiri
José witi'pl Pilatos pia Jesus esaTri'pl esa'se
yu'na'tipa, moropai Pilatosya itiito'pe to'ya ta'pl.
59Miriri ye'nen Jesus esa'ri'pl yapisi'pliya. Moropai
iwonti'piiya amenan ita'san mori pu'kuru kamisa
linho ke. 60 Moropai miikiri yara'ti'piiya ituruwasi
pe ikonekasa', sa'man ti' yai, amenri to' nikoneka'pi
ya'.  Moropai miriri uuruwai yettapuru pe
ikonekasa' kure'nan ti' ke yettapuri'pliya. Moropai
mirirl tipo atti'pl miari pai. 61 Miriri kupiiya
erama'pi Maria Madalenaya moropai tiaron
Maria niri wani'pl miari. Mirirl uuruwai pia to'
ereutasa’ wani'pi.

Surarayami'ya Uuruwai Era'ma Iipia Si'ma

62 Tiaron wei yai, sexta feira esuwa'kasa' tanne,
teepiremasanon esanon moropai fariseuyami'
emurukunti'pl pata esa' Pilatos pia. 63 Moropai
inkamoroya ta'pi pata esa' governador pi: —
Anna yepotori anna enpenatan pi' man manni'
seru'ye'ya ta'pi pi'. Pena enen tiwani yai, ta'piiya:
“Eseuriwi'ne wei tipo e'mi'sa'ka kupi sirirl”,
ta'pliya —ta'pi to'ya. ¢4 —Miriri ye'nen uuruwai
eramanenan tonkon surarayami' yarimaki, mori
pe eramato'pe to' ya iteseurino wei pikiri neken.
Maasa pra inenupa’ sanya itesa'ri'pl yama'runpa
namai. Moropai yama'runpa tipo taa to'ya:
“Miikiri e'mi'sa'kan pi' man”, taa to'ya seru'ye'
pe. E'mai’ pe seru' pe Jesus wani'pi yentai, seru'
pe to' wani—ta'pi to'ya.

65 Miriri pi' ta'pi Pilatosya: —Insamoro
surarayami' yaati, uuruwai erasi'tli. Atitl uuruwai
era'mai. Mori pe mera'matii, era'mayanikon pikirl
—ta'pliya.

66 Moropai inkamoro witi'pi. = Inkamoroya
uuruwai yettapuru koneka'pi moronpi ke, selo
pe tiku'se aatarakkanmoka namai. Moropai
eramanenan tonkon nimi'pl to'ya, mori pe
uuruwai era'mato'pe to'ya.

28

Jesus E'mi'sa'ka Uuruwai Yapai
(Mc16.1-10; Lc 24.1-12; Jo 20.1-10)

1Tudeuyami' eri'ka'to' weiyu esuwa'kasa' tanne,
e'mainon wei yai, domingo yai, maasa pata
erenmapi pra tilse, Maria Madalena moropai
tlaron Maria pokonpe to' witl')pi uuruwai
pona eramai. 2 Mirirl yai ka'ne' pe kurene
pata e'tinka'pi. Uyepotorikon narima'pl inseri
erepami'pi ka' poi. Miikiriya uuruwai yettaputo' ti'
mo'ka'pi moropai miriri pona eereuta'pi. 3 Miikiri
wani'pi wara'napiya sisiu taato' waranti. Moropai
ipon wani'pi aimutun pe, imu waranti. 4 Miriri pi'
mirirl uuruwai era'manenan surarayami' ena'pi
eranne' pe. Marari pra tititi pe to' esi'ni'sa' wani'pi.
Inkamoro esenumi'pi non pona, isa'manta'san
waranti.

5 Miriri yenen inserlya ta'pl inkamoro
wiri'sanyami' pi': —Eranne' pe pra e'tl. Jesus
yuwaya'nikon epu'ti pi' wai seru’' pepin, manni'
paki'nan pona to' nipokapiti'pl. ¢ Tiise tari anfi'
ton pra man. Miikirl e'mi'sa'kan pi' man, ta'pi

tluya ne'tikini yawirl. Maasa ipata'pi era'matane'ti
onon pata itiri'pi to'ya pata'pi. 7 Taripai ka'ne'
pe atitl ekareme'se inenupa'san pi'. “Miikiri
e'mi'sa'kan pl' man”, ka'tanti. Moropai “Miikirl
witl pe man arawiri'nikon Galiléia pona. Miari
era'maya'nikon kupi siriri”, ka'tanti to' pi'. Mirirl
yekare ekaremeki pi' wai api'nikon —ta'pliya.

8 Inkamoro witi'pl ka'ne' pe teeka'tunse uu-
ruwai pol. Maasa pra marari pra to' esi'ni'sa'
wani'pi. Tiise to' atausinpasa’ wani'pi niri marari
pra. Miririye'nen Jesus nenupa'san pi' ekareme'se
to' witi'pl.

9 To' witi tanne, ka'ne' pe Jesusya to' epori'pi.
Moropali ta'pliya: —Tiwamin wani aapianikon!

Miriri taiya pe to' erepami'pi aminke pra iipia.
Inkamoro e'sekunka'pi irawiri. Inkamoroya Jesus
puu pi' tapi'se yapuri'pi. 10 Moropai Jesusya ta'pt:
—Eranne' pe pra e't], tiise atiti uyonpayami' pi'
ekareme'se to' witito'pe Galiléia pona. Miari uy-
era'mato'pe to'ya —ta'pl Jesusya.

Seru'ye’' Pe Surarayami' Wani

11 Inkamoro wiri'sanyami' tiise e'ma ta,
tiaronkon, uuruwai era'manenan surarayami'
enna'po'pi cidade pona. Moropai inkamoroya
teepiremasanon esanon pi' tami'nawirli 1'
kai'ma awe'ku'sa’ ekaremeki'pi. 12 Inkamoro
emurukuntl'pi teserukon pi' teeseurimakonpa
Judeuyami' panamanenan pokonpe si'ma.
Inkamoroya ikoneka'pi. Miriri  ye'nen
surarayami' pia tiniru tirl'pl to'ya mararl pra.
13 Moropai to' yaiponti'pi to'ya: —Ka'tanti
“Inenupa'san iipi'pi man, mirirl pe ewaron ya'

anna wetun tanne. Inkamoroya Jesus esa'ri'pl
yamarunpa'pi man”, makatii. 14 Mirirl etasa'
pata esa'ya ya, “Inna to' seruku pepin mirirl”, taa
annaya ipl'. Miriri waranti awani'pl man, seru’
pin taato'pe annaya. Mirirl ye'nen i' e'’kupi pepin
amiri'nikon yarakKiri.

15 Inkamoro surarayami'ya tiniru yapisi'pi. Mo-
ropai 1' kai'ma teepiremasanon esanonya ta'pi
yawirlikupi'pito'ya. Miririseru' pe to'e'to’ eseta'pi
Judeuyami' kore'ta pi' miriri yai. Siriri pe ri seru'
pe to' e'to’ ko'mami siriri tipose.

Jesus Esenpo Tinenupa'san Pia
(Mc 16.14-18; Lc 24.36-49; Jo 20.19-23; At 1.6-8)

16 Inkamoro Jesus nenupa'san tiwin pu' pona
tiimo'tai'nikon witi'pi Galiléia pona. Inkamoro
erepami'pi wi' Jesus nekaremeki'pi pia. 17 Miari
teerepansa'kon pe, Jesus era'ma'pi to'ya. Moropai
yapuri'pito'ya. Tlise tiaronkonya innape ikupi pra
awani'pi. 18 Mirirl ye'nen Jesus erepami'pi to' pia
aminke pra. Moropai ta'pliya:

—Tami'nawiron meruntl yapisi'piuya Kka'
po moropai non po. 19 Mirirl ye'nen
ayaipontiuya'nikon siriri. Atiti tami'nawironkon
pemonkonyami' kore'ta. = Moropai inkamoro
mimatli upemonkono pe tami'nawiri. Innape
ukupi to'yva wenai to' menpatakonatii uyun,
Paapa ese' pi', moropai uuri, inmu ese' pi,
moropai Mori Yekaton Wanni ese' pi'. 20 Moropai
inkamoro menupatii tami'nawiri 1' ta'piuya
yawirl to' komanto'pe, umaimu yawiri. Moropai
enpenatati aapia'nikon uuri ko'mami pe wai wei
kaisari. Amiri'nikon rumakauya pepin. Siriri pata

atareti'ka pikiri aapiamnikon uuko'mami —ta'pl
Jesusya.

